
ÓËÑÛÍ ÈÕ ÕÓÐËÛÍ 2010 ÎÍÛ ÍÀÌÐÛÍ ÝÝËÆÈÒ

×ÓÓËÃÀÍÛ 12 ÄÓÃÀÀÐ ÑÀÐÛÍ 17-ÍÛ ªÄÐÈÉÍ 

ÕÓÐÀËÄÀÀÍÀÀÐ ÕÝËÝËÖÑÝÍ ÀÑÓÓÄËÛÍ ÒÎÂÜ¨Ã
	¹
	Áàðèìòûí àãóóëãà
	Õýäýýñ õýäýä

	1.
	Õýëýëöýõ àñóóäëûí äàðààëàë
	1

	2.
	Ãàð òýìäýãëýë
	2-13

	3.
	Ñîðîíçîí áè÷ëýã: 

1.Ìîíãîë Óëñûí ¯íäñýí õóóëüä íýìýëò, ººð÷ëºëò îðóóëàõ æóðìûí òóõàé õóóëèéí òºñºë (àíõíû õýëýëö¿¿ëýã)

2.ÓÈÕ-ûí ãèø¿¿í Ö.Áàòáàÿðààñ “Óëààíáààòàð õîòîä 5 äóãààð äóëààíû öàõèëãààí ñòàíöûã áàðèõ àæëûí õýðýãæèëò áîëîí íèéñëýëèéí àâòî çàìûí çàñâàð, àð÷ëàëò, øèíýýð àâòî çàì áàðèõ àæëûí ÿâö áàéäëûí òàëààð Ìîíãîë Óëñûí Åðºíõèé ñàéäàä òàâüñàí àñóóëãà”-ûí õàðèóã ñîíñîõ
	14-32

32-54 

	4.
	Ñàíàëûí òîìú¸îëîë 
	55-99


Монгол Улсын Их Хурлын 2010 оны намрын ээлжит чуулганы 12 дугаар сарын 17-ны өдөр (Баасан гариг)-ийн нэгдсэн хуралдаан 10 цаг 31 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дэд дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 40 гишүүн ирж, 52.6      хувийн ирцтэй байв. Үүнд:

 Чөлөөтэй: З.Алтай, Н.Алтанхуяг, Р.Амаржаргал, Д.Арвин, Х.Бадамсүрэн, Х.Баделхан, Су.Батболд, Сү.Батболд, Ж.Батсуурь, Х.Баттулга, Г.Батхүү, С.Баярцогт, С.Бямбацогт, Л.Гансүх, Р.Гончигдорж, Д.Дэмбэрэл, С.Ламбаа, Э.Мөнх-Очир, Х.Наранхүү, Д.Одбаяр, Д.Тэрбишдагва, Ч.Улаан, Ч.Хүрэлбаатар, Ц.Цэнгэл, Ж.Энхбаяр, З.Энхболд.

 Өвчтэй: Ц.Баярсайхан, Р.Буд, Д.Дамба-Очир, Ц.Дашдорж, Д.Загджав, Х.Тэмүүжин, О.Чулуунбат, 

 Тасалсан: Н.Батбаяр, Л.Гантөмөр, С.Эрдэнэ.


 Хоцорсон: Г.Баярсайхан-0.40, Л.Гүндалай-0.50, Ц.Даваасүрэн-0.30, Даш.Зоригт-1.40, Д.Кёкүшюзан Батбаяр-0.40, Ц.Мөнх-Оргил-0.50, Ц.Нямдорж-0.20, Д.Оюунхорол-0.40, Б.Чойжилсүрэн-0.40.


Нэг. Монгол Улсын Үндсэн хуульд нэмэлт, өөрчлөлт оруулах журмын тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, ахлах зөвлөх Н.Цогтсайхан, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нар байв.


Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог танилцуулав.


Байнгын хорооны санал, дүгнэлттэй холбогдуулан УИХ-ын гишүүн Н.Ганбямба, Д.Балдан-Очир, Б.Бат-Эрдэнэ, Ш.Сайхансамбуу нарын асуусан асуултад УИХ-ын гишүүн, Байнгын хорооны дарга Ө.Энхтүвшин хариулж, тайлбар хийв.


Н.Энхболд: -Үндсэн  хуульд нэмэлт, өөрчлөлт оруулах журмын тухай хуулийн төслийн анхны хэлэлцүүлэгт Төрийн байгуулалтын байнгын хорооноос хураалгах зарчмын зөрүүтэй саналын томъёолол.
Нэг. Байнгын хороогоор дэмжигдсэн саналууд:

1. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 2 дугаар зүйлийн 2.1 дэх хэсгийн “болон тухайн бүлэг, зүйлийнхээ”  гэснийг хасах гэсэн саналыг дэмжье.


Зөвшөөрсөн

30


Татгалзсан

  9


Бүгд


39


76.9 хувийн саналаар дэмжигдлээ.

2.УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 4-р зүйлийн “Ажилбар (операци)” гэж чиг үүргийг хэрэгжүүлэхийн тулд зайлшгүй хийх ажиллагаа,  үйлдэл;”  гэсэн 4.1.1 дэх заалтыг хасах гэсэн саналыг дэмжье.


Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.

3.УИХ-ын гишүүн Ч.Сайханбилэгийн гаргасан, Төслийн 5 дугаар зүйлийн 2 дахь хэсгийн  “5.2.1 Үндсэн хуульд нэмэлт, өөрчлөлт оруулах санал, төсөлд холбогдох Үндсэн хуулийн бүлэг, зүйл, хэсэг, заалтын үзэл баримтлалаар Улсын Их Хурал нэгдмэл ойлголтод хүрсэн байх; ” гэсэн заалтыг хасах гэсэн саналыг дэмжье.


Зөвшөөрсөн

23


Татгалзсан

17


Бүгд


40


57.5 хувийн саналаар дэмжигдлээ.

4. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 5.2.4 дэх заалтын “ажилбар”  гэснийг хасах гэсэн саналыг дэмжье.


Зөвшөөрсөн

33


Татгалзсан

  7


Бүгд


40


82.5 хувийн саналаар дэмжигдлээ.


5. УИХ-ын гишүүн Д.Дондог, Э.Бат-Үүл, Д.Загджав, Р.Раш, Д.Дамба-Очир нарын гаргасан, Төслийн 5 дугаар зүйлийн 2 дахь хэсгийн 5.2.3 дахь заалтаас “Тавин есдүгээр зүйлийн 1 дэх хэсэг, Жаран хоёрдугаар зүйлийн 1 дэх хэсэг,”  гэснийг  тус тус хасах гэсэн саналыг дэмжье.


Зөвшөөрсөн

34


Татгалзсан

  6


Бүгд


40


85.0 хувийн саналаар дэмжигдлээ.


6.УИХ-ын гишүүн Ч.Сайханбилэгийн гаргасан, Төслийн 5 дугаар зүйлийн 3 дахь хэсгийн  “5.3.1.Үндсэн хуульд оруулах нэмэлт, өөрчлөлт нь хүн амын ялангуяа сонгуулийн эрх бүхий иргэдийн улс төрийн хүсэл зоригт нийцсэн байх;” гэсэн заалтыг хасах гэсэн саналыг дэмжье.


Зөвшөөрсөн

33


Татгалзсан

  6


Бүгд


39


84.6 хувийн саналаар дэмжигдлээ.


7. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 3 дахь хэсгийн  “5.3.2.Үндсэн хуулийн үндсэн бүтэц, суурь үзэл баримтлалын асуудлаар нэмэлт, өөрчлөлт оруулах зайлшгүй шаардлага байгааг Улсын Их Хурал тогтоовол Үндсэн хуулийн Хорин тавдугаар зүйлийн 1 дэх хэсгийн 16 дахь заалт, Жаран наймдугаар зүйлийн 2 дахь хэсэгт заасан үндэслэл, Ард нийтийн санал асуулгын тухай хуулийн дагуу явуулах ард нийтийн санал асуулгаар шийдвэрлэнэ.” гэсэн заалтыг хасах гэсэн саналыг дэмжье.


Зөвшөөрсөн

32


Татгалзсан

  7


Бүгд


39


82.1 хувийн саналаар дэмжигдлээ.


8. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 10 дугаар зүйлийн 10.1.1 дэх заалтын “ Санал,”  гэснийг  хасах гэсэн саналыг дэмжье.


Зөвшөөрсөн

34


Татгалзсан

  5


Бүгд


39


87.2 хувийн саналаар дэмжигдлээ.


9.УИХ-ын гишүүн Ч.Сайханбилэгийн гаргасан, Төслийн 10 дугаар зүйлийн 1 дэх хэсгийн  “10.1.3. Аймаг, нийслэл, сум, дүүргийн Иргэдийн Төлөөлөгчдийн Хурлын гуравны нэгээс доошгүйн дэмжлэг авсан байна.” гэсэн заалтыг хасах гэсэн саналыг дэмжье.


Зөвшөөрсөн

35


Татгалзсан

  5


Бүгд


40


87.5 хувийн саналаар дэмжигдлээ.


10. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 16 дугаар зүйлийн 16.3 дахь хэсгийн “хориг тавиагүй,  Үндсэн хуулийн цэц  хуулийн хугацаанд холбогдох хэрэг үүсгээгүй бол хуульд”  гэснийг хасах гэсэн саналыг дэмжье.


Зөвшөөрсөн

35


Татгалзсан

  4


Бүгд


39


89.7 хувийн саналаар дэмжигдлээ.

11. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, УИХ-ын гишүүн Д.Одхүү, Ч.Сайханбилэг нарын цөөнх болсон, Төслийн 5 дугаар зүйлийн 2 дахь хэсгийн  5.2.3-т “ Тавдугаар зүйлийн 5 дахь хэсэг,”  гэж нэмэх гэсэн саналыг дэмжье.

Дээрх саналтай холбогдуулан УИХ-ын гишүүн Р.Раш, мөн цөөнх болсон УИХ-ын гишүүн Д.Одхүү, Ч.Сайханбилэг нар санал хэлэв.


Зөвшөөрсөн

17


Татгалзсан

24


Бүгд


41


41.5 хувийн саналаар дэмжигдлээ.

12. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 5 дугаар зүйлийн 2 дахь хэсгийн  5.2.3-т “ Зургадугаар зүйлийн 1 дэх хэсэг,”  гэж нэмэх гэсэн саналыг дэмжье.


Зөвшөөрсөн

32


Татгалзсан

10


Бүгд


42


76.2 хувийн саналаар дэмжигдлээ.


13. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 8 дугаар зүйлийн 8.1.2 дахь заалтын “ Улсын Их Хурлын гишүүний ” гэсний өмнө “Үндсэн хуулиар тогтоосон” гэж нэмэх гэсэн саналыг дэмжье.


Зөвшөөрсөн

35


Татгалзсан

  7


Бүгд


42


83.3 хувийн саналаар дэмжигдлээ.

14. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 10 дугаар зүйлд дор дурдсан агуулгатай хэсэг нэмэх: 

 “10.2. Энэ хуулийн 10.1.3-10.1.7-д заасан байгууллага, албан тушаалтан хуулийн төслийн талаар саналаа 30 хоногт багтаан хууль санаачлагчид хүргүүлэх ба шаардлагатай бол хууль санаачлагчтай тохиролцон энэ хугацааг хойшлуулж болно. 

10.3.Энэ хуулийн 10.2-т заасан хугацаанд хариу ирүүлээгүй бол тусгайлан өгөх саналгүй гэж үзнэ.” гэсэн саналыг дэмжье.


Зөвшөөрсөн

34


Татгалзсан

  6


Бүгд


40


85.0 хувийн саналаар дэмжигдлээ.

15. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн Хоёрдугаар бүлгийн нэрийг “Үндсэн хуульд нэмэлт, өөрчлөлт оруулах хуулийн төслийг чуулганаар хэлэлцэх” гэж  нэрлэх гэсэн саналыг дэмжье.


Зөвшөөрсөн

36


Татгалзсан

  4


Бүгд


40


90.0 хувийн саналаар дэмжигдлээ.


16. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 11 дүгээр зүйлийн 11.3 дахь хэсгийн “төслийг”  гэсний дараа “нийт гишүүдийн гуравны хоёрын саналаар”  гэж, “Ажлын хэсгийг”  гэсний дараа “хууль санаачлагчийг оролцуулан” гэж тус тус  нэмэх гэсэн саналыг дэмжье.


Зөвшөөрсөн

35


Татгалзсан

  4


Бүгд


39


89.7 хувийн саналаар дэмжигдлээ.

17. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 11 дүгээр зүйлийн 4 дэх хэсэгт  “11.4.5. Байнгын хорооны болон нэгдсэн хуралдаанд санал хураалтыг асуудлын шинж,  нөхцөл байдлыг харгалзан  илээр, эсхүл нууцаар хурааж болох бөгөөд аль хэлбэрээр санал хураахыг хуралдаанд оролцсон нийт гишүүний олонхийн саналаар шийдвэрлэнэ.” гэсэн заалт нэмэх гэсэн саналыг дэмжье.


Зөвшөөрсөн

34


Татгалзсан

  5


Бүгд


39


87.2 хувийн саналаар дэмжигдлээ. 

18. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 11 дүгээр зүйлийн 4 дэх хэсэгт “11.4.6. хэлэлцүүлгийг тасралтгүй явуулна. Хуулийн төслийг чуулган нэгэнт хэлэлцэж эхэлсэн бол эцсийн шийдвэр гартал Улсын Их Хурал өөр хууль хэлэлцэхгүй.” гэсэн заалт нэмэх гэсэн саналыг дэмжье.


Зөвшөөрсөн

33


Татгалзсан

  6


Бүгд


39


84.6 хувийн саналаар дэмжигдлээ.

19. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 11 дүгээр зүйлд дор дурдсан  агуулгатай хэсэг нэмэх:

“11.5. Хэлэлцүүлэг хоорондын хугацаа  асуудлын шинж байдал, цар хэмжээнээс хамааран 7-гоос доошгүй ажлын өдөр байх бөгөөд дээд хязгаарыг нэгдсэн хуралдаанд олонхийн саналаар тогтоож болно. Энэ хугацаанд гишүүд, Байнгын хороод олон нийтийн санаа бодлыг сонсох, тэдний оролцоог хангах, хуулийн төслийг чуулганд бэлтгэх ажлыг хийж гүйцэтгэн, санал, дүгнэлтээ гаргана. Энэ нь тасралтгүй ажиллагаанд хамаарна.

11.6. Энэ хуулийн 11.4.6 дахь заалт нь хэлэлцүүлэг хооронд  зохион байгуулалтын болон нэг удаагийн /хэм хэмжээний бус/ хойшлуулшгүй асуудлыг шийдвэрлэхэд хамаарахгүй “ гэсэн саналыг дэмжье.


Зөвшөөрсөн

31


Татгалзсан

  8


Бүгд


39


79.5 хувийн саналаар дэмжигдлээ.

20. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 12 дугаар зүйлийн 1 дэх хэсэгт  “12.1.7. Засгийн газрын саналыг сонсох;” гэсэн заалт нэмэх гэсэн саналыг дэмжье.


Зөвшөөрсөн

32


Татгалзсан

  7


Бүгд


39


82.1 хувийн саналаар дэмжигдлээ.


21. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 13 дугаар зүйлийн 13.4.2 дахь заалтын “Байнгын хороодоос”  гэсний дараа “ нам,  эвслийн бүлгээс” гэж нэмэх гэсэн саналыг дэмжье.


Зөвшөөрсөн

31


Татгалзсан

  8


Бүгд


39


79.5 хувийн саналаар дэмжигдлээ.

22. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 17 дугаар зүйлд “17.12.Үндсэн хуульд нэмэлт, өөрчлөлт оруулах асуудлаар нутаг дэвсгэрийн хороо, хэсгийн хэмжээнд дахин санал авах, санал асуулгыг улсын хэмжээнд дахин явуулах ажлыг Ард нийтийн санал асуулгын тухай хуулийн 25 дугаар зүйл, 26 дугаар зүйлийн 3, 6-д заасныг баримтлан хэрэгжүүлнэ.” гэсэн хэсэг нэмэх гэсэн саналыг дэмжье.


Зөвшөөрсөн

33


Татгалзсан

  6


Бүгд


39


84.6 хувийн саналаар дэмжигдлээ.

23. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 1 дүгээр зүйлийн 1.1 дэх хэсгийг “Монгол Улсын Үндсэн хуулийг дээдлэн сахиж, хүндэтгэн биелүүлэх, түүний тогтвортой байдлыг хангах нь Монгол Улсын бүрэн эрхт, тусгаар тогтносон байдлаар оршихуйн эрх зүйн үндэс Монгол Улсын Их Хурлын онцгой чухал үүрэг мөн бөгөөд энэ хүрээнд нийгмийн зайлшгүй шаардлагаар уг хуульд нэмэлт, өөрчлөлт оруулах эсэх асуудлыг Монгол Улсын Үндсэн хуулийн Жаран найм, Жаран есдүгээр зүйлд заасан үндэслэлийн дагуу хянан шийдвэрлэх үйл явцын зарчим, журмыг энэ хуулиар тодорхойлж зохицуулна.“ гэж өөрчлөн найруулах гэсэн саналыг дэмжье.


Зөвшөөрсөн

33


Татгалзсан

  6


Бүгд


39


84.6 хувийн саналаар дэмжигдлээ.


24. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн 1 дүгээр зүйлийн 1.3 дахь хэсгийг “Монгол Улсын Үндсэн хуульд нэмэлт, өөрчлөлт оруулах журмын тухай энэхүү хууль нь Монгол Улсын Үндсэн хуулийг бүхэлд нь хянан үзэж шинээр батлахтай холбогдсон харилцааг зохицуулахгүй.” гэж өөрчлөн найруулах гэсэн саналыг дэмжье.


Зөвшөөрсөн

31


Татгалзсан

  8


Бүгд


39


79.5 хувийн саналаар дэмжигдлээ.


25. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан, Төслийн  2 дугаар зүйлийн 2.3 дахь хэсгийн “уг зүйлийнхээ үзэл баримтлал, үндсэн агуулгыг зарчмын хувьд өөрчилсөн байж болохгүй.”  гэснийг “энэ зүйлийн 2.1-д заасан шаардлагыг хангасан байна.” гэж өөрчлөх гэсэн саналыг дэмжье.


Зөвшөөрсөн

33


Татгалзсан

  6


Бүгд


39


84.6 хувийн саналаар дэмжигдлээ.


26. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 2 дугаар зүйлийн 2.4 дэх хэсгийн “,хянан үзэхэд хамаарах учир Үндсэн хуулийн өөрчлөлт гэж үзнэ.”  гэснийг “буюу бүхэлд нь хянан үзэхэд хамаарна.” гэж өөрчлөх гэсэн саналыг дэмжье.


Зөвшөөрсөн

33


Татгалзсан

  6


Бүгд


39


84.6 хувийн саналаар дэмжигдлээ.


27. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 3 дугаар зүйлийн гарчгийн “болохгүй тохиолдол” гэснийг “үл болох нөхцөл” гэж өөрчлөх гэсэн саналыг дэмжье.


Зөвшөөрсөн

32


Татгалзсан

  7


Бүгд


39


82.1 хувийн саналаар дэмжигдлээ.

28. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 3 дугаар зүйлийн 3.4-ийн “оруулах асуудлыг үүсгэн хэлэлцэж ”гэснийг “оруулах тухай хуулийн төслийг хэлэлцэж” гэж өөрчлөх гэсэн саналыг дэмжье.


Зөвшөөрсөн

29


Татгалзсан

10


Бүгд


39


74.4 хувийн саналаар дэмжигдлээ.


29. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 5 дугаар зүйлийн 5.2.2 дахь заалтын “санал,” гэснийг “тухай хуулийн”  гэж өөрчлөх гэсэн саналыг дэмжье.


Зөвшөөрсөн

31


Татгалзсан

  8


Бүгд


39


79.5 хувийн саналаар дэмжигдлээ.


30. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 5 дугаар зүйлийн 5.3.3 дахь заалтыг “Үндсэн хуульд нэмэлт, өөрчлөлт оруулахаар төсөл санаачлах үеэс эцэслэн батлах хүртэл бүхий л үйл ажиллагаанд иргэд, нам, олон нийтийн бусад байгууллагын оролцоог хангах;” гэж өөрчлөн найруулах гэсэн саналыг дэмжье.


Зөвшөөрсөн

33


Татгалзсан

  6


Бүгд


39


84.6 хувийн саналаар дэмжигдлээ.


31. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 5 дугаар зүйлийн 5.3.4 дэх заалтыг “иргэдэд хуулийн төслийн талаар саналаа чөлөөтэй илэрхийлэх бололцоог олгосон байх;” гэж өөрчлөн найруулах гэсэн саналыг дэмжье.


Зөвшөөрсөн

31


Татгалзсан

  8


Бүгд


39


79.5 хувийн саналаар дэмжигдлээ.


32. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 5 дугаар зүйлийн 5.4.4, 5.4.5 дахь заалтыг нэгтгэн  “5.4.4.Үндсэн хуульд нэмэлт, өөрчлөлт оруулах тухай хуулийн төслийн бүрэн эх болон түүнийг өргөн мэдүүлэх, хэлэлцэх, шийдвэр гаргах үйл явц, эцсийн үр дүнг хэвлэл мэдээллийн хэрэгслээр тогтмол мэдээлж байх;”  гэж өөрчлөн найруулах гэсэн саналыг дэмжье.


Зөвшөөрсөн

32


Татгалзсан

  7


Бүгд


39


82.1 хувийн саналаар дэмжигдлээ.


33. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 5 дугаар зүйлийн 5.4.8 дахь заалтыг “Үндсэн хуульд нэмэлт, өөрчлөлт оруулах тухай хуулийн төслийн хэлэлцүүлгийн үе шат хоорондын  хугацааг иргэд, хамт олон, байгууллагад санаа бодлоо илэрхийлэх боломж олгохуйцаар тогтоох.”  гэж өөрчлөн найруулах гэсэн саналыг дэмжье.


Зөвшөөрсөн

31


Татгалзсан

  8


Бүгд


39


79.5 хувийн саналаар дэмжигдлээ.


34. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 7 дугаар зүйлийн  7.1, 7.2 дахь хэсгийг нэгтгэн дор дурдсанаар өөрчлөн найруулах.

“7.1.Ерөнхийлөгч нь төрийн тэргүүний хувьд энэ хуулийн 5.2.3-т заасан болон дор дурдсанаас бусад асуудлаар Үндсэн хуульд нэмэлт, өөрчлөлт оруулах тухай хууль санаачилж болно:

7.1.1.Үндсэн хуулиар Ерөнхийлөгчид олгосон бүрэн эрх (цаашид Ерөнхийлөгчийн бүрэн эрх гэх)-ийг өргөтгөх, хязгаарлах, эрх хэмжээг нэмэгдүүлэх;

7.1.2.Ерөнхийлөгчийн ээлжит сонгуулийн болон үлдсэн бүрэн эрхийн хугацааг сунгах, бусад байдлаар өөрчлөх;

7.1.3.Ерөнхийлөгчид нэр дэвшигч хүнд тавигдах шаардлагыг сулруулах, өөрчлөх.” гэсэн саналыг дэмжье.


Зөвшөөрсөн

32


Татгалзсан

  7


Бүгд


39


82.1 хувийн саналаар дэмжигдлээ.


35. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 9 дүгээр зүйлийн 9.1.2 дахь заалтыг “шүүх эрх мэдлийг хязгаарлах, өөрчлөх;” гэж өөрчлөх гэсэн саналыг дэмжье.


Зөвшөөрсөн

31


Татгалзсан

  8


Бүгд


39


79.5 хувийн саналаар дэмжигдлээ.


36. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 9 дүгээр зүйлийн 9.1.3 дахь заалтыг “Засгийн газрын гишүүний эрх хэмжээг нэмэгдүүлэх.” гэж өөрчлөх гэсэн саналыг дэмжье.


Зөвшөөрсөн

30


Татгалзсан

  9


Бүгд


39


76.9 хувийн саналаар дэмжигдлээ.


37. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 10 дугаар зүйлийн гарчгийн “санал”  гэснийг “тухай хуулийн”  гэж, мөн 11 дүгээр зүйлийн гарчгийн “саналыг”  гэснийг “тухай хуулийн төслийг”  гэж тус тус өөрчлөх гэсэн саналыг дэмжье.


Зөвшөөрсөн

31


Татгалзсан

  8


Бүгд


39


79.5 хувийн саналаар дэмжигдлээ.


38. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 10 дугаар зүйлийн 10.1 дэх хэсгийн “Үүсгэн хэлэлцүүлэхээр дэвшүүлсэн санал,”  гэснийг “Улсын Их Хуралд өргөн мэдүүлсэн хуулийн” гэж өөрчлөх гэсэн саналыг дэмжье.


Зөвшөөрсөн

31


Татгалзсан

  8


Бүгд


39


79.5 хувийн саналаар дэмжигдлээ.


39. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 10 дугаар зүйлийн 10.1.4 дэх заалтыг “Төслийн талаар Ерөнхийлөгч, Засгийн  газрын  санал авсан байх;”  гэж өөрчлөх гэсэн саналыг дэмжье.


Зөвшөөрсөн

30


Татгалзсан

  9


Бүгд


39


76.9 хувийн саналаар дэмжигдлээ.


40. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 11 дүгээр зүйлийн 11.4.3 дахь заалтын “Хуулийн төслийг заавал гурван хэлэлцүүлэг дамжуулна.” гэснийг “Хуулийн төслийг батлахдаа гурван хэлэлцүүлгээр шийдвэрлэнэ.” гэж өөрчлөн найруулах гэсэн саналыг дэмжье.


Зөвшөөрсөн

32


Татгалзсан

  7


Бүгд


39


82.1 хувийн саналаар дэмжигдлээ.


41. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 13 дугаар зүйлийн 13.4.4 дэх заалтын “тогтоолын агуулга.”  гэснийг “ санал хураалтын дүн.”  гэж өөрчлөх гэсэн саналыг дэмжье.


Зөвшөөрсөн

30


Татгалзсан

  9


Бүгд


39


76.9 хувийн саналаар дэмжигдлээ.


42. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 14 дүгээр зүйлийн 14.4 дэх хэсгийг “ Монгол Улсын Үндсэн хуулийн Зургадугаар бүлгийн Жаран есдүгээр зүйлийн 1 дэх хэсэгт зааснаар  Улсын Их Хурлын нийт гишүүний дөрөвний гурваас доошгүйн саналаар төслийн зүйл, хэсэг, заалт тус бүрээр санал хураана.” гэж өөрчлөх гэсэн саналыг дэмжье.


Зөвшөөрсөн

33


Татгалзсан

  7


Бүгд


40


82.5 хувийн саналаар дэмжигдлээ.


43. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 15 дугаар зүйлийн 15.2 дахь хэсгийн “эцсийн найруулгын”  гэснийг “найруулгын”  гэж  өөрчлөх гэсэн саналыг дэмжье.


Зөвшөөрсөн

32


Татгалзсан

  8


Бүгд


40


80.0 хувийн саналаар дэмжигдлээ.

44. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 15 дугаар зүйлийн 15.3 дахь хэсгийг “Энэ хуулийн 15.2-т заасан санал хураалтын дүнтэй санал нийлээгүй гишүүн нэг удаа үндэслэл, шалтгаанаа тайлбарлаж санал хураалгах эрхтэй. Хэрэв санал нь батлагдвал уг зүйл, хэсэг, заалтын найруулгыг сонсож, дахин санал хураана. Харин гишүүн, цөөнх хоёрдугаар хэлэлцүүлгээр батлагдсан саналаасаа зөрүүтэй болон өөр зүйл, хэсэг, заалт нэмэх санал гаргаж болохгүй.” гэж өөрчлөн найруулах гэсэн саналыг дэмжье.


Зөвшөөрсөн

27


Татгалзсан

13


Бүгд


40


67.5 хувийн саналаар дэмжигдлээ.


45. УИХ-ын гишүүн Д.Дондог, Э.Бат-Үүл, Д.Загджав, Р.Раш нарын гаргасан,  Төслийн 17 дугаар зүйлийн 17.9 дэх хэсгийн “Улсын Их Хурлын Тамгын газар холбогдох журмын дагуу гүйцэтгэнэ.” гэснийг “Улсын Их Хурлын Төрийн байгуулалтын байнгын хороо ( Ажлын хэсэг) зохион байгуулна.” гэж өөрчлөх гэсэн саналыг дэмжье.


Зөвшөөрсөн

24


Татгалзсан

15


Бүгд


39


61.5 хувийн саналаар дэмжигдлээ.


Хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Уг асуудлыг 11 цаг 45 минутад хэлэлцэж дуусав.

УИХ-ын дэд дарга
Н.Энхболд Төрийн өмчөөс орон нутгийн өмчид эд хөрөнгө шилжүүлэх тухай Монгол Улсын Их Хурлын тогтоол, Түлш, эрчим хүчний салбарын талаар авах зарим арга хэмжээний тухай Монгол Улсын Их Хурлын тогтоолын эцсийн найруулгуудыг уншиж танилцуулав.


Эцсийн найруулгатай холбогдуулан УИХ-ын гишүүн А.Тлейхан санал хэлэв.


УИХ-ын гишүүд дээрх тогтоолын эцсийн найруулгуудыг сонслоо. (11.50)


Өглөөний нэгдсэн хуралдаан 11 цаг 48 минутад завсарлаж, үдээс хойшхи хуралдаан 15 цаг 20 минутад эхлэв.

УИХ-ын дэд дарга Н.Энхболд хуралдааныг даргалав.

Үдээс хойшхи нэгдсэн хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэй байв. Үүнд:

 Чөлөөтэй: З.Алтай, Н.Алтанхуяг, Р.Амаржаргал, Д.Арвин, Х.Бадамсүрэн, Х.Баделхан, Су.Батболд, Сү.Батболд, Ж.Батсуурь, Х.Баттулга, Г.Батхүү, С.Баярцогт, С.Бямбацогт, Л.Гансүх, Р.Гончигдорж, Д.Дэмбэрэл, С.Ламбаа, Э.Мөнх-Очир, Х.Наранхүү, Д.Одбаяр, Д.Тэрбишдагва, Ч.Улаан, Ч.Хүрэлбаатар, Ц.Цэнгэл, Ж.Энхбаяр, З.Энхболд.

 Өвчтэй: Ц.Баярсайхан, Р.Буд, Д.Дамба-Очир, Ц.Дашдорж, Д.Загджав, Х.Тэмүүжин, О.Чулуунбат, 

 Тасалсан: Н.Батбаяр, Л.Гантөмөр, С.Эрдэнэ.


Хоёр. Улсын Их Хурлын гишүүн Ц.Батбаяраас “Улаанбаатар хотод 5 дугаар дулааны цахилгаан станцыг барих ажлын хэрэгжилт болон нийслэлийн авто замын засвар, арчлалт, шинээр авто зам барих ажлын явц байдлын талаар Монгол Улсын Ерөнхий сайдад тавьсан асуулга”-ын хариуг сонсох.


Асуулгатай холбогдуулан Эрдэс баялаг, эрчим хүчний сайд Д.Зоригт, тус яамны Эрчим хүчний бодлого зохицуулалтын газрын дарга Т.Цэрэнпүрэв, Эрчим хүчний газрын дэд дарга П.Ганхүү, “ТЭЦ-5” төслийн удирдагч Б.Эрдэнэбилэг, Нийслэлийн Засаг даргын орлогч Б.Мөнхбаатар, Нийслэлийн авто замын газрын дарга Д.Од, Төлөвлөлт судалгааны хэлтсийн дарга Ж.Даваасүрэн, УИХ-ын Байнгын хороодын ажлын албаны ахлах референт Ц.Цэрэн нар оролцов.


Асуулгын хариутай холбогдуулан Эрдэс баялаг, эрчим хүчний сайд Д.Зоригт мэдээлэл хийв.


Мэдээлэлтэй холбогдуулан УИХ-ын гишүүн Б.Бат-Эрдэнэ, Ц.Батбаяр, Н.Ганбямба, Д.Балдан-Очир, Д.Ганхуяг, Л.Гүндалай, Ц.Шинэбаяр, Г.Баярсайхан, А.Тлейхан нарын асуусан асуултад Эрдэс баялаг, эрчим хүчний сайд Д.Зоригт, ажлын хэсгээс Б.Мөнхбаатар, Т.Цэрэнпүрэв, П.Ганхүү нар хариулж, тайлбар хийв.


Асуулга тавьсан УИХ-ын гишүүн Ц.Батбаяр санал хэлэв.


Мэдээлэл 16 цаг 41 минутад дуусав.


Бусад. 10.55-11.00 цагт УИХ-ын гишүүн Д.Балдан-Очирын урилгаар Завхан аймгийн иргэд, УИХ-ын гишүүн Ц.Батбаярын урилгаар Монголын үндэсний худалдаа аж үйлдвэрийн танхимын ажилтнууд, 16.05-16.10 цагт УИХ-ын гишүүн Ц.Сэдванчигийн урилгаар Батлан хамгаалахын их сургуулийн Цэргийн командын сургуулийн Төрийн захиргаа, эрх зүйн тэнхмийн Менежмент, төрийн захиргааны 1г ангийн оюутнууд, УИХ-ын гишүүн С.Эрдэнийн урилгаар Баянгол дүүргийн иргэдийн төлөөлөгчид УИХ-ын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)


Хуралдаан 16 цаг 41 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ



НАРИЙН БИЧГИЙН ДАРГА




      Ц.ШАРАВДОРЖ

Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ







     Д.ЭНЭБИШ
МОНГОЛ УЛСЫН ИХ ХУРЛЫН 2010 ОНЫ НАМРЫН
ЭЭЛЖИТ ЧУУЛГАНЫ 12 ДУГААР САРЫН 17-НЫ ӨДРИЙН
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 15 минутад эхлэв.


Н.Энхболд: -Гадаадад томилолттой 14, дотоодод томилолттой 9, өвчтэй 5 хүн байгаа. Ирвэл зохих 47 хүнээс 39 хүн бүртгэгдэж, хурлын ирц хүрсэн байна. Ингээд хуралдаанаа эхэлье.


УИХ-ын 2010 оны намрын ээлжит чуулганы 12 дугаар сарын 17-ний өдрийн нэгдсэн хуралдаан нээснийг мэдэгдье.


Өнөөдрийн хуралдаанаар Монгол Улсын Үндсэн хуульд нэмэлт, өөрчлөлт оруулах журмын тухай хуулийн төслийн анхны хэлэлцүүлэг хийнэ. Үдээс хойш УИХ-ын гишүүн Ц.Батбаяраас Улаанбаатар хотод Дулааны 5 дугаар цахилгаан станц барих ажлын хэрэгжилт болон Нийслэлийн авто замын засвар, арчлалт, шинээр авто зам тавих ажлын явц байдлын талаар Монгол Улсын Ерөнхий сайдад тавьсан асуулгын хариуг сонсоно.


УИХ-ын гишүүн Мөнх-Оргил нараас өргөн мэдүүлсэн Нотариатын тухай хуульд нэмэлт, өөрчлөлт оруулах тухай хуулийн төсөл болон Монгол Улсын Засгийн газраас өргөн мэдүүлсэн Нотариатын тухай хуулийн төслийг хэлэлцүүлэгт бэлтгэх үүрэгтэй Хууль зүйн байнгын хорооны ажлын дэд хэсгийн хуралдаан болно. 


Үндэсний татварын ерөнхий газрын үйл ажиллагаатай танилцаж, санал дүгнэлт боловсруулсан Байнгын хороонд танилцуулах үүрэг бүхий Төсвийн байнгын хорооны ажлын хэсэг мөн үдээс хойш хуралдана. 


Хэлэлцэх асуудалтай холбогдуулж санал хэлэх гишүүн байна уу? Алга байна. Хэлэлцэх асуудлаа баталлаа. Одоо хэлэлцэх асуудалдаа оръё. 


Монгол Улсын Үндсэн хуульд нэмэлт, өөрчлөлт оруулах тухай журмын тухай хуулийн төслийн анхны хэлэлцүүлгийг хийе.


Хуулийн төслийн талаархи Байнгын хорооны санал, дүгнэлтийг танилцуулна. Дондог гишүүнийг индэрт урьж байна. Гишүүд танхимдаа ирээрэй, санал хурааж эхэлнэ шүү.


Д.Дондог: -УИХ-ын дэд дарга, эрхэм гишүүд ээ,


УИХ-ын гишүүн Ө.Энхтүвшин, Ч.Сайханбилэг нарын 9 гишүүний санаачлан боловсруулсан Монгол Улсын үндсэн хуульд нэмэлт, өөрчлөлт оруулах журмын тухай хуулийн төслийн хэлэлцэх эсэх асуудлыг УИХ-ын чуулганы нэгдсэн хуралдаанаар 2010 оны 12 дугаар сарын 02-ны өдөр хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Төрийн байгуулалтын байнгын хороо 2010 оны 12 дугаар сарын 16-ны өдрийн хуралдаанаараа уг хуулийн төслийн анхны хэлэлцүүлгийг хийв.


Монгол Улсын Үндсэн хуульд нэмэлт, өөрчлөлт оруулах журмын тухай хуулийн төслийг УИХ-ын чуулганы болон Байнгын хорооны хуралдаанаар хэлэлцүүлэх үүрэг бүхий ажлын хэсгийг Төрийн байгуулалтын байнгын хорооны 2010 оны 12 дугаар сарын 06-ны өдрийн 10 дугаар тогтоолоор байгуулсан бөгөөд ажлын хэсэг энэ хугацаанд 3 удаа хуралдлаа. 


Ажлын хэсгийн хурлаас хуулийн төслөөс хасах 7, нэмэлт оруулах 11, төслийн холбогдох заалтыг өөрчлөх, өөрчлөн найруулахтай холбогдсон 26 саналыг бэлтгэн Байнгын хорооны хуралдаанд оруулсан болно.


Байнгын хорооны хуралдаан дээр УИХ-ын гишүүн Н.Энхболд, Р.Раш, Одхүү, Сүхбаатар нар Монгол Улсын Үндсэн хуульд нэмэлт, өөрчлөлт оруулах журмын тухай хуулийн төсөлтэй холбогдуулан өөрсдийн байр суурийг илэрхийлж, УИХ-ын гишүүн Д.Лүндээжанцан Төслийн 11 дүгээр зүйлийн 11.3 дахь хэсгийн төслийг гэсний дараа нийт гишүүдийн 3-ны 2-ийн саналаар гэж нэмэх. УИХ-ын гишүүн Ч.Сайханбилэг хуулийн төслийн 5.3.1, 5.4.1, 10.1.3 гэсэн заалтуудыг тус тус хасах гэсэн санал гаргасныг хуралдаанд оролцсон гишүүд санал нэгтэй дэмжиж, төслийн 5.4.1-ийг хасах санал дэмжигдээгүй болно.


Монгол Улсын Үндсэн хуульд нэмэлт, өөрчлөлт оруулах журмын тухай хуулийн төслийн анхны хэлэлцүүлэг хийхийг Байнгын хорооны хуралдаанд оролцсон гишүүд санал нэгтэй дэмжиж, УИХ-ын чуулганы нэгдсэн хуралдаанд оруулах нь зүйтэй гэж үзлээ. 


УИХ-ын эрхэм гишүүд ээ, 


Монгол Улсын Үндсэн хуульд нэмэлт, өөрчлөлт оруулах журмын тухай хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.


Анхаарал тавьсанд баярлалаа.


Н.Энхболд: -Дондог даргад баярлалаа. Байнгын хорооны санал, дүгнэлттэй холбогдуулаад асуух гишүүд нэрээ өгье.  Ганбямба, Балдан-Очир, Бат-Эрдэнэ. Асуух гишүүдийн нэрсийг тасаллаа. Сайхансамбуу гишүүн орсон байна. 


Ганбямба гишүүн асууя.


Н.Ганбямба: -Би энэ өөрчилж болохгүй заалтууд гэдэг яахав томъёоллыг нь буруу хэлчихэж байгаа байх. Утгаар нь хэлэхэд ийм заалтууд гэж ингэж баахан заалтын хураалга цуглуулга болгож байхаар зүгээр зарчмаа хэлээд, ер нь одоо Монгол Улсын үндэсний аюулгүй байдал, энэ төрийн байгууламж тэртэй тэргүй өөрчлөгдөхгүйгээр гол гол заалтуудынхаа зарчмуудыг нь нэрлэнгүүтээ энд нэг их тийм амархан өөрчлөлт хийхгүй гэсэн нэг тийм зарчмын юмтай байж болоогүй юм уу гэж.


Тэгэхээр одоо наад дээр чинь гишүүдээс 76 санал гарна л даа. Тэр заалтыг нэмээд оруулчих өөрчилж болохгүй заалтан дээр тэрнийг нэмээд оруулчих. Өөрөө нутгийн удирдлагын тэр хэсгийг нь нэмээд оруулчих гэсээр байтал наадах чинь ерөөсөө ингээд нэг баахан цуглуулга болчихно шүү дээ. Тийм учраас зарчмаар нь нэрлээд, ийм заалтуудыг өөрчилж болно гэсэн тийм санаагаа хийвэл яасан юм бол гэж тэгж болоогүй юм болов уу. Хэлэлцүүлгийн явц дунд юу гэж үзсэн юм бол. 


Хоёрдугаарт нь, ард нийтийн санал асуулгаар шийдэх асуудлаа тодруулж болохгүй юу. Ерөөсөө Монгол Улс түүхэндээ нэг л удаа ард нийтийн санал асуулга 46 онд явагдсан шүү дээ. Тусгаар тогтносон орон мөн үү гээд бичийг мэдэхгүйнүүд нь эрхий хуруугаараа дарж байгаад хятад ажиглагчдын дунд 46 онд Монгол орон даяар анх удаа ард нийтийн санал асуулга явагдчихсан байж байгаа. Магадгүй энэ явахыг үгүйсгэх аргагүй шүү дээ. Үндсэн хуулийн зарим өөрчлөлт бол бүр ард нийтийн санал асуулгын хэмжээнд хийгдэхээр зүйлийгээ бас энэ журмын хуулин дотроо бас аятайхан хийж өгвөл болоогүй юм уу. Байнгын хороо, мэргэжлийн Байнгын хороо өөрснөө юу гэж үзсэн юм бол?


Тэгэхдээ бас энд нэг хэцүү юм нь орчуулга нь оросын референдум гэдгээр аваачиж манайхан хэлэлцүүлэг, ард нийтийн санал асуулга хоёрыг хоёр өөр зарчмын өөр асуудлуудыг хольж хутгаж орчуулчих гээд байдаг юм. Монгол хэлээрээ ард нийтийн санал асуулга, тухайн Үндсэн хуулийн тодорхой хэсгүүдийг 90 онд Монгол Улс даяар хэлэлцүүлж л байсан шүү дээ. Хэлэлцүүлэх гэдэг бол ард нийтийн санал асуулгаас шал өөр асуудал. Эд нарыг бас сайхан ялгаад ялгаад хуульчлаад өгч болоогүй юм уу гэж.


Тэгээд хамгийн гол асуудал бол ерөөсөө л концепцийн асуудал даа. Үндсэн хуулийн концепцид яаж өөрчлөлт оруулах вэ гэдэгт хариу өгнө үү. Концепци нь юу вэ гэхээр монгол хүнийг дээдэлсэн концепци л байх ёстой. Энэ дотор чинь ерөөсөө хүний эрх, амьд явах энээ тэрээгээс өөр юм байхгүй шүү дээ. Хүний эрхийг дээдэлсэн юм байхгүй. Яг нөгөө нэг хуулийн айхтар зарчмуудыг аваачаад л хийчихсэнээс өөр юм байхгүй. Монгол хүн монгол нутагтаа нэгдүгээр зэрэглэлийн хүн байхаас авахуулаад хүнээ дээдэлсэн концепциор энэ хуулиа бид өөрчилж чадах юм бол конститюшнтэй болно шүү дээ Монгол Улс. Конститюшнтэй болох боломжтой. Одоо бол ... гэдэг ангилалд явдаг юм байна шүү дээ. Яагаад вэ гэвэл ерөөсөө төрийн байгууламжийн хэлбэрүүд нь голлочихсон, төрийн байгууламжийн хэлбэрүүд орон нутгийн удирдлага гээд бүтэн бүлэг эд нар явж байгаа шүү дээ. 


Яг энэ үндсэн хуулийнхаа бүтцийг аваад үзэх юм бол хүнээ дээдэлсэн тэр концепцийг хийж чадвал бид нар конституцитэй орон болно. Тэгэхээр энэ үндсэн хуулийн концепцийг яаж хийх вэ. Үндсэн хуулийн концепцийг хийх боломж байна уу? Танай Байнгын хороо энэ дээр ажилласан уу? Эсвэл зүгээр концепци биш зүгээр өнгө засварууд хийх тухай хуулийн журмын тухай хуулийг өргөн бариад хэлэлцүүлж байгаа юм уу. Концепци бол ерөөсөө монгол хүн монгол нутагтаа нэгдүгээр зэрэглэлийн хүн байхаар. Монгол хүнээ дээдэлсэн тийм концепци орж ирж байж өөрөөр хэлэх юм бол Монголын үндэстэн гэдгээ тодорхойлоод, хүсэл зоригийг нь тодорхойлж чадвал бид нар үндсэн хуулийн концепцитэй болно шүү дээ.


Тэгэхээр энэ концепцийн хэсгийг яаж энэ хуулин дотор оруулж өгөх юм. Одоогоор бол концепци бол орохгүй байх нь байна шүү дээ. Зүгээр нэг тийм төддүгээр зүйлийг өөрчилж болохгүй жагсаалтанд оруулна гэсэн юмаар хэлэлцэх юм бол энэ хуулийг хэлэлцээд яах юм бэ. Цагийн гарз биз дээ. Үндсэн хуулиа бид нар хөндөх гээд байна шүү дээ. Тийм учраас үндсэн хуультай холбоотой зарчмын асуудал дээр ялангуяа концепцио яаж хөндөх юм, ер нь Монгол Улс конститюшнтэй болохын тулд концепцио хөндөхөөс өөр арга байхгүй.


Тийм учраас монгол хүнээ дээдэлсэн концепцийг яаж оруулах боломж байна вэ гэдэгт танай Байнгын хороо хариулт өгөөч.


Н.Энхболд: -Энхтүвшин дарга хариулъя, энэ процедурын тухай хууль шүү дээ. Концепци бол энд.


Ө.Энхтүвшин: -Нэгдүгээрт нь, зарчмыг зүгээр төдийн төдийн төд гэхгүйгээр тэр тэр гээд ингээд өгүүлбэрээр хэлчихэж болохгүй юу гэж байна. Угаасаа бид нарын энэ оруулчихаад байгаа үл хөндөж болох үндсэн бүтэц, суурь бүтэц л баримтал гэдэг 30 орчим зүйлийг энд оруулчихаад байгаа. 30-аас илүү, 35, 36 ч байгаа байх. Тэрэн дотор чинь яг л одоо Ганбямба гишүүний хэлээд байгаа энэ л юмнууд чинь байгаа юм л даа жишээлбэл. Нэгдүгээр бүлэг, хоёрдугаар бүлэг, гуравдугаар бүлэг гээд. Жишээ нь Монгол Улс бол тусгаар тогтносон бүрэн эрхт бүгд найрамдах улс байна. Зарчим мөн үү мөн. 

Ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах хууль дээдлэх нь төрийн үйл ажиллагааны үндсэн зарчим байна гээд ингээд байж байгаа. Энэ зарчим мөн үү, мөн. Монгол Улс төрийн байгууламжийн хувьд нэгдмэл байна, Монгол Улсын нутаг дэвсгэр зөвхөн засаг захиргааны нэгжид хуваагдана гээд ингэж байгаа нь зарчим мөн үү, мөн.  Дандаа яг энэ зарчим гэж үзэж байгаа тэр зүйлүүдийгээ бол үндсэн хуулийн энэ хуулийн 5.2.2, 5.2.3-т заагаад өгчихсөн байгаа юм.

Тийм учраас энэ бол илүү тодорхой болж байгаа юм. Ийм үндсэн хуулийн төд төддүгээр зүйлийг хөндөж үл болно гээд ингээд заачихаж байгаа нь илүү тодорхой болж байгаа юм.

Ард нийтийнхээр бол Үндсэн хуульд нэмэлт, өөрчлөлт оруулж болохгүй юу, тэр алга байнаа гэж байна. Хуулийн төслийн 3 дугаар бүлэг тэр чигээрээ ард нийтийн санал хураалтаар Үндсэн хуульд нэмэлт, өөрчлөлт оруулах үндэслэл, журам гэсэн бүлэг байж байгаа. Энэ нь бол 2 аргаар оруулна. Нэгдүгээрт нь, УИХ оруулна, тэгэхдээ тэр бол Үндсэн хуулийн 68, 69 дүгээр зүйлд заасны дагуу оруулна. Тэр бол УИХ-ын гишүүний нийт гишүүний 4-ны 3-ийн саналаар оруулна.

Хоёр дахь нь бол ард нийтийн санал асуулгаар оруулнаа гээд заачихсан байгаа. Энийгээ үндэслээд энэ хуулийн төслийн 3 дугаар бүлэг бол тэр чигээрээ байж байгаа. Ард нийтийн санал хураалтаар яаж оруулах вэ гэдгийг журамлачихсан 17 дугаар зүйл тэр чигээрээ байна. 

Дараа нь референдум плипистиц хоёрыг ялгаж болохгүй юу. Энэ дээр би тэр гадаад юугий нь сайн мэдэхгүй байна л даа. Миний ойлгож байгаагаар бол референдум биш плипистиц гэдэг юмаар 1946 оны 1 дүгээр сард Монгол Улсын тусгаар тогтнолтой холбоотой асуудлаар нэг удаа явуулсан. Энэ санал асуулга гэдэг маань бол тэр болов уу гэж бодож байгаа. 

Дараа нь хүний эрхийн тухай энэ дээр монгол хүнээ дээдэлсэн асуудал алга байна гэж байгаа. Энэ төсөл дотор тэр хөндөж үл болох зүйлийн дотор ерөөсөө 14, 15, 19 дүгээр зүйлийг тэр чигээр нь оруулчихсан байгаа. Энэ бол хүний эрхтэй холбоотой асуудлуудыг хөндөж болохгүй шүү гээд энэ дээр маш тодорхой заачихсан. Жишээлэх юм бол Монгол Улсад хууль ёсоор оршин суугаа хүн бүр хууль, шүүхийн өмнө тэгш эрхтэй байна, хүнийг үндэс угсаа, хэл, арьсны өнгө, нас, хүйс, нийгмийн гарал байдал, хөрөнгө чинээ, эрхэлсэн ажил, албан тушаал, шашин шүтлэг, үзэл бодлоор нь ялгаварлаж, гадуурхаж үл болно гэх мэт энэ асуудлууд 14, 15, 19 дүгээр зүйлд орчихсон байж байгаа.

Дараа нь Үндсэн хуулийг хөндөх асуудал тэр концепци байна уу гэж. Энийг хийхдээ бид нар ерөөсөө Үндсэн хуулийн тийм зүйл ангийг ингэж өөрчлөхийн тулд энэ хуулийг хийж байгаа юмаа гэдэг байдлаар хандаагүй ерөөсөө. Тэрний дараа бол Үндсэн хуульд ямар нэмэлт, өөрчлөлт оруулахыг, хэн нь санаачлах юм тэр бол жичдээ асуудал. Энэ бол Үндсэн хуульд нэмэлт, өөрчлөлт оруулах тэр асуудлыг яаж журамлах вэ гэдгийг л энэ дээр зохицуулж өгье гэж бодож байгаа юм. Тэгээд энэ бол өөрөө журмын хууль байгаа юм. Тэрэн дотор тийм нарийн агуулгын юмнууд их багатай, яаж оруулах вэ гэдэг тэр журмыг л энэ дээр зохицуулж өгч байгаа ийм л одоо хуулийг баталъя гэж та бүхэнд санал оруулж байна.

Н.Энхболд: -Ганбямба гишүүн тодруулъя.

Н.Ганбямба: -Үгүй ээ, би наад заалтуудаа унш гэж асуугаагүй шүү дээ. Өөрөөр хэлэх юм бол наадахаа зарчмаар нь ялгахгүй бол одоо танай Байнгын хорооныхоо саналыг тараах гэж байгаа. Тэгээд л одоо нөгөө бүх заалтуудыг чинь нэмээд оруулаад ирчихсэн. Битгий ингэж заалтаар оруулж ирээч ээ. Өөрчлөлт орохгүйгээр зарчмаар нь ялгаа гэх гэсэн чинь харин өөдөөс нөгөө үндсэн заалтуудаа л уншаад байх юм. Өөрөөр хэлэх юм бол наад дээр чинь мал сүрэг, үндэсний баялаг гээд нэмэгдээд л ороод яваад байгаа биз дээ. Нэмэгдсээр байгаад наадах чинь бүр ийм багцайсан том асуудал болно шүү дээ. Тийм учраас наадахыг чинь цэгцлэхийн тулд би тэгж асуусан болохоос таныг энэ заалтуудаа унш гээгүй шүү дээ.

Хоёрдугаарт нь, яг ний нуугүй хэлэхэд манай эрдэнэт мал сүрэг бол амин чухал үнэт капитал. Монголын үеийн үед тэжээж ирсэн. Гэхдээ бид нар яг одоо гол бүр байр суурин дээр нь аваачиж тавих ёстой л доо. Төрийн хамгаалалтанд гээд хийчихсэн чинь одоо яг сонгодог утгаар гадаадынхан монголд мал хувьчлагдахгүй юм байна, нэг хонио төхөөрсөн ч бараг сумын даргаас зөвшөөрөл авах юм шиг байна гээд ингээд гуйвуулаад явчихдаг юм. Тэгэхээр эд нарыг хүртэл бид нар яг баримт...  

Н.Энхболд: -Энхтүвшин дарга, эрдэнэт мал сүргийн талаархи.

Ө.Энхтүвшин: -Эрдэнэт мал сүргийн талаар дараа нь энэ жичдээ тусдаа энэ дотор байж байгаа. Дараа нь санал хураалтын үед тэртэй тэргүй тодорхой ярина. Одоо энэ дээр би хариулаад байх юм алга.

Н.Энхболд: -Баярлалаа. Балдан-Очир гишүүн асууя.

Д.Балдан-Очир: -Би Байнгын хорооны зарчмын зөрүүтэй саналын томъёолол дотроос тэр 3 дахь саналыг хараад нэг юм асуух гээд байна л даа.

Тэгэхээр яг энэнээс ургаж гарч байгаа юм. Тэгэхээр төслийн 5 дугаар зүйлийн 2 дахь хэсгийн 5.2.1-д Үндсэн хуульд нэмэлт, өөрчлөлт оруулах санал, төсөлд холбогдох үндсэн хуулийн бүлэг, зүйл, хэсэг, заалтын үзэл баримтлалаар УИХ нэгдмэл ойлголтод хүрсэн байх гэсэн заалтыг хасах гэж. Тэгэхээр энэ Үндсэн хуулийн үг бол нөгөө уран зохиол, утга зохиолын уг шиг олон салаа бол байхгүй. Ерөөсөө тэр Үндсэн хуулийн тэр нэг үг бараг таслал өөрөө ач холбогдолтой. Бараг хуулийн нэг бүхэл бүтэн процессын хуультай тэнцэх ёстой. 

Тэгэхээр энэ Монгол Улсын Үндсэн хуулийн талаар үндсэн хуулийн шүүх болох Үндсэн хуулийн цэц нь үү, эсвэл УИХ нь уу, яг маргаан гарахаар бид нар 1991, 1992 оныг дамнаж хуралдсан БНМАУ-ын Ардын Их Хурлын II чуулганы 76 хоногийн хуралдааны протоколыг үзээд ухаад хэлдэг юм. Тэгэхээр энэ ямар утга агуулгаар энэ заалтыг 10 хоног маргаж байж, энэ хувилбар дээр тохирсон юм бэ гэж. Энэ чинь өөрөө нөгөө Үндсэн хуулийн чинь бүгдээрээ цогц организм, тэр цогц организм дотроо нэг эд эс нь ямар үүрэгтэй, хүний эрхтнээр бол тэр элэг нь, зүрх, бөөр нь ямар гээд ингээд. 

Тэгэхээр хэрвээ энэ 3 дугаар заалтыг хасах гэж байгаа бол Монгол Улсын энэ үндсэн хуулийн цогц ойлголт, тэр үзэл баримтлал, тухайн зүйл заалт, үгийн талаархи тэр нэгдмэл ойлголт гэж байхгүй болох нь л дээ. Тэгэхээр зэрэг дахиад энийг хязгаарлах ёстой юм байгаа юм.Тэгэхээр зэрэг ер нь Монгол Улсын энэ ардчилсан шинэ Үндсэн хууль ерөнхийдөө бүхэлдээ Үндсэн хуулийн тогтвортой байх зарчим дээр ингээд аваад үзэхээр энэ Үндсэн хууль бол нэг тийм тайлбартай байх, нэгдсэн ойлголттой байх ёстой. Бид тэгж бодоод л өнөөдөр урагшаагаа явж байгаа. Тэгэхээр зэрэг энийг ингээд аваад хаячихвал ер нь тэгээд том нөлөө бүхий улс төрийн хүчин, эрх барьж байгаа улс төрийн намууд, ахиад нөгөө парламентад суудалтай намууд чинь нэгдмэл ойлголт гэдэг тэр талаар байхгүй учраас бол бид энийг ингэж ойлгож байгаа юм гээд зүтгэсээр байгаад нөгөө Үндсэн хуулинд чинь нэмэлт, өөрчлөлт оруулах тухай яриад эхлэх нь л дээ.

Тэгэхээр яагаад энийг ингээд хасах болчихсон юм бэ. Тэгэхээр зэрэг ер нь Монгол Улсын Үндсэн хуулинд нэгдсэн концепци, ойлголтыг хадгалж хамгаалж байдаг тийм дэвтэр номыг хэн хийх вэ гэж би энийг асуух гэсэн юм.

Н.Энхболд: -Энхтүвшин дарга хариулъя.

Ө.Энхтүвшин: -Энэ асуудлыг манай ажлын хэсэг маш их нухацтай ярьсан. Яг одоо таны тавьж байгаа асуудлыг. Ажлын хэсгийн гишүүн Бат-Үүл энийг бүтэн 2 өдөр ярьсан. Тэгээд энэ дээр бол ер нь гол ярьсан асуудлын нэг нь энэ байгаа юм. Тэгээд яриад юу гэсэн бэ гэхээр энэ бол нэгдүгээрт, үндсэн хуулийг батлах хүртэлх бүх үйл ажиллагаанд мөрдөх зарчим бол энэ юм. Тэрний баталгаа юу вэ гэвэл Үндсэн хуулийн 69 дүгээр зүйлд байгаа тэр Үндсэн хууль гээд таслал, түүнд оруулах нэмэлт, өөрчлөлтийг батлах асуудлыг УИХ-ын нийт гишүүний 4-ний 3-аас дээш хувийн саналаар батална гэдэг маань өөрөө нэгдүгээрт энийг хэлж байгаа юм.

Энэ маань бол үзэл баримтлал гэж энэ дотор байж байгаа, таны асуугаад байгаа дотор. Тэр маань бол нэгдүгээр хэлэлцүүлэгтэй холбоотой асуудал. Энэ дээр юу гэж ойлгох вэ гэж бид нар ярьж байгаад, 4-ний 3 гэдгийг бол мөн ялгаагүй эндээ хэрэглэе гээд ингэж өчигдөр яриад, энэ бол нэгэнт батлах дээрээ бол 4-ний 3-аар явъя. Харин тэр үзэл баримтлалын асуудал дээр нь энийг нэгдүгээр хэлэлцүүлгийн асуудал учраас 3-ны 2 гэдэг юмаараа явъя гээд дараа нь наад та бүхэнд тараасан төсөл дотор байж байгаа. 3-ны 2-оос дээш хувийн саналаар энийгээ шийднэ гээд ингэчихээр бол энэ бол нэгдсэн ойлголтонд хүрч байна гэдэг. Энэ бол энүүгээрээ тодорхойлогдоно гэж та бүхэнд тараасан материал дотор нэмэлт оруулахаар тараачихсан байж байгаа. 

Н.Энхболд: -Бат-Эрдэнэ гишүүн асууя.

Б.Бат-Эрдэнэ: -Баярлалаа. Би санал маягтай юм асуух гээд байгаа юм. Ерөнхийдөө бол энэ Үндсэн хууль батлагдсанаас хойш багагүй хугацаа өнгөрч байгаа. Өнөөдөр яг нийгэм, улс төр эдийн засгийн энэ амьдрал дээр бас Үндсэн хуулийн зарим зүйл заалтыг өөрчлөх ийм бодитой шаардлага тулгарч байгаа. Тэгээд энэ шаардлагын үүднээс манай нэр бүхий гишүүдийн Монгол Улсын Үндсэн хуулинд нэмэлт, өөрчлөлт оруулах ийм журам, хуулийн төсөл санаачлаад, Их Хурлаар хэлэлцүүлж байна. Би бол зарчмын хувьд дэмжиж байгаа. 

Үнэхээр одоо бодит амьдрал дээр ялангуяа бид энэ шинэ Үндсэн хуулийн маань үндсэн зарчим бол энэ нутгийн өөрөө удирдах ёсыг бэхжүүлэх ийм үндсэн зарчим байгаа гэж ойлгож байгаа. Гэтэл бодит амьдрал дээр энэ маань заримдаа их зөрчилдөж, хэрэгжихгүй байх. Тухайлах юм бол засаг захиргаа, нутаг дэвсгэрийн нэгж, түүний удирдлагын тухай хууль гэхэд тулаад очдог, хот тосгоны эрх зүйн байдлын тухай хууль гэхэд одоо бид очоод бэрхшээлтэй тулгардаг. Энэ нь эргээд тэнд өөрчлөлт оруулахад үндсэн хуулийн зүйл, заалтан дээр очоод тулгарчихдаг ийм бэрхшээлүүдийг зайлшгүй шийдвэрлэх шаардлага бол өнөөдөр амьдралаас урган гарч байгаа.

Одоо өнөөдөр жишээлэх юм бол бид энэ ардчилсан шинэ үндсэн хууль батлаад 20 жил, 18 жил ингээд явахад энэ одоо иргэд сонгуульд оролцдог. Тэгэхэд өөрөө төлөөллийнхөө байгууллагыг байгуулж чадаагүй нэг тохиолдол манай Хэнтий аймгийн Дархан суманд гарсан шүү дээ. Тэгээд ийм ийм зүйлүүдээс шалтгаалаад ийм одоо журмын хуулиа бид даруйхан тал талаас нь хэлэлцэж байгаад баталж аваад, ингээд асуудлуудыг шийдээд явах нь зөв зүйтэй гэдэг үүднээс дэмжиж байгаа юм.  

Үндсэн хуулинд маш сайхан заалтууд орсон. Одоо хүний эрх, эрх чөлөөг баталгаатай хангана гээд бүхэл бүтэн бүлэг заалт орчихсон байгаа. Тэгтэл бол яг амьдрал дээр өнөөдөр одоо хүний эрх, эрх чөлөөг үнэхээр бодитойгоор хангаж чадаж байна уу, үгүй юу гэдэг л эргэлзээтэй л асуудал байхгүй юу. Бид нарын одоо энэ 10 хэдэн жил явж ирсэн үндсэн ажил маань ерөөсөө одоо гэмт хэрэг зөрчилд холбогдсон нэг үгээр хэлэх юм бол өөрөө одоо өөрийнхөө эрхийг сайн дураараа хязгаарлуулсан гэдэг юм уу, сайн дураараа тэр төрийн хүч албадлага хэрэглэхээс өөр аргагүй байдалд орсон тэр хүмүүсийн эрхийг хамгаалахаас илүү гарч чадахгүй, нийт иргэдийн эрх бол үнэхээр хөсөр хаягдсан гэж хэлж болохоор байгаа шүү дээ. 

Одоо өнөөдрийн байдлаар Улаанбаатар хотод утааны байдал гэхэд л одоо энэ бүх нийт, хүн амынхаа сая гаруй 60 хувийг нь авчраад 4 уулын дунд утаад сууж байдаг. Тэгээд тэр хүмүүсийн эрхийн асуудал өнөөдөр байна уу, үгүй юу гэх мэтчилэнгээр. Тэгэхээр эндээс бол юу гэсэн ойлголт гарч ирээд байгаа вэ гэхээр зэрэг ерөөсөө энэ Үндсэн хуулинд бол тэр их том хүний эрх, эрх чөлөөг бүхэл бүтэн бүлгээр нь ингээд заачихсан тэр заалт маань бол зүгээр л хий хоосон тунхаг. Одоо энэ танхимын энэ адраас зүүчихсэн абжур шил шиг л одоо ийм хоосон юм болчихоод, амьдралд хэрэгжихгүй байгаа.

Тэгэхээр зэрэг энэ энэ юмнуудыг цэгцэлж, журманд нь оруулахад энэ журмынхаа хуулийг гатлаад гаргаад авах бол нэг үндсэн чиг гарах болов уу гэх зэргээс би одоо энийг дэмжиж байгаа гэдгээ нэгдүгээрт санал маягтай хэлж байгаа юм. Хамгийн гол нь би тодруулж асуух гээд байгаа юм бол бид нарын одоо тэр баталсан Үндсэн хуулийнхаа одоо тэр тогтвортой байх тэр үндсэн суурь бүтэц нь өөрчлөхгүй байх, тэр хорио хязгаар юмнуудаа бол үнэхээр хэр түвшинд хийж өгсөн гэж та бүхэн маань үзэж байгаа вэ гэсэн ийм асуултанд хариулж өгөөч ээ.

Н.Энхболд: -Баярлалаа. УИХ-ын гишүүн Д.Балдан-Очирын урилгаар Завхан аймгийн иргэдийн төлөөлөл, УИХ-ын гишүүн Ц.Батбаярын урилгаар Монголын үндэсний худалдаа аж үйлдвэрийн танхимын ажилтнууд өнөөдөр Төрийн ордон, нэгдсэн хуралдааны ажилтай танилцаж байгаа юм байна. Та бүхэнд 2 гишүүнийхээ болоод бусад гишүүдийн нэрийн өмнөөс сайн сайхан бүхнийг хүсэн ерөөе. (алга тавшив)

Энхтүвшин дарга хариулъя.

Ө.Энхтүвшин: -Бат-Эрдэнэ гишүүний асуулт бол их сайхан санаа, асуулт байна. Энэ бол Үндсэн хуульд нэмэлт, өөрчлөлт оруулахын тулд хийж байгаа хууль гэхээсээ илүү Үндсэн хуулийнхаа үндсэн бүтэц, суурь үзэл баримтлалыг хамгаалж байгаа хууль байгаа юм. Тэр утгаараа Бат-Эрдэнэ гишүүн энийг сая асууж байна. Тийм учраас энийг бол 2 газар хийсэн байгаа. 5.2.2 дээр хийсэн байгаа. Тэр бол Үндсэн хуулийн 1, 2, 3, 4 гээд 35 зүйл байж байгаа. Энийг бол үл хөндөж болноо гээд ингээд заачихаж байгаа. Би түрүүн хэлээд байсан. Тэр нэг хэдэн гол зарчмууд байна нэгдүгээрт.

Хоёрдугаарт нь, Үндсэн хуулийг одоо нэмэлт, өөрчлөлт оруулах хуулийг санаачилж болох 3 субъект байна. Монгол Улсын Ерөнхийлөгч, УИХ-ын гишүүн, Засгийн газар гээд. Тэгээд тус бүрнээ тэр хууль санаачлагчид ямар асуудлыг хөндөж болохгүй вэ гэдгийг бас тэрэн дотроо заагаад өгчихсөн. Жишээ нь Монгол Улсын Ерөнхийлөгч ямар асуудлыг хөндөж болохгүй, УИХ-ын гишүүн хууль санаачлахдаа бас ямар асуудлыг хөндөж болохгүй, Засгийн газар ямар асуудлыг хөндөж болохгүй вэ гэдгээ энэ дээр тодорхой заагаад өгчихсөн байгаа. Та бүхэн 8, 9, 10 дугаар зүйлийг харж байгаа бол тэрэн дотор байж байгаа. 

Тийм учраас таны одоо сая санаа зовж, хэлж байгаа асуудал бол энэ дээр үнэхээр баталгаатай тусч өгсөн байгаа. Ер нь гол зорилго бол энэ л юм байгаа шүү. Ер нь Үндсэн хуульд нэмэлт, өөрчлөлт оруулахын тулд хийгээд байгаа хууль биш, Үндсэн хуулийнхаа гол зарчим, тэр үндсэн агуулгыг л хамгаалахын төлөө ийм л хууль хийж байгаа гэж ингэж ойлговол их зөв болноо.

Н.Энхболд: -Баярлалаа. Сайхансамбуу гишүүн асууя.

Ш.Сайхансамбуу: -Баярлалаа. Яах вэ энэ Үндсэн хуульд нэмэлт, өөрчлөлт оруулах журмын тухай хуулийг хувь хүний хувьд дэмжиж байгаа. Тэгэхдээ 2 асуулт байна Энхтүвшин даргаа. Энэ чинь одоо Төрийн байгуулалтын байнгын хороогоор хэлэлцээд ингээд чуулганаар явчихдаг юм уу. Бусад Байнгын хороогоор ярихгүй юу энийг. Бид нар одоо Төрийн байгуулалтын байнгын хороонд байдаггүй учраас саналаа хэлэхэд энэ нэг 5 минутан дотор багтаж амжихааргүй байна л даа. Уг нь нэлээн юм бас хэлмээр байх юм саналаа. Тэгээд өөр Байнгын хороогоор хэлэлцэхгүй болохоор хязгаарлагдчихаад байна нэгдүгээрт.

Хоёрдугаарт, түрүүчийн чуулган дээр хэн билээ хальт яриад өнгөрсөн. Нөгөө нэг 2001 оны 7 заалт, одоо энэ юутай хэр зөрчилдөх юм бэ. Тэрнээс бид нар нэг ярьж байхдаа эртээдийн чуулган дээр эхлээд тэр 7-гоо хөндөөд ярьчихъя гэж нэг ярих шиг болсон. Тэр одоо хэвээрээ байна уу, нэг бол энэ журмын хууль гарсны дараа тэр 7-г өргөн барих гэж байгаа гишүүд дээр бэлэн байж байгаа л даа. Тэгэхдээ өмнө нь үү, хойно нь уу энэ журмын гэсэн ийм 2 асуулт байгаа юм.

Дараагийн нэг та сая хэллээ л дээ. Энэ Үндсэн хуулийг хамгаалж байгаа зориулалтын ийм хуулиа гэж сая та хэлэх шиг болох юм. Үндсэн хууль чинь ер нь Ерөнхийлөгчийн бүрэн эрх, УИХ-ын гишүүдийн энэ хууль өргөн барих юуг энэ дээр жаахан хязгаарлах гээд байна уу, үгүй юу. Жишээ нь тийм тийм асуудал ярьж болохгүй гэж энэ дээр орчихсон гээд тэгээд байх юм. Тэрийгээ та нэг жаахан хэлээч, жишээ нь ямар юман дээр яг Их Хурлын гишүүн хүн Үндсэн хууль руу одоо ярих эрхгүй юм бэ? Ерөнхийлөгч яг ямар тохиолдолд ярих эрхгүй юм бэ.

Н.Энхболд: -Энхтүвшин дарга хариулъя.

Ө.Энхтүвшин: -Энэ бол нөгөө Үндсэн хуульд нэмэлт, өөрчлөлт оруулах тухай хууль биш Үндсэн хуульд нэмэлт, өөрчлөлт оруулах журмын тухай хууль учраас тэр хууль учраас Төрийн байгуулалтын байнгын хороогоороо явчихаж байгаа. Хэрвээ дараа нь тэр Үндсэн хуульд нэмэлт, өөрчлөлт оруулах хуулийн төсөл орж ирэх юм бол тэр бол ёстой яг таны хэлдгээр бүх Байнгын хороогоороо, зөвхөн бүх Байнгын хороо битгий хэл нийт ард иргэдээр, энд сууж байгаа намууд биш Дээд шүүхэд бүртгэлтэй бүх намын хэмжээнд, төрийн бус байгууллагуудын хэмжээн дээр яригдах асуудал. Энэ бол журмын хууль учраас Төрийн байгуулалтын байнгын хороогоор  ороод явж байгаа юм, хуулинд нийцэж байгаа.

Дараа нь 7 өөрчлөлтийн тухай гэж. Энэ дээр бол ерөөсөө тэр нэг Үндсэн хуульд тийм өөрчлөлт оруулах гэж байгаа, ийм өөрчлөлт оруулах гэж байгаа тухай гэдэг юмыг ерөөсөө огт энийг бол хөндөхгүй. Энэ бол огт яриагүй зүйл. Энэ бол харин журмын хууль гарчихсаны дараагаар хэн, ямар өөрчлөлт оруулах тухай хуулиа санаачилна тэр бол тэрний дараагийн асуудал болж байгаа юм.

Гуравдугаарт нь, хязгаарлах тухай гэдэг дээр бол 3 субъектээрээ юу хийж өгсөн. Жишээлбэл, Монгол Улсын Ерөнхийлөгч гээд эхлээд байж байгаа. Энэ дээр Монгол Улсын Ерөнхийлөгч төрийн тэргүүний хувьд энэ хуулийн 5.2 гээд би түрүүний хэлсэн Үндсэн хуулийн үндсэн бүтэц, суурь үзэл баримтлалуудтай холбоотой асуудлыг хөндөхгүй байгаа юм нэгдүгээрт. 

Тэгээд дор дурдсанаас бусад асуудлаар үндсэн хуульд нэмэлт, өөрчлөлт оруулах тухай хуулийг санаачилж болноо гээд. Жишээлэх юм бол энэ дээр ингэж байгаа. Ерөнхийлөгчид олгосон эрхийг өргөтгөх, эсвэл хязгаарлах, эрх хэмжээг нэмэгдүүлэх, Ерөнхийлөгчийн ээлжит сонгуулийн болон үндсэн бүрэн эрхийн хугацааг сунгах, бусад байдлаар өөрчлөх, Ерөнхийлөгчид нэр дэвшигч хүнд тавигдах шаардлагыг сулруулах, өөрчлөх. 

Дараа нь УИХ-ын гишүүн хууль санаачлах юм бол саяын мөн хэлдэг 5.2.2-оос гадна дор дурдсанаас бусад асуудлаар санаачилж болноо гэж. Жишээлэх юм бол УИХ-ын ээлжит сонгуулийн болон бүрэн эрхийн хугацааг сунгах. Үндсэн хуулиар тогтоосон УИХ-ын болон гишүүний эрхийг өргөтгөх, хариуцлагыг сулруулахтай холбоотой асуудал. Үндсэн хуулиар тогтоосон гүйцэтгэх болон шүүх эрх мэдлийг хязгаарлах, өөрчлөх асуудал. 

Дараа нь Засгийн газар. Бас мөн ялгаа байхгүй 5.2-т заасан болон дор дурдсанаас бусад асуудлаар болно гээд. Энэ нь УИХ, Ерөнхийлөгчийн бүрэн эрхийг хязгаарлах, өөрчлөх. Шүүх эрх мэдлийг хязгаарлах, өөрчлөх. Засгийн газрын гишүүний эрх хэмжээг нэмэгдүүлэх ийм асуудлуудаас бусад асуудлаар Үндсэн хуульд нэмэлт, өөрчлөлт оруулах хуулийн төслийг санаачилж болно гээд заачихсан байгаа. Энэ бол ерөөсөө зөвхөн энд ч байгаа биш, энэ бид нарын судалж үзсэн дэлхийн улс орнуудын практик ерөөсөө тийм байдаг юм байна лээ. Тэрийг бас харсан юм. 

Н.Энхболд: -Баярлалаа. Байнгын хорооны санал, дүгнэлттэй холбогдуулаад гишүүд асуулт тавьж, хариу авлаа. Зарим нь ч саналаа хэлчих шиг боллоо.

Тэгэхээр одоо зарчмын зөрүүтэй саналуудаар санал хураах ажилдаа оръё. Гишүүдэд тараачихсан байгаа. Анхны хэлэлцүүлэгт зориулаад Төрийн байгуулалтын байнгын хорооноос хураалгах зарчмын зөрүүтэй саналын томъёоллууд өгсөн байгаа. Энэ саналуудаараа санал хурааж эхэлье. Гишүүд байраа эзлээрэй, анхааралтай байгаарай.

Байнгын хороогоор дэмжигдсэн саналууд байна. 

1.Төслийн 2 дугаар зүйлийн 2.1 дэх хэсгийн “болон тухайн бүлэг, зүйлийнхээ”  гэснийг хасъя гэсэн санал Дондог, Бат-Үүл,  Загджав, Раш нарын гишүүд гаргасан, Байнгын хороо дэмжсэн санал байна. Энэ саналыг дэмжье гэсэн томъёоллоор санал хураалт явуулъя. 

39 гишүүн санал хураалтанд оролцож, 30 дэмжиж, 76.9 хувиар энэ санал дэмжигдлээ.

Дараагийн санал.

2.Төслийн 4 дүгээр зүйлийн “Ажилбар (операци)” гэж чиг үүргийг хэрэгжүүлэхийн тулд зайлшгүй хийх ажиллагаа,  үйлдэл;”  гэсэн 4.1.1 дэх заалтыг хасах. Санал гаргасан гишүүд Дондог, Бат-Үүл, Загджав, Раш, Байнгын хороо дэмжсэн. Энэ саналыг дэмжье гэсэн томъёоллоор санал хураалт явуулъя.

40-өөс 30 гишүүн зөвшөөрч, 75.0 хувиар энэ санал дэмжигдлээ.

3.Төслийн 5 дугаар зүйлийн 2 дахь хэсгийн  “5.2.1 Үндсэн хуульд нэмэлт, өөрчлөлт оруулах санал, төсөлд холбогдох Үндсэн хуулийн бүлэг, зүйл, хэсэг, заалтын үзэл баримтлалаар Улсын Их Хурал нэгдмэл ойлголтод хүрсэн байх; ” гэсэн заалтыг хасъя гэсэн санал Сайханбилэг гишүүн гаргаж, Байнгын хороо дэмжсэн санал байна. Энэ саналыг дэмжье гэсэн томъёоллоор санал хураалт явуулъя.

Энэ ирц хүрэхээ байсан байна шүү. 38 болсон байна. Энэ саналыг дахъя. Гишүүдийг танхимд оруулъя. 39 болж байна. Саяын санал хүчингүй. Ирц хүрээгүй байсан байна. Дахиад санал хураалт явуулъя.

Байнгын хороо дэмжсэн энэ саналыг дэмжье гэсэн томъёоллоор санал хураалт явуулъя. 

40-өөс 23 гишүүн зөвшөөрч, 57.5 хувиар энэ санал дэмжигдлээ.

4 дэх санал. Төслийн 5 дугаар зүйлийн 5.2.4 дэх заалтын “ажилбар”  гэснийг хасах. Дондог, Бат-Үүл, Загджав, Раш нарын гишүүдийн гаргасан санал, Байнгын хороо дэмжсэн санал байна. Энэ саналыг дэмжье, санал хураалт явуулъя.

40 гишүүнээс 33 зөвшөөрч, 82.5 хувиар энэ санал дэмжигдлээ.


5 дугаар санал. Төслийн 5 дугаар зүйлийн 2 дахь хэсгийн 5.2.3 дахь заалтаас “Тавин есдүгээр зүйлийн 1 дэх хэсэг, Жаран хоёрдугаар зүйлийн 1 дэх хэсэг,”  гэснийг  тус тус хасах саналыг Дондог, Бат-Үүл, Загджав, Раш, Дамба-Очир нарын гишүүд гаргасан, Байнгын хороо дэмжсэн байна. Саналыг дэмжье гэсэн томъёоллоор санал хураалт явуулъя.


40 гишүүнээс 34 зөвшөөрч 85.0 хувиар энэ санал дэмжигдлээ. 

6 дугаар санал. Төслийн 5 дугаар зүйлийн 3 дахь хэсгийн  “5.3.1.Үндсэн хуульд оруулах нэмэлт, өөрчлөлт нь хүн амын ялангуяа сонгуулийн эрх бүхий иргэдийн улс төрийн хүсэл зоригт нийцсэн байх;” гэсэн заалтыг хасъя гэсэн санал Сайханбилэг гишүүн гаргасан, Байнгын хороо дэмжсэн санал байна. Энэ томъёоллыг дэмжье гэсэн санал хураалт явуулъя.


39 гишүүнээс 33 зөвшөөрч, 84.6 хувиар санал дэмжигдлээ.


7 дугаар санал. Төслийн 5 дугаар зүйлийн 3 дахь хэсгийн  “5.3.2.Үндсэн хуулийн үндсэн бүтэц, суурь үзэл баримтлалын асуудлаар нэмэлт, өөрчлөлт оруулах зайлшгүй шаардлага байгааг Улсын Их Хурал тогтоовол Үндсэн хуулийн Хорин тавдугаар зүйлийн 1 дэх хэсгийн 16 дахь заалт, Жаран наймдугаар зүйлийн 2 дахь хэсэгт заасан үндэслэл, Ард нийтийн санал асуулгын тухай хуулийн дагуу явуулах ард нийтийн санал асуулгаар шийдвэрлэнэ.” гэсэн заалтыг хасна гэсэн саналыг Дондог, Бат-Үүл, Загджав, Раш нарын гишүүд гаргасан, Байнгын хороо дэмжсэн байна. Энэ саналыг дэмжье гэсэн томъёоллоор санал хураалт явуулъя.


39-өөс 32 гишүүн дэмжиж, 82.1 хувиар энэ санал дэмжигдлээ.


8 дахь санал. Төслийн 10 дугаар зүйлийн 10.1.1 дэх заалтын “ Санал,”  гэснийг  хасъя. Дондог, Бат-Үүл, Загджав, Раш нарын гишүүдийн гаргасан санал. Байнгын хороо дэмжсэн. Дэмжье гэсэн томъёоллоор санал хураалт явуулъя. 


39 гишүүнээс 34 зөвшөөрч 87.2 хувиар энэ санал дэмжигдлээ. 

10 дугаар санал. Төслийн 16 дугаар зүйлийн 16.3 дахь хэсгийн “хориг тавиагүй,  Үндсэн хуулийн цэц  хуулийн хугацаанд холбогдох хэрэг үүсгээгүй бол хуульд”  гэснийг хасах саналыг мөн дээрх нэр бүхий гишүүд гаргасан. Саяын уншсан томъёоллоор энэ саналыг дэмжье гэсэн санал хураалт явуулъя. Байнгын хороо дэмжсэн санал байна. 


39 гишүүнээс 35 дэмжиж, 89.7 хувиар энэ санал дэмжигдлээ.


9 дүгээр саналыг сая алгасчихсан байсан юм байна. Одоо уншаад хураалгачихъя.


9.Төслийн 10 дугаар зүйлийн 1 дэх хэсгийн  “10.1.3. Аймаг, нийслэл, сум, дүүргийн Иргэдийн Төлөөлөгчдийн Хурлын гуравны нэгээс доошгүйн дэмжлэг авсан байна.” гэсэн заалтыг хасах санал байна. Сайханбилэг гишүүний гаргасан санал. Байнгын хороо дэмжсэн. Энэ саналыг дэмжье гэсэн томъёоллоор санал хураалт явуулъя.


40 гишүүнээс 35 зөвшөөрч, 87.5 хувиар энэ санал дэмжигдлээ. 
11 дүгээр санал. Төслийн 5 дугаар зүйлийн 2 дахь хэсгийн  5.2.3-т “ Тавдугаар зүйлийн 5 дахь хэсэг,”  гэж нэмэх саналыг Дондог, Бат-Үүл, Загджав, Раш нарын гишүүд гаргасан. Байнгын хороо дэмжсэн. Одхүү, Сайханбилэг гишүүд цөөнх болсон ийм санал байна. Энэ саналыг Байнгын хорооны. 

За цөөнх болсон гишүүдийг төлөөлж Одхүү гишүүн саналаа хэлье гэж байна.

Д.Одхүү: -Баярлалаа. Тэгэхээр Монгол Улс энэ гишүүд яахад энэ заалтан дээр огт хөндөж болохгүй, өөрчлөлт ерөөсөө орж болохгүй гэсэн заалтан дотор энэ явж байгаа юм. Тэгэхээр Монгол Улсын Үндсэн хуулийг бол ерөнхийдөө дэлхийн ард түмэн улс орнууд их сайн хууль гэж боддог. Тэгэхдээ манай Үндсэн хуулийг жаахан сонин, гайхалтай болгодог ганц заалт нь энэ гэж би боддог юм.

Хүнээ улс орон нь хамгаална гэж лоозон зарлаагүй мөртлөө малаа зарлачихсан тийм заалт. За яахав энийг өнөөдөр бид нар өөрчлөлт оруулна гэж санал хэлж байгаа юм биш. Гэхдээ бидний дараа дараагийн үеийнхэн, энэ дээр огт өөрчилж болохгүй гээд тавьчих юм бол магадгүй дараа дараагийн үеийнхэн маань огт хөндөх чадваргүй болоод явна. Монгол Улс маань ямар ч түвшинд, яаж өөрчлөгдөх билээ. Тэгэхээр энийг өөрчлөлт оруулж үл болно гэсэн ийм заалтанд оруулах шаардлагагүй гэж үзэж цөөнх болж байгаа юм. Энийг гишүүд маань ойлгоод дэмжинэ байх гэж бодож байна.

Монгол Улсын хамгийн гол зарчим бол монгол хүн. Тэгээд очиж очиж заалтандаа оруулахдаа мал гэж заачихаад, тэгээд бусад юмыгаа ч хаячихсан юм шиг одоо хамгийн чухал юм мал болчихоод байна л даа хүнээс илүү. Тэгээд энийгээ еще 100 жил, 200 жилээр огт хөндөж болохгүй гэсэн ийм заалт оруулна гэдэг бол жаахан сонин л байгаад байгаа юм. Энэ дээр гишүүд маань зөв ойлгож энийг оруулахгүй байх талаар дэмжиж өгөөч ээ л гэж хүсэл тавих гэсэн юм. Баярлалаа.

Н.Энхболд: -Дэмжсэн 1 гишүүн үг хэлж. Раш гишүүнд үг өгчихье. Цөөнх байгаа юм.

Р.Раш: -Би зүгээр цөөнх болж үг хэлж байгаа гишүүдийнхээ саналыг хүндэтгэж байна. Ярилгүй яахав. Тэгэхдээ анх Үндсэн хуулийг батлахад яг энэ сэдэв бас нэлээн маргааны үндэс болж, яригдаж тэгээд дийлэнх олонхийн саналаар шийдэж байсныг би санаж байна. Ер нь тэгээд ухаан нь малгүйгээр монгол ч гэж ямар юм байхав дээ. Яахав өнөөдөр бид нар уул уурхай, энэ бол дуусдаг, шавхагддаг тийм баялаг. Эхлээд би энэ саналыг ажлыг хэсэг дээр гаргахдаа тэр мал бол үндэсний баялаг мөн. Болдог юм бол сүүлчийнхийг нь орхичихсон ч яахав гэж төрийн хамгаалалтанд байна гэдгийг нь гэж яасан. Тэгээд ажлын хэсгийн гишүүд хэрвээ оруулбал бүтнээрээ үлдээх нь дээрээ гэж. Яг хэрэг дээрээ төрийн хамгаалалтанд байгаа шүү дээ өнөөдөр. Тэр л вакцин гээд түрүүнд зарим нь юм ярьж л байна. 

Өнөөдөр Улсын Ерөнхий сайд, ОХУ-д уржигдар орой телевизээр ярьж байхдаа юу гэж одоо ярьж байна. Одоо бид нар бол монгол мал бол ямар ч өвчингүй болсон, Ерөөсөө ОХУ аваад ингээд хэрэглээндээ хэрэглэхэд ямар ч тийм одоо саад тотгор байхгүй. Ер нь тэгээд үеийн үед энэ монгол үндэстэн гэдэг чинь энүүгээрээ л явж ирсэн шүү дээ. Тэгээд энийгээ нэг тийм нүд үзүүрлэх маягтай хандаж би болохгүй байгаа юмаа гэж ингэж үзээд байгаа юм. Нүүдлийн соёл иргэншил гэж одоо бид нар ярьдаг. Ерөөсөө энэ шүү дээ. Хаана ч байхгүй одоо ийм зүйл. Хаана ч байхгүй.

Монгол хүнд мал маллахыг яаж, хэн ч зааж яахгүй. Харин дэлхий бид нараас суралцах ёстой. Энэ бэлчээрийн мал аж ахуй гэдгийг чинь яаж эрхэлж явах ёстой юм бэ гэдгийг. Энийгээ бол Үндсэн хуулиндаа заагаад тэгээд төрийнхөө сүлдэнд залсан юм. Энэ чинь хуучин нөгөө үнэгэн малгай өмссөн нар өөд давхиж байсан морьтой хүнийг талийгаач Маам одоо ярьж байгаад, тэгээд Болд билүү хэн билээ тэр хүний загвараар энэ сүлдийг гаргаж ирсэн шүү дээ. 

Энэ Монгол Улсын тусгаар тогтнол, монгол үндэсний оршин тогтнох үндсийн үндэс, ийм учраас энийг одоо би юу гэж хэлэх юм. Нөхдийнхөө саналыг би хүндэтгэж байгаа шүү. Тэр одоо ярилгүй яахав энэ чинь. Ярилгүй яахав. Тэгэхдээ энэ байж байхад бол саад болох юм байхгүй ээ. Дээр үеэсээ төрийн төмөр сүрэг гэж байсан юм гэнэ лээ. Тэр бол алга болсон л доо. Ийм учраас энийг ажлын хэсгийн саналыг дэмжиж өгөөч ээ гэж би бас одоо журмын нөхдөөсөө хүсч байгаа юм.

Н.Энхболд: -Сайханбилэг.

Ч.Сайханбилэг: -Баярлалаа даргаа. Би Одхүү гишүүний үндэслэлүүд дээр ганцхан юм нэмээд хэлэх гэсэн юм. Түрүүн үндэслэлийг Одхүү гишүүн хэлчихсэн. Энэ 5.2.3 гэдэг маань манай Үндсэн хуулийн хамгийн суурь зарчмуудыг хөндөхгүй гэсэн заалт байхгүй юу. Энэ нь Монгол Улс өөрөө парламентын бүгд найрамдах улс байна, хууль тогтоох, гүйцэтгэх, ингээд шүүх засаглалууд байна гэсэн ийм заалтууд байгаа юм. Энэ дотор нөгөө тоон дотор үсэг цохиж явна гэдэг шиг гэнэт ингээд мал төрийн хамгаалалтанд байна гэдэг ийм ганц заалт орж ирэх гээд байгаа юм. Тэр нь өөрөө энэ хуулийнхаа бүтцийн хувьд, найруулгынхаа хувьд энэ зохион байгуулалтынхаа хувьд жаахан зохимжгүй болчих учраас энэ заалтыг яг энэ үндсэн суурь зарчмууд дээрээ ганц заалт нэмж оруулах нь жаахан зохимжгүй байна гэдэг л үндэслэл яриад байгаа юм.

Тэрнээс биш энэ заалтыг оруулахгүй байна гэдэг нь саяын Раш гишүүний маань санаа зовж хэлээд байгаа тэр заалтыг хасчихъя гэдэг санал биш юмаа. Тэрийг гишүүд зөв ойлгоорой л гэж ингэж хэлэх гэсэн юм. Баярлалаа.

Н.Энхболд: -Санал хураалт явуулъя гишүүд ээ.

Төслийн 5 дугаар зүйлийн 2 дахь хэсгийн  5.2.3-т “ Тавдугаар зүйлийн 5 дахь хэсэг,”  гэж нэмэх гэсэн санал. Байнгын хороо дэмжсэн, Энэ саналыг дэмжихээр санал хураалт явуулна. Ирц хүрэхээ байсан байна. Бүлгийн дарга нар гишүүд нэг нэг хүн оруулъя. Гишүүд анхааралтай, санал хураалт явууллаа шүү. 

Байнгын хорооны дэмжсэн саналыг. Санал хураалт явж байна. 

41 гишүүн санал хураалтанд оролцож, 17 гишүүн зөвшөөрч, өөрөөр хэлбэл Байнгын хороогоор дэмжигдсэн саналыг дэмжсэнгүй.

Дараагийнхаа санал хураалтанд оръё гишүүд ээ,

12.Төслийн 5 дугаар зүйлийн 2 дахь хэсгийн  5.2.3-т “ Зургадугаар зүйлийн 1 дэх хэсэг,”  гэж нэмэх. Дондог, Бат-Үүл, Загджав, Раш нарын гишүүдийн гаргасан санал байна. Энэ саналыг Байнгын хороо дэмжсэн. Дэмжье гэсэн томъёоллоор санал хураалт явуулъя.

42 гишүүн оролцож, 32 зөвшөөрч, 76.2 хувиар энэ санал дэмжигдлээ.

13 дугаар санал. Төслийн 8 дугаар зүйлийн 8.1.2 дахь заалтын “Улсын Их Хурлын гишүүний ” гэсний өмнө “Үндсэн хуулиар тогтоосон” гэж нэмэх гэсэн саналыг Дондог, Бат-Үүл, Загджав, Раш нар гаргасан. Байнгын хороо дэмжсэн энэ саналыг дэмжье гэсэн санал хураалт явуулъя.

42 гишүүнээс 35 зөвшөөрч, 83.3 хувиар энэ санал дэмжигдлээ.

14 дүгээр санал. Төслийн 10 дугаар зүйлд дор дурдсан агуулгатай хэсэг нэмэх: 

 “10.2. Энэ хуулийн 10.1.3-10.1.7-д заасан байгууллага, албан тушаалтан хуулийн төслийн талаар саналаа 30 хоногт багтаан хууль санаачлагчид хүргүүлэх ба шаардлагатай бол хууль санаачлагчтай тохиролцон энэ хугацааг хойшлуулж болно. 

10.3.Энэ хуулийн 10.2-т заасан хугацаанд хариу ирүүлээгүй бол тусгайлан өгөх саналгүй гэж үзнэ.”


Дээрх нэр бүхий гишүүд санал гаргасан. Байнгын хороо дэмжсэн байна. Энэ саналыг дэмжье гэсэн томъёоллоор санал хураалт явуулъя.


40-өөс 34 зөвшөөрч 85.0 хувиар энэ санал дэмжигдлээ.


15 дугаар санал. Төслийн Хоёрдугаар бүлгийн нэрийг “Үндсэн хуульд нэмэлт, өөрчлөлт оруулах хуулийн төслийг чуулганаар хэлэлцэх” гэж  нэрлэе гэсэн дээрх нэр бүхий ажлын хэсгийн гишүүдээс гаргасан санал байна. Байнгын хороо дэмжсэн, дэмжье гэсэн томъёоллоор санал хураалт явуулъя.


40-өөс 36 дэмжиж 90.0 хувиар энэ санал дэмжигдлээ.


16 дугаар санал. Төслийн 11 дүгээр зүйлийн 11.3 дахь хэсгийн “төслийг”  гэсний дараа “нийт гишүүдийн гуравны хоёрын саналаар”  гэж, “Ажлын хэсгийг”  гэсний дараа “хууль санаачлагчийг оролцуулан” гэж тус тус  нэмэх. Мөн дээрх гишүүдийн гаргасан санал, Байнгын хороо дэмжсэн, энэ саналыг дэмжье гэсэн томъёоллоор санал хураалт явуулъя.


39 гишүүнээс 35 дэмжиж, 89.7 хувиар энэ санал дэмжигдлээ.


17 дугаар санал. Төслийн 11 дүгээр зүйлийн 4 дэх хэсэгт  “11.4.5. Байнгын хорооны болон нэгдсэн хуралдаанд санал хураалтыг асуудлын шинж, нөхцөл байдлыг харгалзан  илээр, эсхүл нууцаар хурааж болох бөгөөд аль хэлбэрээр санал хураахыг хуралдаанд оролцсон нийт гишүүний олонхийн саналаар шийдвэрлэнэ.” гэсэн заалт нэмье гэсэн саналыг ажлын хэсгийн гишүүдээс гаргасан, Байнгын хороо дэмжсэн байна. Энэ саналыг дэмжье гэсэн санал хураалт явуулъя.


Өчигдөр Байнгын хорооны хурал дээр хэлээд байсан тэр үгийг нь оруулаагүй л одоо болтол энд явж байх юм.


39 гишүүнээс 34 дэмжиж, 87.2 хувиар энэ санал дэмжигдлээ.


18 дугаар санал. Төслийн 11 дүгээр зүйлийн 4 дэх хэсэгт “11.4.6. хэлэлцүүлгийг тасралтгүй явуулна. Хуулийн төслийг чуулган нэгэнт хэлэлцэж эхэлсэн бол эцсийн шийдвэр гартал Улсын Их Хурал өөр хууль хэлэлцэхгүй.” гэсэн заалт нэмэх. Дээрх гишүүдээс гаргасан санал, Байнгын хороо дэмжсэн энэ саналыг дэмжье гэсэн томъёоллоор санал хураалт явуулъя. 

39 гишүүнээс 33 дэмжиж,  84.6 хувиар энэ санал дэмжигдлээ.

19 дүгээр санал. Төслийн 11 дүгээр зүйлд дор дурдсан  агуулгатай хэсэг нэмэх:

“11.5. Хэлэлцүүлэг хоорондын хугацаа асуудлын шинж байдал, цар хэмжээнээс хамааран 7-гоос доошгүй ажлын өдөр байх бөгөөд дээд хязгаарыг нэгдсэн хуралдаанд олонхийн саналаар тогтоож болно. Энэ хугацаанд гишүүд, Байнгын хороод олон нийтийн санаа бодлыг сонсох, тэдний оролцоог хангах, хуулийн төслийг чуулганд бэлтгэх ажлыг хийж гүйцэтгэн, санал, дүгнэлтээ гаргана. Энэ нь тасралтгүй ажиллагаанд хамаарна.

11.6. Энэ хуулийн 11.4.6 дахь заалт нь хэлэлцүүлэг хооронд  зохион байгуулалтын болон нэг удаагийн /хэм хэмжээний бус/ хойшлуулшгүй асуудлыг шийдвэрлэхэд хамаарахгүй “ гэсэн саналыг ажлын хэсгийн гишүүд гаргасныг Байнгын хороо дэмжсэн байна. Энэ саналыг дэмжье гэсэн томъёоллоор санал хураалт явуулъя.


Энэ үг үсэг, илүү дутуу юмнуудыг Байнгын хороон дээр ярьж байсан Тамгын газрынхан сайн анзаарч, хасах юмыг нь хасч барьж хаяхгүй ингээд. 


39 гишүүнээс 31 дэмжиж, 79.5 хувиар энэ санал дэмжигдлээ.

20 дугаар санал. Төслийн 12 дугаар зүйлийн 1 дэх хэсэгт  “12.1.7. Засгийн газрын саналыг сонсох;” гэсэн заалт нэмэх. Дээрх гишүүд гаргасан санал. Байнгын хороо дэмжсэн, дэмжье гэсэн томъёоллоор санал хураалт явуулъя. 

39 гишүүнээс  32 дэмжиж, 82.1 хувиар энэ санал дэмжигдлээ.

21 дүгээр санал. Төслийн 13 дугаар зүйлийн 13.4.2 дахь заалтын “Байнгын хороодоос”  гэсний дараа “ нам,  эвслийн бүлгээс” гэж нэмэх. Мөн дээрх гишүүд гаргасан, Байнгын хороо дэмжсэн санал байна. Дэмжье гэсэн санал хураалт явуулъя.

39 гишүүнээс 31 дэмжиж, 79.5 хувиар энэ санал дэмжигдлээ.

22 дугаар санал. Төслийн 17 дугаар зүйлд “17.12.Үндсэн хуульд нэмэлт, өөрчлөлт оруулах асуудлаар нутаг дэвсгэрийн хороо, хэсгийн хэмжээнд дахин санал авах, санал асуулгыг улсын хэмжээнд дахин явуулах ажлыг Ард нийтийн санал асуулгын тухай хуулийн 25 дугаар зүйл, 26 дугаар зүйлийн 3, 6-д заасныг баримтлан хэрэгжүүлнэ.” гэсэн хэсэг нэмэх. Дондог, Бат-Үүл, Загджав, Раш нарын гишүүдийн гаргасан санал. Байнгын хороо дэмжсэн энэ саналыг дэмжье гэсэн санал хураалт явуулъя.

39-өөс 33 гишүүн дэмжиж,  84.6 хувиар энэ санал дэмжигдлээ.

23 дугаар санал. Төслийн 1 дүгээр зүйлийн 1.1 дэх хэсгийг “Монгол Улсын Үндсэн хуулийг дээдлэн сахиж, хүндэтгэн биелүүлэх, түүний тогтвортой байдлыг хангах нь Монгол Улсын бүрэн эрхт, тусгаар тогтносон байдлаар оршихуйн эрх зүйн үндэс Монгол Улсын Их Хурлын онцгой чухал үүрэг мөн бөгөөд энэ хүрээнд нийгмийн зайлшгүй шаардлагаар уг хуульд нэмэлт, өөрчлөлт оруулах эсэх асуудлыг Монгол Улсын Үндсэн хуулийн Жаран найм, Жаран есдүгээр зүйлд заасан үндэслэлийн дагуу хянан шийдвэрлэх үйл явцын зарчим, журмыг энэ хуулиар тодорхойлж зохицуулна.“ гэж өөрчлөн найруулах гэж Дондог, Бат-Үүл, Загджав, Раш нарын гаргасан саналыг Байнгын хороо дэмжсэн байна. Энэ саналыг дэмжье гэсэн санал хураалт явуулъя.

39 гишүүнээс 33 дэмжиж, 84.6 хувиар энэ санал дэмжигдлээ.

24 дүгээр санал. Төслийн 1 дүгээр зүйлийн 1.3 дахь хэсгийг “Монгол Улсын Үндсэн хуульд нэмэлт, өөрчлөлт оруулах журмын тухай энэхүү хууль нь Монгол Улсын Үндсэн хуулийг бүхэлд нь хянан үзэж шинээр батлахтай холбогдсон харилцааг зохицуулахгүй.” гэж өөрчлөн найруулъя гэсэн саналыг мөн дээрх гишүүд гаргасан, Байнгын хороо дэмжсэн. Энэ саналыг дэмжье гэсэн санал хураалт явуулъя.

Эцсийн хэлэлцүүлэг дээр найруулгын чанартай зүйлүүдээ гишүүд Байнгын хорооны гишүүн биш ч гэсэн эд нарыгаа өгчих бололцоо нь байгаа, тэрийгээ ашиглаад өгчихөөрэй.

39-өөс 31 дэмжиж, 79.5 хувиар санал дэмжигдлээ.

25 дугаар санал. Төслийн  2 дугаар зүйлийн 2.3 дахь хэсгийн “уг зүйлийнхээ үзэл баримтлал, үндсэн агуулгыг зарчмын хувьд өөрчилсөн байж болохгүй.”  гэснийг “энэ зүйлийн 2.1-д заасан шаардлагыг хангасан байна.” гэж өөрчлөх гэсэн саналыг дээрх нэр бүхий гишүүд гаргасан. Байнгын хороо дэмжсэн энэ саналыг дэмжье гэж санал хураалгая.

39-өөс 33 дэмжиж, 84.6 хувиар энэ санал дэмжигдлээ.

26 дугаар санал. Төслийн 2 дугаар зүйлийн 2.4 дэх хэсгийн “,хянан үзэхэд хамаарах учир Үндсэн хуулийн өөрчлөлт гэж үзнэ.”  гэснийг “буюу бүхэлд нь хянан үзэхэд хамаарна.” гэж өөрчлөх саналыг дээрх гишүүд гаргасан байна. Байнгын хороо дэмжсэн. Энэ саналыг дэмжье гэсэн томъёоллоор санал хураалт явуулъя.

39 гишүүнээс 33 дэмжиж, 84.6 хувиар энэ санал дэмжигдлээ.

27 дугаар санал. Төслийн 3 дугаар зүйлийн гарчгийн “болохгүй тохиолдол” гэснийг “үл болох нөхцөл” гэж өөрчилъё гэсэн саналыг дээрх гишүүд гаргасан байна. Байнгын хороо дэмжсэн энэ саналыг дэмжье гэсэн санал хураалт явуулъя.

39 гишүүнээс 32 зөвшөөрч, 82.1 хувиар энэ санал дэмжигдлээ.

28 дугаар санал. Төслийн 3 дугаар зүйлийн 3.4-ийн “оруулах асуудлыг үүсгэн хэлэлцэж ” гэснийг “оруулах тухай хуулийн төслийг хэлэлцэж” гэж өөрчлөх. Дээрх гишүүдийн гаргасан санал. Байнгын хороо дэмжсэн энэ саналыг дэмжье. Санал хураалт явуулъя.

39 гишүүнээс 29 дэмжиж, 74.4 хувиар энэ санал дэмжигдлээ.

Гишүүд анхааралтай оролцоорой санал хураалтандаа.

30 дугаар санал. Төслийн 5 дугаар зүйлийн 5.3.3 дахь заалтыг “Үндсэн хуульд нэмэлт, өөрчлөлт оруулахаар төсөл санаачлах үеэс эцэслэн батлах хүртэл бүхий л үйл ажиллагаанд иргэд, нам, олон нийтийн бусад байгууллагын оролцоог хангах;” гэж өөрчлөн найруулах гэсэн саналыг Байнгын хороо дэмжсэн байна. Энэ саналыг дэмжье.

39 гишүүнээс 33 дэмжиж, 84.6 хувиар энэ санал батлагдлаа.

Сая алгасчихсан байна. Гишүүд ээ.

29 дүгээр санал. Төслийн 5 дугаар зүйлийн 5.2.2 дахь заалтын “санал,” гэснийг “тухай хуулийн”  гэж өөрчлөх саналыг Байнгын хороо дэмжсэн байна. Энэ саналыг дэмжье.


39 гишүүнээс 31 зөвшөөрч, 79.5 хувиар энэ санал дэмжигдлээ.


31 дүгээр санал. Төслийн 5 дугаар зүйлийн 5.3.4 дэх заалтыг “иргэдэд хуулийн төслийн талаар саналаа чөлөөтэй илэрхийлэх бололцоог олгосон байх;” гэж өөрчлөн найруулах саналыг Байнгын хороо дэмжсэн. Энэ саналыг дэмжье гэсэн санал хураалт явуулъя.


39-өөс 31 дэмжиж, 79.5 хувиар санал дэмжигдлээ.


32 дугаар санал. Төслийн 5 дугаар зүйлийн 5.4.4, 5.4.5 дахь заалтыг нэгтгэн  “5.4.4.Үндсэн хуульд нэмэлт, өөрчлөлт оруулах тухай хуулийн төслийн бүрэн эх болон түүнийг өргөн мэдүүлэх, хэлэлцэх, шийдвэр гаргах үйл явц, эцсийн үр дүнг хэвлэл мэдээллийн хэрэгслээр тогтмол мэдээлж байх;”  гэж өөрчлөн найруулах саналыг дээрх гишүүд гаргасан. Байнгын хороо дэмжсэн байна. Энэ саналыг дэмжье гэсэн санал хураалт явуулъя.


39-өөс 32 дэмжиж, 82.1 хувиар энэ санал дэмжигдлээ.


33 дугаар санал. Төслийн 5 дугаар зүйлийн 5.4.8 дахь заалтыг “Үндсэн хуульд нэмэлт, өөрчлөлт оруулах тухай хуулийн төслийн хэлэлцүүлгийн үе шат хоорондын  хугацааг иргэд, хамт олон, байгууллагад санаа бодлоо илэрхийлэх боломж олгохуйцаар тогтоох.”  гэж өөрчлөн найруулах. Санал гаргасан Дондог, Бат-Үүл, Загджав, Раш нарын гишүүд, Байнгын хороо дэмжсэн энэ саналыг дэмжье. Санал хураалт явуулъя.


39 гишүүнээс 31 дэмжиж, 79.5 хувиар энэ санал дэмжигдэж байна.


34 дүгэр санал. Энэ тараасан материал дээр нэг тоо буруу биччихсэн байна лээ гишүүд анхаараарай. Би энд залруулаад уншчихъя.


Төслийн 7 дугаар зүйлийн  7.1, 7.2 дахь хэсгийг нэгтгэн дор дурдсанаар өөрчлөн найруулах.

“7.1.Ерөнхийлөгч нь төрийн тэргүүний хувьд энэ хуулийн 5.2.3-т заасан болон дор дурдсанаас бусад асуудлаар Үндсэн хуульд нэмэлт, өөрчлөлт оруулах тухай хууль санаачилж болно:

7.1.1.Үндсэн хуулиар Ерөнхийлөгчид олгосон бүрэн эрх (цаашид Ерөнхийлөгчийн бүрэн эрх гэх)-ийг өргөтгөх, хязгаарлах, эрх хэмжээг нэмэгдүүлэх;

7.1.2.Ерөнхийлөгчийн ээлжит сонгуулийн болон үлдсэн бүрэн эрхийн хугацааг сунгах, бусад байдлаар өөрчлөх;

7.1.3.Ерөнхийлөгчид нэр дэвшигч хүнд тавигдах шаардлагыг сулруулах, өөрчлөх.” Гэсэн саналууд байна. 


Энэнээс тэр тараахдаа материал дээр эхний 7.1-д байгаа тэр 5.2.2 гэсэн 5.2.3 байх ёстойг буруу бичээд техникийн алдаа гарсан байна. Би сая залруулаад уншчихлаа. Сулруулах, өөрчлөх би сая хэлсэн 7.1.3 дээр. 


7.1.3. Ерөнхийлөгчид нэр дэвшигч хүнд тавих шаардлагыг сулруулах, өөрчлөх. Ийм санал байгаа. Энэ саналыг Байнгын хороо дэмжсэн саналыг дэмжье гэсэн томъёоллоор санал хураалт явуулъя.


39-өөс 32 гишүүн дэмжиж, 82.1 хувиар санал дэмжигдэж байна.


35 дугаар санал. Төслийн 9 дүгээр зүйлийн 9.1.2 дахь заалтыг “шүүх эрх мэдлийг хязгаарлах, өөрчлөх;” гэж өөрчлөх. Дондог, Бат-Үүл, Загджав, Раш нарын гишүүдийн гаргасан санал. Байнгын хороо дэмжсэн байна. Дэмжье гэсэн томъёоллоор санал хураалт явуулъя.


39 гишүүнээс 31 дэмжиж, 79.5 хувиар санал дэмжигдлээ.


36 дугаар санал. Төслийн 9 дүгээр зүйлийн 9.1.3 дахь заалтыг “Засгийн газрын гишүүний эрх хэмжээг нэмэгдүүлэх.” гэж өөрчлөх. Санал гаргасан Дондог, Бат-Үүл, Загджав, Раш. Байнгын хороо дэмжсэн. Энэ саналыг дэмжье гэсэн санал хураалт явуулъя.


39 гишүүнээс 30 дэмжиж, 76.9 хувиар энэ санал дэмжигдлээ.


37 дугаар санал. Төслийн 10 дугаар зүйлийн гарчгийн “санал”  гэснийг “тухай хуулийн”  гэж, мөн 11 дүгээр зүйлийн гарчгийн “саналыг”  гэснийг “тухай хуулийн төслийг”  гэж тус тус өөрчлөх санал Байнгын хороо дэмжсэн санал байна. Үүнийг дэмжье гэсэн санал хураалт явуулъя.


39-өөс 31 дэмжиж, 79.5 хувиар энэ санал дэмжигдлээ.


38 дугаар санал. Төслийн 10 дугаар зүйлийн 10.1 дэх хэсгийн “Үүсгэн хэлэлцүүлэхээр дэвшүүлсэн санал,”  гэснийг “Улсын Их Хуралд өргөн мэдүүлсэн хуулийн” гэж өөрчлөх. Байнгын хороо дэмжсэн санал байна. Дэмжье гэсэн санал хураалт явуулъя.


39 гишүүнээс 31 дэмжиж, 79.5 хувиар дэмжигдлээ.

39 дүгээр санал. Төслийн 10 дугаар зүйлийн 10.1.4 дэх заалтыг “Төслийн талаар Ерөнхийлөгч, Засгийн  газрын  санал авсан байх;”  гэж өөрчлөх. Байнгын хороо дэмжсэн санал. Энэ саналыг дэмжье гэсэн томъёоллоор санал хураалт явуулъя.

39 гишүүнээс 30 дэмжиж, 76.9 хувиар энэ санал дэмжигдлээ.

40 дүгээр санал.  Төслийн 11 дүгээр зүйлийн 11.4.3 дахь заалтын “Хуулийн төслийг заавал гурван хэлэлцүүлэг дамжуулна.” гэснийг “Хуулийн төслийг батлахдаа гурван хэлэлцүүлгээр шийдвэрлэнэ.” гэж өөрчлөн найруулах санал Дондог, Бат-Үүл, Загджав, Раш нарын гаргасныг Байнгын хороо дэмжсэн байна. Дэмжье гэсэн санал хураалт явуулъя.

39-өөс 32 гишүүн дэмжиж, 82.1 хувиар энэ санал дэмжигдлээ.

41 дүгээр санал. Төслийн 13 дугаар зүйлийн 13.4.4 дэх заалтын “тогтоолын агуулга.”  гэснийг “ санал хураалтын дүн.”  гэж өөрчлөх. Мөн дээрх гишүүд гаргасан, Байнгын хороо дэмжсэн санал байна. Дэмжье гэсэн санал хураалт явуулъя.

39 гишүүнээс 30 зөвшөөрч, 76.9 хувиар энэ санал дэмжигдлээ.

42 дугаар санал.  Төслийн 14 дүгээр зүйлийн 14.4 дэх хэсгийг “ Монгол Улсын Үндсэн хуулийн Зургадугаар бүлгийн Жаран есдүгээр зүйлийн 1 дэх хэсэгт зааснаар  Улсын Их Хурлын нийт гишүүний дөрөвний гурваас доошгүйн саналаар төслийн зүйл, хэсэг, заалт тус бүрээр санал хураана.” гэж өөрчлөх гэсэн санал байна. Дондог, Бат-Үүл, Загджав, Раш нарын гишүүд гаргасан, энэ саналыг Байнгын хороо дэмжсэн. Саналыг дэмжье гэсэн санал хураалт явуулъя.

40 гишүүн санал хураалтанд оролцож, 33 дэмжиж, 82.5 хувиар санал дэмжигдлээ.

43 дугаар санал. Төслийн 15 дугаар зүйлийн 15.2 дахь хэсгийн “эцсийн найруулгын”  гэснийг “найруулгын”  гэж  өөрчлөх. Мөн дээрх гишүүд санал гаргасан, Байнгын хороо дэмжсэн байна. Энэ саналыг дэмжье. Санал хураалт явуулъя.

40 гишүүн санал хураалтанд оролцож, 32 дэмжиж, 80.0 хувиар энэ санал дэмжигдлээ.

44 дүгээр санал. Төслийн 15 дугаар зүйлийн 15.3 дахь хэсгийг “Энэ хуулийн 15.2-т заасан санал хураалтын дүнтэй санал нийлээгүй гишүүн нэг удаа үндэслэл, шалтгаанаа тайлбарлаж санал хураалгах эрхтэй. Хэрэв санал нь батлагдвал уг зүйл, хэсэг, заалтын найруулгыг сонсож, дахин санал хураана. Харин гишүүн, цөөнх хоёрдугаар хэлэлцүүлгээр батлагдсан саналаасаа зөрүүтэй болон өөр зүйл, хэсэг, заалт нэмэх санал гаргаж болохгүй.” гэж өөрчлөн найруулах гэсэн санал байна. Дээрх гишүүдийн гаргасан, Байнгын хороо дэмжсэн. Энэ саналыг дэмжье гэсэн томъёоллоор санал хураалт явуулъя.

40 гишүүнээс 27 дэмжиж, 67.5 хувиар энэ санал дэмжигдлээ.

45 дугаар санал. Төслийн 17 дугаар зүйлийн 17.9 дэх хэсгийн “Улсын Их Хурлын Тамгын газар холбогдох журмын дагуу гүйцэтгэнэ.” гэснийг “Улсын Их Хурлын Төрийн байгуулалтын байнгын хороо ( Ажлын хэсэг) зохион байгуулна.” гэж өөрчлөх. Дондог, Бат-Үүл, Загджав, Раш нарын гаргасан саналыг Байнгын хороо дэмжсэн байна. Энэ саналыг дэмжье гэсэн санал хураалт явуулъя.

 
39 гишүүн санал хураалтанд орж, 24 дэмжиж, 61.5 хувиар энэ санал дэмжигдлээ.


Н.Энхболд: -Монгол Улсын Үндсэн хуульд нэмэлт, өөрчлөлт оруулах журмын тухай хуулийн төслийн анхны хэлэлцүүлгээр гарсан зарчмын зөрүүтэй саналуудаар санал хурааж дууслаа. 


Одоо энэ хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлье.


2 хуулийн эцсийн найруулга сонсчихъё гишүүд ээ,


Төрийн өмчөөс орон нутгийн өмчид эд хөрөнгө шилжүүлэх тухай Монгол Улсын Их Хурлын тогтоолын төсөл дээр санал байна уу? Алга байна. Эцсийн найруулга сонслоо.


Түлш, эрчим хүчний салбарын талаар авах зарим арга хэмжээний тухай Их Хурлын тогтоолын эцсийн найруулга дээр санал байна уу? 


Тлейхан гишүүнийг сонсъё.


А.Тлейхан: -Баярлалаа. Ганцхан санал байна. 7 дугаар заалтан дээр тэр хамгийн сүүлд үйлдвэр, аж ахуйн нэгж, байгууллага гэдгийг нь хассан байна. Тэрний оронд тэдгээрт гэдэг юм оруулчихсан байна. Тэгэхээр энийг хасч болохгүй ээ. Яагаад вэ гэвэл чадлын тариф гэдэг бол зөвхөн аж ахуйн байгууллага, үйлдвэр, аж ахуйн нэгж дээр хамаарагдах асуудал учраас хэрвээ тэдгээрт гэчих юм бол тэр ахуйдаа бас хамаарахаар болж байгаа юм байна.


Тийм учраас хуучнаар нь үлдээх ёстой. Үйлдвэр, аж ахуйн нэгж, байгууллага гэдгийг нь үлдээгээд тэдгээрт гэдгийг нь хасах ёстой гэж хэлмээр байна.


Н.Энхболд: -7 дугаар зүйл заалт юу гэнээ?


А.Тлейхан: -7 дугаар заалтан дээр хамгийн сүүлд байгаа үйлдвэр, аж ахуйн нэгж байгууллага гэдгийг нь дарчихсан байна шүү дээ. Тэрнийг нь дарж болохгүй ээ, тэр нь байх ёстой. Харин тэдгээрт гэж нэмснийг нь хасах ёстой. Хуучнаар нь байх ёстой гэсэн санаа.


Н.Энхболд: -Ийм байдлаар агуулгын өөрчлөлт гарахгүй юу. Тэр найруулгыг хүлээж авъя. 


Ингээд тогтоолын эцсийн найруулга сонслоо. 


Нэгдсэн хуралдаанаар хэлэлцэх асуудал дуусч байна. 15.00 цагаас Ерөнхий сайдад Ц.Батбаяр гишүүнээс тавьсан асуулгын хариуг сонсоно. Хурал эхлэхэд зарласан ажлын хэсгүүд одоо ажлын хэсгийн хуралдаануудаа хийгээрэй.


Даргын зөвлөл одоо шууд 12.00 цагаас хуралдчихъя. Манай өрөөнд оръё. Манай өрөөнд даргын зөвлөлийн хуралтай 12.00 цагаас 10 минутын дараа.


Үдээс өмнөх хуралдаан 11 цаг 50 минутад завсарлаж, үдээс хойшхи хуралдаан 15 цаг 20 минутад эхлэв.


Н.Энхболд: -10 оны 12 сарын 17-ны өдрийн үдээс хойшхи хуралдаанаа эхэлье. УИХ-ын гишүүн Ц.Батбаяраас Монгол Улсын Ерөнхий сайдад хандан Улаанбаатар хотод 5 дугаар дулааны цахилгаан станц барих болон нийслэлийн авто замын засвар арчлалт, шинээр авто зам барих зэрэг ажлын явц байдлын талаар тавьсан асуулгын хариуг сонсоно. 

Энэ ажилд оролцохоор Эрдэс баялаг, эрчим хүчний сайд Зоригт, Эрчим хүчний бодлого зохицуулалтын газрын дарга Цэрэнпүрэв, “ТЭЦ 5” төслийн удирдагч Эрдэнэбилэг, Нийслэлийн Засаг даргын тамгын газраас Засаг даргын орлогч Мөнхбаатар, Авто замын газрын дарга Од, Төлөвлөлт судалгааны хэлтсийн дарга Даваасүрэн нар оролцож байна ажлын хэсэгт.

Зоригт сайд асуулгын хариуг өгнө. Зоригт сайдыг индэрт урьж байна.

Даш.Зоригт: -УИХ-ын дэд дарга, эрхэм гишүүд ээ, 

УИХ-ын гишүүн Батбаярын Монгол Улсын Ерөнхий сайдад хандан 2010 оны 9 дүгээр сард асуулга тавьсан бөгөөд манай яамны эрхлэх асуудлын хүрээнд хамаарах эсэхийн хариуг хүргүүлж, та бүгдэд танилцуулж байна.

1.Монгол Улсын нэгдсэн системийн хөтөлбөрийн хэрэгжилтийн талаар Батбаяр гишүүн асуусан байгаа.

Монгол Улсын Мянганы хөгжлийн зорилтод суурилсан үндэсний хөгжлийн цогц бодлогын хүрээнд эрчим хүчний нэгдсэн системийг байгуулж, эрчим хүчний салбарын хөгжлийн таатай орчинг бий болгох, хэрэглэгчийг эрчим хүчээр найдвартай хангах зорилтыг тавьсан байгаа билээ.

Монгол улсын эрчим хүчний нэгдсэн систем хөтөлбөрийг 2007 онд УИХ-ын тогтоолоор 2040 он хүртэл 3 үе шаттай хэрэгжүүлэхээр шинэчлэн баталсан болно. Хөтөлбөрийн хүрээнд Дархан, Эрдэнэтийн дулааны цахилгаан станцыг өргөтгөн шинэчлэх ажлыг эхлүүлсэн байгаа бөгөөд бүс нутгийн эрчим хүчний хангамжийг сайжруулах үүднээс 2007 оноос эхлэн 120 гаруй сумын төвийг эрчим хүчний төвлөрсөн системд холбосноор төслийн эхний шатны зорилт амжилттай хэрэгжиж эхлээд байна.

Хөтөлбөрт тусгагдсан томоохон ажлуудын хэрэгжилтийн талаар товч мэдээлэхэд: Улаанбаатар, Мандалговь, Тавантолгой, Оюу толгой 220 квт-ын цахилгаан дамжуулах агаарын шугам дэд станцуудын зураг төсөл барилга угсралтын ажлын гүйцэтгэлийг шалгаруулж, гэрээ байгуулах ажилд гэрээ байгуулсан байгаа болно. Улаанбаатар хотод шинээр дулааны цахилгаан станц барьж, хотын дулаан хангамжийн асуудлыг шийдвэрлэх зорилтын хүрээнд Азийн хөгжлийн банктай хамтран Улаанбаатарын дулааны цахилгаан станы 5 төслийн техникийн судалгааны ажлыг эхлүүлсэн бөгөөд ирэх оны 3 дугаар сараас тендерийн бичиг баримт боловсруулах ажил хийгдэж, тендер нь зарлагдах юм. 

Дархан, Эрдэнэтийн дулааны цахилгаан станцтай парк 2008-2009 онуудад улсын төсвийн хөрөнгөөр зуухны шинэчлэлтийн ажлууд хийгдсэн ба 2010 оноос тус парк  тоосон системийг шинэчлэх ажлуудыг эхлүүлээд байна. Ялгаж байгаа хүрэн нүүрсийг бүлэг ордыг түшиглэн эрчим хүчний цогцолбор барьж, цахилгаан эрчим хүчийг экспортлох ажлын хүрээнд Шивээ-Овоогийн нүүрсний ордыг түшиглэн байгуулах, уурхайн цахилгаан станцын төслийн асуудлыг Хятадын талтай хэлэлцээр хийж шийдвэрлэх үүрэг бүхий Засгийн газрын ажлын хэсэг ажиллаж байгаа бөгөөд, асуудлыг Үндэсний аюулгүй байдлын зөвлөлд танилцуулахаар оруулсан байгаа болно.

Завхан, Говь-Алтай аймгийн эрчим хүчний хангамжийг найдваржуулж, төвлөрсөн эрчим хүчээр хангахын тулд Могойн голын нүүрсний ордыг түшиглэн 60 мгВт-ын чадалтай  дулааны цахилгаан станц барих ажлыг эхлүүлсэн бөгөөд тус ажлын ТЭЗҮ-ийг Эрдэс баялаг, эрчим хүчний яамны шинжлэх ухаан, техникийн зөвлөлөөр баталсан байгаа болно. Одоогоор Төрийн өмчийн хороон дээр концессын гэрээ байгуулах ажил явагдаж байна.

Могойн голоос Улиастай хүрэх 110 кВт-ын шугам, дэд станцын барилга угсралтын ажил баригдаж, дэд станцын ажил баригдаж дууссан бөгөөд Мөрөн, Могойн голын 110-ын цахилгаан дамжуулах агаарын шугамыг гүйцэтгэгчийг сонгон шалгаруулах ажил хийгдэж байна. Салхины эрчим хүч ашиглан, салхин парк байгуулж, тэдгээрийг төвлөрсөн эрчим хүчтэй холбох ажлын хүрээнд Төв аймгийн нутаг Салхит ууланд 50 мгВт-ын салхин парк байгуулах нарийвчилсан судалгааны ажлыг хувийн хэвшлийн хөрөнгө оруулалтаар эхлүүлээд байгаа бөгөөд төвийн бүсийн цахилгаан дамжуулах компани хувийн хэвшлийн хөрөнгө оруулагчидтай гэрээ байгуулж барилгын ажлыг ирэх онд эхлүүлэхээр төлөвлөж байгаа болно.

2.Эрчим хүчний салбарт хийгдэж буй улсын төсвийн хөрөнгө оруулалтын тухай.

Эрдэс, баялаг эрчим хүчний сайдын 2010 оны багцад 2010 онд 52.2 тэрбум төгрөг батлагдсан бөгөөд үүнээс дулааны цахилгаан станц, дулааны шугам сүлжээнд 15.4 тэрбум, цахилгаан дамжуулах шугам, дэд станцад 21.9 тэрбум төгрөг ногдож байна. Эдгээр санхүүжилтийн 87.3 хувийн шинээр эхлэх ажлуудад 12.7 хувь нь урд оноос шилжиж байгаа барилга байгууламжийг ашиглалтанд оруулахад зарцуулагдсан байгаа болно. Дулааны цахилгаан станцуудад технологийг шинэчлэх ажлын хүрээнд 2010 онд Дорнодын дулааны цахилгаан станцын хурдасгуурын шугамын шинэчлэлийн ажил хийгдсэн. 2010, 2011 онуудад дамнан хэрэгжих нийт 15.8 тэрбум төгрөгийн төсөвт өртөгтэй, Дархан, Эрдэнэтийн дулааны цахилгаан станц, III дулааны цахилгаан станц, Даланзадгадын дулааны цахилгаан станцад хийгдэх технологийн шинэчлэлийн ажлууд эхлүүлээд байна.

Улаанбаатар хотын хэрэглэгчдийн цахилгаан хангамжийг сайжруулах ажлын хүрээнд 2010 онд Улаанбаатар хотод 150 сая төгрөгийн кабель шугамын шинэчлэлийн ажлыг хийж, хотын захын гэр хорооллын өсөн нэмэгдэж байгаа хэрэглээг хангахад 500 сая төгрөгийн ажил хийгдсэн бөгөөд цахилгаан эрчим хүчний хангамжийн ... 564 айл өрхийг цахилгаан сүлжээнд холбоод байна. 

Улаанбаатар хот болон хотын алслагдсан дүүргүүдийн хэмжээнд 2010 оны жилийн эцсийн байдлаар нийт 6776 айл өрх төвлөрсөн цахилгаан эрчим хүчний хангамжинд холбогдоогүй байгаа ба 2011 онд Улаанбаатар хотын гэр хорооллын цахилгаан эрчим хүчний өргөтгөл шинэчлэлийн ажлын төсвийн хөрөнгө оруулалтаар 1 тэрбум 100 сая төгрөгийн ажил хийхээр төлөвлөн ажиллаж байна.

3.Улаанбаатар дулааны цахилгаан станц 5 төслийн хэрэгжилтийн явцын тухай.

Монгол Улсын Засгийн газрын 2008 оны 5 дугаар сарын 7-ны өдрийн хуралдааны 27 дугаар тэмдэглэлийн дагуу тухайн үеийн Түлш, эрчим хүчний яамнаас 300 мгВт-ын цахилгаан болон 700 ккалори цаг дулааныг үйлдвэрлэх чадалтай дулааны цахилгаан хослон үйлдвэрлэх станцын хөрөнгө оруулагчийн хөрөнгөөр барьж ашиглахаар шийдвэрлэсэн болно. Төслийг хэрэгжүүлэхээр Түлш эрчим хүчний яам 2008 оны 8 дугаар сард Олон улсын нээлттэй тендер зарлаж, 26 компани тендерийн бичиг баримт худалдан авч, тендерт оролцох хүсэлтээ илэрхийлсэн боловч товлосон хугацаанд зөвхөн 1 компани буюу БНХАУ-ын Чайна дата корпорешн компани саналаа ирүүлсэн бөгөөд тендерийн үнэлгээний хэсгийн дүгнэлтэд тус компаниас санхүүгийн шаардлага хангаагүй тул тендерийг цуцлахаар шийдвэрлэсэн болно. 

Тендерт ийнхүү ганц компани саналаа ирүүлснийг би дараахь шалтгаанаас болсон гэж үзсэн. Үүнд:

1.Төслийн хувьд тендерийн бичиг баримтын бүрдэл болох ёстой урьдчилан бэлдсэн техник эдийн засгийн үндэслэл байгаагүй.

2.Харьцангуй богино хугацаанд дотоодын мэргэжилтнүүдийн бэлдсэн тендерийн баримт бичигт олон улсын тендерийн шаардлагыг бүрэн хангах хэмжээнд хүрээгүй.

3.Тендерийн бичиг баримтанд хөрөнгө оруулалтын хэлбэр болох барьж ашиглах, шилжүүлэх, эсвэл барьж ашиглах, эзэмших нөхцөлөөр хэрэгжүүлэхээр заасан боловч энэ талаар тодорхой хууль эрх зүйн орчин байгаагүй, тухайн үед концессын хууль батлагдаагүй байсантай холбоотой.

4.Дотоодын эрчим хүчний үнэ тариф хэт доогуур гэх мэт шалтгаануудыг дурдаж болно. 

Эрдэс баялаг, эрчим хүчний яамнаас тус төслийн техникийн судалгааны ажлыг буцалтгүй тусламжийн хүрээнд санхүүжүүлэхийг Азийн хөгжлийн банкинд хандсаны дагуу 2009 оны 7 дугаар сард 2 тал харилцан ойлголцлын санамж бичигт гарын үсэг зурснаар техникийн тусламжийн гэрээний бичиг баримтыг боловсруулах ажлыг эхлүүлсэн. Санхүүжилтийн ажлыг шийдвэрлэх асуудал манай талаас хамааралгүй шалтгаанаар хойшлогдсоны эцэст 2010 оны 3 дугаар сард Азийн хөгжлийн банкны ерөнхийлөгчийн гарын үсэг зурагдаж баталгаажсан болно.

2010 оны 8 дугаар сараас техник судалгааны зөвлөх компанийг сонгон шалгаруулж, судалгааны ажлыг эхлүүлээд байна. Зөвлөх компаний тавьсан эхлэлийн шатны тайлан манай талаас санал шүүмжийг өгсөн бөгөөд зөвлөх компаний мэргэжилтнүүдийн тус станцын барих ажлын байршлыг сонгох, харьцуулах судалгаа хийж, 3 хувилбарыг танилцуулаад байгаа болно. Үүнд:

1.Улаанбаатар хотын зүүн талд Улиастай аманд дулаан цахилгаан хосолсон үйлдвэр, дулаан цахилгаан хослон үйлдвэрлэх эх үүсвэр барих.

2.Багануурын уурхайн аман дээр цахилгаан станц барьж, нүүрсээр галладаг халаалтын зуухууд дээр хотын хэрэгцээ дулааныг хангах.

3.Дулааны цахилгаан станц 3-ын байранд эхлээд 50 мгВт-ын дулааны цахилгаан станц барьж, дунд халаалтын хэсгээс авдаг дулааны хэрэгцээг хангаад, улмаар дунд даралтын хэсгийг татан буулгаж, оронд нь энэхүү төсөлд дурдсан Улаанбаатарын дулааны цахилгааны шинэ эх үүсвэрийг барих боломжтой байна.

Эдгээр хувилбаруудыг харьцуулан үзсэний эцэст дулаан цахилгаан станц 3-ын байранд барих хувилбарыг эдийн засгийн үр ашиг, хөрөнгө оруулалтын хэмжээ, ашиглалтын зардал зэрэг үзүүлэлтээр хамгийн боломжтойд судлаачид тооцож байгаа бөгөөд эдгээр судлаачдын дүгнэлтийг Эрдэс баялаг, эрчим хүчний яамны шинжлэх ухааны техникийн зөвлөлөөр хэлэлцэж, Засгийн газрын хуралдаанаар оруулсны үр  дүнд эцэслэн баталгаажуулах болно.

Энэ ажлыг төслийн судалгааны явцад цахилгаан дулааны эрчим хүчний хэрэглээний таамгыг нарийвчлан тооцсоны үндсэн дээр төслийг 2 үе шаттайгаар хэрэгжүүлснээр Улаанбаатарын цахилгаан дулааны шинэ эх үүсвэрийн төслийн чадалд 1509 гигакалори цаг, цахилгаанаар 680 мгВт болж нэмэгдэхээр байна. Энэхүү ажлыг 2011 онд багтаан тендерийг явуулж, гэрээг байгуулж ажлыг эхлүүлэх төлөвлөгөөтэй байна.

Батбаяр гишүүний тавьсан замтай холбоотой асуудлуудын хувьд шинээр барьж ашиглалтанд оруулсан авто замын жагсаалтыг хүргүүлсэн байгаа. Нийт шинээр барьж ашиглалтанд оруулсан авто зам нь 4 байгаа. Сүхбаатар дүүрэгт, Баянзүрх дүүрэг, Сүхбаатар дүүргийн Хандгайт, Санзай, Баянгол дүүргийн Гандан, Занабазарын гудамжийг холбосон энэ замуудыг ашиглалтанд оруулсан байгаа. Засвар шинэчлэл хийгдсэн авто замын жагсаалтыг бас та бүгдэд хүргүүлсэн байгаа. Энэ засвар шинэчлэл хийгдсэн авто замын бусад 4 ажил явагдсан байгаа. Сүхбаатар дүүргийн 4 дүгээр хороо, Сүхбаатар дүүргийн 5 дугаар хороо, Сүхбаатар дүүргийн 6 дугаар хороо, Сүхбаатар дүүргийн Эрхүүгийн гудамж гэсэн энэ 4 газар засвар шинэчлэлийн ажил хийгдсэн байгаа болно. 

Шинээр барьж байгаа авто замын жагсаалтыг УИХ-ын эрхэм гишүүдэд хүргүүлсэн байгаа. Нийт 6 ажил хийгдэж байгаагаас Сүхбаатар дүүргийн 100 айлын ... худалдааны төвөөс Жоби барилгын материалын дэлгүүр хүртэлх зам, Баянзүрх дүүргийн Алтан-Өлгий, Монелийн задгай, Моносын хэсгийн зам, Баянгол дүүргийн 9 дүгээр хорооны зам, Баянгол дүүргийн 10 дугаар хорооны зам, Баянгол дүүргийн 11 дүгээр хороо, Баянгол дүүргийн 3 дугаар хороо, Төмөр замын 71 дүгээр байрны орчим замууд, энэ нийт 6 ажлыг бол шинээр барьж байгаа авто замууд болно нийслэлийн хүрээнд. 

Өөрийн хөрөнгөөр эргэн төлөгдөх нөхцөлтэйгээр хэрэгжиж байгаа зам барилга, авто засварын ажлын жагсаалтыг та бүгдэд хүргэсэн байгаа болно. Энд нийт 18 ажлын жагсаалтыг та бүгдэд хүргүүлсэн болно.

Улсын төсвийн хөрөнгөөр хэрэгжиж буй он дамжин баригдаж буй авто замын ажил бас байгаа. Энэ дотор бол 2 ажил байгаагаас Баруун дөрвөн замаас 10 дугаар хороолол хүртэлх 1.6 км авто зам, гурвалжингийн гүүрийн их засварын асуудал байгаа болно. 


Япон Улсын Засгийн газрын төслийн бус буцалтгүй тусламжийн хүрээнд хийгдэж байгаа хэд хэдэн ажил байгаа. Энэ талаархи танилцуулгыг УИХ-ын гишүүдэд та бүгдэд хүргэсэн байгаа. Эдгээрийг дурдах юм бол их тойруугийн авто замыг өргөтгөн шинэчлэх хүрээнд дараахь ажлууд хийгдэж байгаа. Баянбүрдийн уулзвараас Сүхбаатарын гудамж хүртэлх 500 м авто замын өргөтгөл шинэчлэлийн ажлын явган хүний замын ажлыг гүйцэтгэж байна. Ажлын явц 95.0 хувьтай байна. Их тойруу, Өлзий төвөөс цагдаагийн гудамж хүртэлх 720 м авто замын өргөтгөл шинэчлэлийн ажил явж байгаа. Ажлын явц бас 95.0 хувьтай байгаа. Их тойруу, Дөлгөөн нуурын уулзвараас Их сургуулийн гудамж хүртэлх 320 м авто замын явган замын ажлын гүйцэтгэл дууссан, ажил 100.0 хувь дуусч, техникийн комисст хүлээлгэн өгөхөөр бэлтгэж байгаа болно.


Анхаарал тавьсанд баярлалаа.


Н.Энхболд: -Зоригт сайдад баярлалаа. Одоо асуулгын хариутай холбогдуулаад асуух гишүүд нэрсээ өгье. 

Бат-Эрдэнэ, Батбаяр, Ганбямба, Балдан-Очир, Ганхуяг, Гүндалай, Шинэбаяр, Оюун, Баярсайхан, Тлейхан. Дэгээ танилцуулчихъя гишүүд ээ. Дэгийн тухай хуулийн 49.49.1.4-т нэгдсэн хуралдаан дээр асуулгад хариулах хугацаа 5 минутаас илүүгүй, гишүүд асуулгын хариулттай холбогдуулж асуулт асуух хугацаа 3 минутаас илүү байхгүй гэж заасан. Хариу өгсний дараа асуулга тавьсан гишүүн нэг удаа 5 минутаас илүүгүй хугацаанд үг хэлнэ гэсэн байгаа. Батбаяр гишүүн дараа нь үг хэлж болно. Ингээд асуулт хариултандаа оръё. Бат-Эрдэнэ гишүүн асууя.

Б.Бат-Эрдэнэ: -Баярлалаа. Би Зоригт сайдаас 3 асуулт асууя гэж бодож байна. Нэгдүгээрт, Улаанбаатар хотын цахилгаан хангамж эх үүсвэртэй холбоотой асуудал байна. 2007 онд батлагдсан Их Хурлын тогтоолоор 100-гаас доошгүй мгВт-ын хүчин чадалтай станц барихаар техник эдийн засгийн үндсэн үндэслэл, судалгаа тооцоо юм хийж байгаа юм байна. Энэ 100 гэдэг маань одоо ер нь хэр хангамжтай, бололцоотой тоо юм бэ? Миний санахад энэ 100-гаас доошгүй гэхээр 100-гаас дээш ямар хэмжээнд гэж тооцоолж байгаа юм бол? 

Ер нь бодит байдлаар бид болдог бол Улаанбаатар хотын утаатай холбоотой асуудлыг энэ цахилгаан дулааны хангамжийг нэмэгдүүлэх ийм замаар шийдвэрлэх бололцоотой. Ялангуяа одоо гэр хорооллын айлуудын нүүрс түлж байгаа, утаа гаргаж байгаа энэ чинь Улаанбаатар хотын утааны ер нь 90 орчим хувийг нь гэр хорооллын гаргаж байгаа утаа эзэлж байгаа гэж ийм тооцоо судалгаа хэлж байгаа. Тэгэхээр зэрэг гэр хорооллын энэ дулаан хангамжийн асуудлыг цахилгаанаар шийдвэрлэх нэг ийм зоригтой, дорвитойхон бодлого гаргах талаар ер нь юу авч үзэж байнаа гэсэн нэг ийм асуулт байна.

Тавдугаар цахилгаан станц эх үүсвэр бол 2007 оны тооцож төлөвлөж байснаас арай жаахан томоохон хүчин чадалтай юм хийхгүй бол болохгүй юм болов уу гэсэн санаа байгаа гэдгээ хэлье. 

Хоёрдугаарт, энэ Шивээ-Овоогийн нүүрсний орд газрыг Нялга, Чойрын хүрэн нүүрсний бүлэг ордыг түшиглэж эрчим хүчний цогцолбор барьж байгуулах, тэгээд цаашдаа цахилгаан эрчим хүчийг экспортлох ийм төсөл төлөвлөгөө юм яригдаад яваад байгаа юм байна. Тэгэхээр зэрэг энэ дээр усан хангамж, цахилгаан станцын байршил тогтоож, геологи, судалгааны ажлыг хийж гүйцэтгэсэн гээд ингэж байна. Тэгэхээр зэрэг усан хангамжийг нь хангах асуудлыг Эгийн голоос усыг нь татна гээд нэлээн олон хятадууд оччихсон, 30-аад гэр барьчихсан, тэгээд судалгаа юм хийгээд байсан л даа. Яг хийж байсан нөхдүүд дээр нь бол би газар дээр нь очсон. Үзсэн, тэрний дараа Эрчим хүчний яам, энэ ажлын хэсгийг ахалж ажиллаж байгаа Очирхүү сайд эд нартай уулзаж, ярьж байсан. Тэгээд усан хангамжийг нь бол Хэрлэн голоос биш өөр эх үүсвэрээр олохоор шийдвэрлэсэн гэж байсан. Энэ хэвээр байна уу, үгүй юу хоёрдугаар асуудал. 

Гуравдугаар асуулт бол сая Их Хурлаар эрчим хүчний талаар УИХ-ын тогтоолын төсөл батлагдаж гарсан. Энд аймгуудын дулааны цахилгаан станцтай холбоотой асуудал яригдсан аймгийн төв. Тэгэхээр зэрэг аймгийн төвийн дулааны хангамжийн асуудлыг нэг мөр шийдээд, ялангуяа одоо энэ зүүн бүсийн аймгууд, Хэнтий аймгийн Өндөрхаан хотын энд одоо бүрэн хэмжээгээрээ орж байна уу, яаж байна. Яг энийг тодорхой болгоод надад нэг хариугий нь өгөх ийм шаардлага байна. Энэ гуравт.

Н.Энхболд: -Бат-Эрдэнэ гишүүнд баярлалаа. Яг хугацаандаа тааруулж, энэ дэгээр бол нэмэлт юу эд нар байхгүй шүү. Гишүүд асуултаа товч тавиад, сайд холбогдох хүмүүс тодорхой, товч хариунууд өгөхгүй бол дэгээ сайн барина шүү. Зоригт сайд хариулъя.

Даш.Зоригт: -Улаанбаатар хотын шинэ эх үүсвэрийн хувьд одоогийн байгаа судалгаа, бид нарын хийж байгаа судалгаагаар бол төслийн чадал нь дулаанаараа бол 1509 гигакалори цаг, цахилгаанаар бол 680 миг-ватт болж байгаа юм. Энэ 1509 гэдэг нь Улаанбаатар хотын өсөн нэмэгдэх энэ дулааны хэрэгцээг 20 он гартал ер нь үндсэндээ хангана гэж үзэж байгаа. Цахилгааныхаа эх үүсвэрийг нэмж шаардлагатай бол Багануур, бусад говийн нүүрснийхээ уурхайнуудыг дагалдуулж барих ийм хувилбартайгаар хосолж хийхээр бид нар судалгаа хийж байгаа. Энэ судалгаа бол 2 сарын эцэс гэхэд дуусна. 

Тийм учраас энэ саяны агаарын бохирдлыг бууруулахад цахилгааны эх үүсвэрийг ашиглах, цахилгаан дулаануудыг ашиглах асуудал дээр бид нар онцгой ач холбогдол өгч байгаа. Одоогийн байдлаар 8 ийм цахилгаан дулаагууруудын туршилтыг бид нар Мянганы сорилтын сангийн шугамаар хийж байна. 12 сарын дунд, сүүл ер нь 1 сарын эхээр энэ туршилт дуусаад, энэ 8-аасаа туршилтыг давсан сайн гэсэн дүн авсан бараануудыгаа бид нар борлуулалтанд гаргана. Борлуулалтанд гаргахдаа санхүүгийн нэлээн ихээхэн хэмжээний хөнгөлөлт өгнө. Өнөөдөр жишээлбэл энэ гэрийн бүрээсийг сая төгрөгийн гэрийн бүрээсийг 150 мянган төгрөгөөр айл өрхүүдэд олгож байгаа, ийм хөнгөлөлттэй олгож байгаа бол бас нэг тиймэрхүү хэмжээний хөнгөлөлтийг энэ цахилгаан дулаагуур дээр олгож, хүмүүсийн цахилгаан дулаагуур хэрэглэхийг урамшуулна. 

Хоёр дахь асуултын хувьд Шивээ-Овоогийн нүүрсний уурхай дээр хятадын талтай яриа хэлэлцээр явж байгаа. Усны хангамжийн асуудлыг Хэрлэн голоос авах энэ эхний хувилбар бас судлагдаж байгаа. Тэгэхдээ дахиад хэлэхэд энэ Хэрлэн голоос үерийн усыг цуглуулж, далан бий болгож, тэр усыг нь хоолойгоор татах асуудал байгаа болохоос биш ямар нэгэн байдлаар голын усын гольдрилыг нь өөрчлөх, голын уснаас нь татах тийм юм байхгүй шүү гэдгийг анхнаас нь хэлэх гэсэн юм. Тооцоо бол тэгж л хийгдэж байгаа. Энэ Тайширын бусад усан цахилгаан станцуудын байдалтай харж байхад энэ ялангуяа дэлхий ертөнц энэ хуурайшиж, дэлхий ертөнцөд бас нэлээн байгалийн өөрчлөлтүүд гарч байгаатай холбогдуулаад томоохон ус голуудынхаа дэргэд бид нар бас ийм усан цөөрмүүд, насос станцууд, ерөнхийдөө ийм ус төвлөрүүлэх тийм арга хэмжээ хийх нь тухайн газар нутгийнхаа байгаль орчин ч гэсэндээ хэрэгцээтэй байна гэдэг нь харагдаж байгаа.

Тэгэхээр энэ чиглэлээр судалгаа бол хийгдэнэ. Өөр эх үүсвэрүүдээс авч болох уу гэдэг бас судалгаа хийгдэнэ. Энийг бол давхар хийж байж бид нар үр дүнгий нь гаргах юм байгаа юм. 

Гурав дахь асуудлын хувьд зүүн бүсийн хувьд өнөөдрийн байдлаар Сүхбаатар аймаг дээр дулааны аймгийн дулааны эх үүсвэр, хөрөнгийг нь улсын төсвөөр шийдсэн боловч 10 оны эцэс болж байтал одоо аймгийн удирдлагынх нь хариуцсан байгаа техник эдийн засгийн үндэслэлээ дуусгаагүй байгаа. Тийм учраас жишээлбэл энэ 10 онд тавьсан байсан нэлээдгүй энэ хэдэн тэрбум долларын хөрөнгө оруулалт үхмэл хөрөнгө болоод, техник эдийн засгийн үндэслэл хийгдэж дуусаагүй байгаагаас шалтгаалаад Сүхбаатар аймаг дээр жишээлбэл энэ эх үүсвэр баригдах асуудал хойшлогдож байна.

Ер нь саяны энэ тогтоол дээр дурдагдсан аймаг гэх юм бол Ховд, Увс, Дорноговь, Сэлэнгэ, дээрээс нь Хөтөл байгаа. Тэгэхдээ бусад аймгууд гэсэн үг байгаа учраас тэнд нь, тийм бусад аймгийн төвүүд гэж байгаа. Тэгэхээр энэ дээр бид нар ажлынхаа төлөвлөгөөг гаргаж ажиллана. Тэгэхээр одоо ажлын төлөвлөгөөний дагуу Хэнтий аймаг хэзээ яаж хийгдэх юм танд мэдээлье.

Н.Энхболд: -Баярлалаа. Батбаяр гишүүн асуултаа тавья.

Ц.Батбаяр: -Нэгдүгээрт нь энэ Их Хурлын дэд даргаа, ер нь цаашид бид анхаармаар байх юм. Монгол Улсын Ерөнхий сайдад тавьж байгаа асуулга бол улс орны хэмжээтэй, Монгол Улсын хувь заяатай холбоотой асуудлаа. Тэгэхээр нэгдүгээрт нь, асуулга тавьсан хүнд нь бас асуултаа тавьж баймаар байх юм. 

Хоёрдугаарт нь өнөөдөр Их Хурал дээр байгаа энэ ирцийн асуудлаа бас ирц хамаагүй гэж болохгүй шүү дээ. Энэ чинь Их Хурлын чуулганы нэг хуралдаан шүү дээ. Тэгэхээр бид энэ дээр тэгвэл ач холбогдол байхгүй зүгээр нэг ийм л юм болох гээд байна шүү дээ. Нэг нь ярьсан болж, нэг нь хэлсэн болдог. Энэ чинь дандаа амин чухал асуудлууд тавиад байгаа шүү дээ. Зүгээр нэг асуудлыг хэн ч гэсэн тавьдаггүй шүү дээ. Энэ дээр Их Хурлын зүгээс анхаарлаа хандуулж өгөөч ээ гэдгийг хүсмээр байна.

Хоёрдугаар асуудал би хэд хэдэн чиглэл дээр нэг асуулт асуучихмаар байна Өнөөдөр Эрчим хүчний салбар үндсэндээ маш чухлаа. Тэр тусмаа Улаанбаатар хотын энэ өсөн нэмэгдэж байгаа хэрэгцээтэй холбогдуулаад Улаанбаатар хотын цахилгаан дулааны эх үүсвэрийг шийдэх асуудал 2008 оны МАХН-ын мөрийн хөтөлбөрт тодорхой тусгасан. Энийг энэ сонгуулийн хугацаанд барьж дуусгана гэдэг амлалт өгсөн. Өнөөдрийг хүртэл бараг 2 жил гаруй 2 жил хагас болчихоод байхад өнөөдөр хаана нь барих гээд байгаа юм, ямар техник, эдийн засгийн үндэслэл дээр орох гээд байгаа юм, юу хийх гээд байгаа юм, одоо хүртэл энэ асуудал тодорхой бус энэ байдлаас болж Улаанбаатар хотын ялангуяа зүүн талын нутаг дэвсгэр дээр ямар ч төлөвлөлт алга.

Өнөөдөр Офицеруудын ордноос цааш гэр хорооллууд дээр ямар ч эх үүсвэр алга. Тэр 14 дүгээр хороолол гэж яриад сүүлийн 5 жил ярьж байна. Энэ дээр ямар нэгэн дэд бүтцийн эх үүсвэр алга. Дулаан хангамж хүрэхгүй гэдэг нэг ийм дулааны шугам сүлжээний газарт тийм мэдэгдэл өгдөг. Тэгээд энэ тал дээр холбоотой өнөөдөр асуудлыг тавихаар одоо асууж байгаа байдал нь ч, хариулж байгаа байдал нь ч Батбаярт нь тааруулж байгаа юм уу, эсвэл нийслэл Улаанбаатар хотыг тэгж хөсөрт нь Монгол Улсын Засгийн газар хаяж байгаа юм уу гэдэг дээр би эргэлзээд байна л даа.

Тэгэхээр энэ 5 дугаар цахилгаан станцын асуудал өнөөдөр Монгол Улсын нийслэлийн хувь заяаны асуудал юмаа. Тэгэхээр сүүлийн үед 5 дугаар цахилгаан станцыг Улаанбаатар хотод барихаа болиод, одоо баруун талд нь барья гэдэг асуудал яриад байгаа шүү дээ. Тэгэхээр энэ тал дээр ямар, зүүн талд нь Багануурт барья гээд байгаа. Энэ дээр ямар шийдвэр, хэний шийдвэр гарсан юм бэ?

Хоёрдугаарт нь, энэ эрчим хүчний бодлого гэж юу байна вэ? Гуравдугаарт нь, энэ гэрэлгүй байгаа айлуудыг одоо нийтэд Улаанбаатар хотод 12860 айл өнөөдрийн байдлаар гэрэлгүй байна. Энэ гэрэлгүй байгаа айлуудыг яаж гэрэлтэй болгох юм бэ гэдэг асуудал дээр. Дараагийн дугаарт говийн бүсийн эрчим хүчний хангамжийг сайжруулах тал дээр юу хийх, ямар бодлого бариад байгаа юм бэ гэдэг дээр. Зургадугаарт нь, энэ төслийн удирдагч гэдгээ сая нэг юм танилцууллаа л аа. Тэр нь одоо юу хийдэг, хэзээ томилогдсон, юу хийх гээд, ямар орон тоо, бүтэц зохион байгуулалттай, ямар эрх үүрэгтэй юм бэ?

Н.Энхболд: -Зоригт сайд хариулъя. 6 асуулт тавилаа шүү бүгдэд нь.

Даш.Зоригт: -Улаанбаатар хотын энэ дулаан цахилгааны нэмэгдэж байгаа хэрэгцээг хангах талаар олон жил ярьсан нь үнэн. Батбаяр гишүүний ярьж байгаа үнэн. Тэгэхдээ энэ дээр нэг дутагдалтай юм өнөөдрийг хүртэл яваад байсан нь бол судалгаа ерөөсөө яг өргөн хүрээтэй хийгдээгүй байсан. Тийм учраас судалгаа хийгдээгүй болохоор яг хаана барих гээд байгаа юм, юу хийх гээд байгаа юм, хэдэн төгрөг орох гээд байгаа юм. Огт тодорхойгүй мөртлөө яриад яваад байсан байгаа юм. Тийм учраас бид нар энэ дутагдлыг арилгахын тулд 2009 оноос эхлээд мөнгийг нь гаргаад, Азийн хөгжлийн банктай судалгаагий нь хийгээд, одоо техник, эдийн засгийн үндэслэл нь 2 сарын эцсээр дуусахаар энэ шатандаа ороод байна.

Олон жил энэ 680 мгВт гэдэг бол энэ ТЭЦ 4-тэй адилхан Улаанбаатар хотын ер нь төвийн эрчим хүчний сүлжээний амин сүнс нь болох ийм эх үүсвэр болох учраас энийг маш их судалгаатай, маш их нарийн тооцоолж хийх нь зүйтэй гэдэг дээр та бол санал нийлэх байх. Тийм учраас бид нар судалгааг бол хийж байна. 2 сарын эцсээр дуусна. Хаана вэ гэхээр одоо би сая илтгэлдээ хэлсэн. Улаанбаатар хотын дулааны хэрэгцээг хангах 1509 ккалори цагийн буюу 680 мгВт-ын цахилгааны чадалтай энэ цахилгаан станцыг ТЭЦ 3-ыг өргөтгөж шинэчлэх хэлбэрээр хийнэ. Нэмэгдэж байгаа, тэрний цаана үлдэх бид нарын тооцоолж байгаа нэг 300 мгВт гарна 20 он гэхэд. Энийг бол одоо Багануур дээр юм уу, Шивээ-Овоо, Багануур гэсэн энэ эх үүсвэр дээр барих нь зүйтэй гэсэн ийм дүгнэлтийг манай судлаачид дотоодынх нь, гадаадынх нь хийгээд ийм дүгнэлтэн дээр хүрээд байна.

Байршлын хувьд бол тэгэхдээ энэ асуудлыг манай яамны Эрдэс баялаг, эрчим хүчний яамныхаа шинжлэх ухаан техникийн зөвлөлөөр хэлэлцээд Засгийн газрын хуралдаанаар дахиж нэг баталгаажуулж авна. Бодлогын хувьд манай эрчим хүчний нэгдсэн систем, хөтөлбөрийн баримт бичгийн биелэлтийг нь гишүүдэд тараасан байгаа. Энэ нэгдсэн системийн хөтөлбөрийн хүрээнд тайлангий нь та бүгдэд өгсөн. Жишээлбэл энэ тайлан дээр бол хөдөө орон нутгийн чиглэлээр, аймгуудыг, аймгийн сумдуудыг холбох чиглэлээр юу хийгдэж байна, өнөөдрийг хүртэл одоо холбогдоогүй байгаа Говь-Алтай, Завханыг холбохын төлөө юу хийж байна, сэргээгдэх эрчим хүчний чиглэлээр юу хийж байна гээд нэлээдгүй өргөн хүрээтэй тайлан өгсөн байгаа.

Айл өрхийн хувьд 6 мянга, бид нарын тоолж байгаа тоогоор бол 6776 айл өрх төвлөрсөн цахилгаан эрчим хүчний хангамжид холбогдоогүй байна гэсэн ийм тоо бидэнд байна. Таны хэлж байгаа 12 мянга гэдэг энэ тоотой бол бид нар бас нэлээн тооцож дахиж гаргах ёстой болох байх. 11 оны хувьд гэхэд бол одоо жишээлбэл 1 тэрбум 100 сая төгрөгийн ажил хийхээр бид нар төлөвлөж байгаа. 11 онд. 10 онд гэх юм бол бид нар 700 сая төгрөгийн кабель шугамын шинэчлэлийн ажлыг хийсэн. Хотын захын гэр хорооллын өсөн нэмэгдэж байгаа хэрэглээг хангахад 500 сая төгрөгийн ажил хийгдсэн бөгөөд 564 айл өрхийг цахилгаан сүлжээнд холбоод байгаа 10 оны хувьд бол. 2009 онд бол манай УИХ-ын гишүүд, тэр дотроо Батбаяр гишүүний санаачилснаар 8 тэрбум төгрөг УИХ-ын төсвийн тодотголоор сууснаар бол бид нарын тоолж байгаагаар бол нэлээн олон мянган айл 2009 онд холбогдсон байгаа. Үлдсэн 6700 орчим айл нь 11 ондоо бид нар энэ байгаа төсвийнхөө хүрээнд ажиллана. 

Говийн бүсийн хувьд Тавантолгойг түшиглэж томоохон цахилгаан станц барих судалгааг бол Эрдэнэс МГЛ компани өөрөө хийж байна. Бид нар хийх үүрэг даалгаврыг нь өгсөн байгаа. Төслийн удирдагч гэдгийн хувьд бол энэ Тавантолгойн хувьд ч тэр, энэ Улаанбаатарын дулаан цахилгаан станц 5-ын хувьд ч тэр судалгаа хийх ажлыг зохицуулдаг. Ийм үндсэн үүрэгтэй. Энэ судалгаа хийсний дараа тендерийн баримт бичгийг боловсруулдаг. Тендерийн баримт бичгийг боловсруулсныхаа дараа энэ сонгон шалгаруулалтын үйл ажиллагааны явцад гол үүрэг гүйцэтгэдэг ийм байгууллага байгаа. Цаашлаад ирэх юм бол барилгын ажил эхлэхэд үндсэндээ бас хяналт тавих ийм гол механизм болох юм байгаа юм.

Н.Энхболд: -Баярлалаа. Ганбямба гишүүн асууя.

Н.Ганбямба: -Баярлалаа, би сайн ойлгож чадаагүй байж магадгүй. Тавдугаар цахилгаан станцаа яг хаана барихаар төлөвлөж байгаа гэнээ? Би сая тэр өөр асуултан дунд анзаарсангүй өнгөрчихлөө. Өөрөөр хэлэх юм бол түлшнийх нь түүхий эдийнх нь гол бааз нь Багануур дээр байгуулахх юм уу, эсвэл еще тэр өөр нэг станцыг өргөтгөх замаар байгуулах юм уу, энэний бэлтгэл ажил ямар байгаа вэ гэдгийг л би сонирхох гэж байгаа юм л даа гол нь. 

Хоёрдугаарт нь, эрчим хүчний оргил ачааллын үед бид нар чинь энэ Гусеный Озерскоос авдаг цахилгаан чинь манай яг хэдэн хувийнх нь цахилгааныг гадаадаас импортоор авч байгаа билээ, тэрний хэмжээний нөхөн төлөгдөх, өөрөөр хэлэх юм бол бид нар дотоод эх үүсвэрээ л эрчим хүчээ дотооддоо хангах гээд шинэ эх үүсвэрийн асуудал хэдэн жил дамнаж ярьсаар байгаад өнгөрлөө шүү дээ. ОХУ бол яах вэ бид нар шатахуунаа ч авдаг, эрчим хүчээ ч авдаг, энэ 2 крантыг нэг өдөр хаахад монголын бүх соёл иргэншил зогсох юм шүү дээ. Тийм учраас эх үүсвэр бол мэдээж одоо энэ саяын эрчим хүчний том бодлогууд ярилаа. Энэ дотор бас суучихсан явж байгаа болов уу гэж би ойлгож байгаа. 

Нөгөөтэйгүүр зах зээлийн зарчимд энэ салбараа бас хөл дээр нь босгож авахад ямаршуу бэлтгэл ажлуудыг тулгамдсан ямар асуудлуудыг шийдэхээр төлөвлөж байна. Ялангуяа УИХ дээр оруулж шийдвэрлэхээр ямар асуудлууд байна. Саяхан бол өр төлбөртэй нэг асуудлыг шийдсэн. Цаашдаа зах зээлийн зарчимд шилжинэ гэдэг бол том бэлтгэл ажил. 

Дээрээс нь Улаанбаатар хотын замын  асуудлыг бүрэн шийдэх энэ проблеммыг дарах боломжтой байна уу? энэ талаар мэргэжлийн байгууллагуудын сүүлийн үеийн тоог хэлнэ үү? Өөрөөр хэлэх юм бол хэдэн төгрөгөөр, хичнээн км-ээр. 1 км зам бол янз янз л болсон шиг байна. Бараг 300-400 сая төгрөгөөр 1 км замын өртөг яригддаг болчихож л дээ. Тэгэхээр бид нар Улаанбаатар хотын замын проблеммыг арилгая, энэ түгжээг арилгая гэхэд хэдэн км-ийн зам Улаанбаатар хотод, тэр дундаа хэдэн төгрөг орчмын хөрөнгө оруулалт шаардсан ийм асуудлууд байна вэ гэдгийг тодруулах боломж байна уу? Энэ 2 асуудал бол Ц.Батбаяр гишүүний санаад ирсэн маш чухал асуудлууд байгаа юм. Ялангуяа эрчим хүч, энэ хотын зам хоёрын асуудлыг бол Их Хурлын хэмжээнд шийдэхээр тийм асуудлуудыг бид бас жичид нь та нөхдүүдэд тавьж шийдвэрлэх болов уу гэж ингэж найдаж байгаа юм. Баярлалаа.

Н.Энхболд: -Зоригт сайд хариулъя. Дараа нь Мөнхбаатар дарга бэлтгэж байгаарай.

Даш.Зоригт: -Бид нар өнөөдрийг хүртэл маргаантай байсан асуудал нь ТЭЦ 5 гэж яриад, тэрийгээ ганцхан Улиастайд барина, эсвэл ганцхан Багануурт барина гээд яваад байсан. Одоо энэ судалгаагаар ямар дүгнэлт гарч байгаа вэ гэхээр дулааны эх үүсвэр рүү нэлээн, дулааны эх үүсвэрийг түлхүү үйлдвэрлэх, дээрээс нь 680 мг-ваттын цахилгааны хүчин чадалтай ийм станцыг ТЭЦ 3-ыг өргөтгөж шинэчлэх хэлбэрээр хий гэдэг ийм дүгнэлтийг гаргаж байгаа. Тэгээд ТЭЦ 3 дээр. Нэмээд дутагдах цахилгааных нь эх үүсвэрээ Багануур дээр юм уу, говийн бүсэд юм уу, Шивээ-Овоо дээр барьж байж  үлдсэн нөгөө цахилгааныхаа эх үүсвэрийг хангаа гэдэг ийм дүгнэлтийг. Энэ нь хамгийн эдийн засгийн хувьд үр ашигтай арга хэлбэр болноо гэсэн ийм дүгнэлтийг манай дотоод, гадаадын судлаачид гаргаад байна л даа одоохондоо.

Тэгэхдээ энийг бол манай яамныхан шинжлэх ухаан, техникийн зөвлөлөөр бид нар эцэслэнэ одоо. Тэгээд Засгийн газраар эцэслэж байж бид нар шийдвэрээ гаргана. Тэгэхээр ТЭЦ 5 гэдэг асуудал үндсэндээ 2 хуваагдаж байна. Дулааных нь эх үүсвэр голлосон эх үүсвэр ТЭЦ 3 дээр цаашлах юм бол цахилгааныхаа эх үүсвэрийг Багануур дээр гэсэн ийм байдлаар шийдэх шинжтэй байна. 

ОХУ-аас бид нар ойролцоогоор өөрийнхөө үйлдвэрлэж байгаа эрчим хүчний нийт эрчим хүчтэй харьцуулах юм бол 3-4 орчим хувийг нь авдаг юм жилдээ. Энэ салбарыгаа мэдээж хэрэг зах зээлийнхээ зарчимд шилжүүлэхэд ялангуяа саяны энэ баталж байгаа тогтоол бол асар их ач холбогдолтой болно. Хамгийн гол нь энэ үнийн асуудлыг одоо үндсэндээ 2001 онд эрчим хүчний хууль батлагдсанаар зах зээлийн салбар руу шилжээгүй байсан үнийн асуудлыг л үндсэндээ бид нар шийдэж байна шүү дээ эцэслэж. Дээрээс нь 12 оны хүртэлх энэ хувьчлалын хөтөлбөрийг оны эхээр УИХ баталснаараа менежментийн асуудлыг шийдэж байна. 2 энэ зарчмын асуудал энэ жил ингээд шийдэгдэж байгаа учраас бид нар 13 оны эцэс гэхэд 14 он гэхэд үндсэндээ энэ салбар бүрэн зах зээлийнхээ горим руугаа шилжинэ гэдэг ийм зарчимтай байгаа.

Энэ явцад УИХ-аас шийдэх ёстой ямар асуудлууд байгаа вэ гэх юм бол Засгийн газраас нийтдээ манай энэ эрчим хүчний салбарт түлш, эрчим хүчний салбарт нийтдээ 259 тэрбум төгрөгний хөрөнгө оруулалтыг ойрын хугацаанд зайлшгүй хийж, техник технологийн шинэчлэлийн ажлыг хийх ёстой гэдэг дүгнэлт гаргасан байгаа. Энэ байдлыг аваад үзэх юм бол энэ 259 саяас одоогийн байдлаар бид нар ойролцоогоор 60-аад, 70-аад тэрбумыг л хийсэн байгаа. Тэгэхээр энэ төсвийн хөрөнгө оруулалтыг шийдэж байж жишээлбэл дулааны цахилгаан станц, дулааны шугам байна, энэ дамжуулах шугам байна. Энэ бүх асуудлуудынхаа техник технологийн засвар шинэчлэлийн ажлыг хийхгүй бол 15 он, одоо жишээлбэл энэ шинэ эх үүсвэр баригдтал энэ төвийн эрчим хүчний сүлжээнд байгаа энэ үйлдвэрүүд доголдолгүй ажиллах ёстой. Энийг хангахын тулд бид нар жишээлбэл нэлээдгүй их хөрөнгө оруулалт хийх ёстой юм байна гэдэг дүгнэлтийг бас Их Хурал дээр бас зориуд би хэлэх гэсэн юм.

Энэ дээр онцгой анхаарах нь зүйтэй гэж бид нар үзэж байгаа юм. Замын хувьд Мөнхбаатар дарга хариулах уу?

Н.Энхболд: -Баярлалаа. Мөнхбаатар дарга хариулъя.

Б.Мөнхбаатар: -Ганбямба гишүүний асуултанд хариулъя. Өнөөдөр Улаанбаатар хот нийт 427 км урт замын сүлжээтэй, 51 том, жижиг гүүртэй. Ингээд Улаанбаатар хотод цаашдаа бид нар шинээр 212 км зам барих, хуучин 350 км замыг шинэчлэх, 7 цэгт гүүрэн гарц, 2 огтлолцлын түвшний гүүрэн гарцуудыг барих нь зүйтэй гэж бид бүхэн үзэж байгаа. Ингээд шинэ 350 км замын шинэчлэлт хийхэд урьдчилсан нэлээн тооцоогоор 436 тэрбум шинээр авто зам барихад нийт 212 км замд 468 тэрбум, 2 түвшингийн огтлолцол бүхий 7 гүүрэн гарцыг барихад нийт 339 тэрбум, нийт 1.2 их наяд төгрөгний хөрөнгө оруулалт хэрэгтэй болов уу гэж урьдчилсан байдлаар бид тооцож байгаа.

Энэ жил Улаанбаатар хотод өмнөх жилүүдийг бодвол их хэмжээний хөрөнгө оруулалт хийгдсэн. Ялангуяа Их Хурлаас баталж өгсөн 52 тэрбум төгрөг эргэн төлөгдөх нөхцөлтэй замын тооцоог бид нар 70 гаруй тэрбум төгрөгний ажлыг хийж эхлүүлсэн. Үүнээс шинээр бид нар энэ жил Улаанбаатарт 16.6 км замыг барьсан. Шинэчлэлт хийсэн зам бол 16 км зам байгаа. Эргэн төлөгдөх нөхцөлтэй бас нийт 20 объектоос бид нар 60 хувьд хийгдсэн байгаа. Гол замууд маань бас ирэх жил үргэлжилж хийгдэнэ. Энэ жилийн хийсэн замууд бол Улаанбаатар хотын замын сүлжээний нэг 13-15 хувийг бид нар шинэчилж хийсэн байгаа.  

Ер нь цаашдаа Улаанбаатар хотод жилд 75-100 тэрбум төгрөгний хөрөнгө оруулалт хийгдээд, 5 жилийн хугацаанд энэ байгаа бүх замуудыгаа шинэчилж, шинээр тавьж дуусах бололцоотой байгаа. Энэ бол нэг түвшинд байгаа замууд байгаа. Нэг түвшингийн замаас гадна бид нар түгжрэлийг арилгахын тулд гүүрэн гарцууд, газар доогуур явган хүний тунелүүд, газар доогуур огтлолцууд зэрэг бас нэлээн их хөрөнгө оруулалтын ажлуудыг бид нар хийж, замын хөдөлгөөний менежментийг сайжруулах бололцоотой байгаа гэж бодож байгаа.

Н.Энхболд: -Баярлалаа. Балдан-Очир гишүүн асууя.

Д.Балдан-Очир: -Баярлалаа. Би 2-хон асуулт товчхон асуухыг хичээе. Миний мэдэх бүр улс ардын аж ахуйн бүр 8 дугаар таван жилд хөгжүүлэх л төлөвлөгөөт зорилтоор энэ 5 дугаар эх үүсвэрийг барих асуудлыг намын их хурал, чуулганаар хэлэлцэж байсныг би бас санадаг юм. Ингээд өнөөдөр ингээд 25 жил энэ улсынхаа нийслэлийн хүн ам нь 50 хувь нь суудаг энэ нийслэлийн одоо гал голомтыг найдвартай байлгах ганц станцын асуудлыг 25 жил шийдэж чадахгүй явж ирсэн явдал нь үнэндээ монгол төрийн ажлын энэ байдал, царай зүс, энэ төр, засаг улс орноо хэрхэн яаж авч явж байгаа нь тодхон жишээ болж байна л даа.

Энэ асуудлыг манай Батбаяр гишүүн их оновчтой асуудлыг тавьжээ гэж би үзэж байгаа. Тийм учраас би Их Хурал бол энэ асуулгын дараа энэ 5 дугаар эх үүсвэрт цэг тавьж, тодорхой шийдвэрийг болдогсон бол энэ УИХ, Засгийн газрын бүрэн эрхийн хугацаанд шийдэх хэмжээний тийм шийдвэрийг Их Хурлаас гараасай гэж би хүсч байна. 

Тийм учраас нэгдэх асуулт тодруулах гэсэн юм. Энэ байршлаа та нар багтааж энэ он дотроо  ч байдаг юм уу, нэгдүгээр улиралд багтааж шийдээч. Энэ чинь одоо бол замарсан хэрэг болж байна шүү дээ нэгд. 

Хоёр дахь асуулт бол бас товчхон. Завхан, Говь-Алтай аймгийг эрчим хүчээр хангах, Могойн голын нүүрсний 60 мг-ваттын станцын техник, эдийн засгийн үндэслэл батлагдсан гэсэн. Байршлыг хаана тогтоосон бэ гэж? Маш 2 товч бөгөөд тодорхой асуултыг тавьж байна. 

Н.Энхболд: -Баярлалаа. Зоригт сайд хариулъя.

Даш.Зоригт: -Ер нь энэ ТЭЦ 5-ын байршлын асуудлыг дахиад хэлье. Судлаачдын дүгнэлт гарсан байна. Бид нар энэ шинжлэх ухаан техникийн зөвлөлөөрөө хэлэлцээд, Засгийн газраар оруулаад, оны бодвол одоо 12 сарын эцэс, 1 сарын эхээр батлаад дуусчихна. Тэгэхдээ энэ асуудлыг 25 жил ярьж байгаа хэдий ч 25 жил нэг их хойноос нь хөөцөлдөөд яваад байгаа юм бол байхгүй. Яагаад вэ гэвэл эрчим хүчний хэрэглээ 90-ээд оны эхээр нэлээн эдийн засаг гүнзгий хямралд орсноороо эдийн засгийн эрчим хүчний хэрэглээ ч багассан. Эхний 10 хэдэн жилдээ ийм ТЭЦ 5-ын асуудал босоогүй байсан. Хэрэгцээгүй байсан.

2000 он гарч байж эрчим хүчний хэрэглээ нэлээн өссөнөөрөө 2007 оноос энэ асуудлыг дахиж сэргээж тавьсан юм. Тийм учраас 2007 онд энэ эрчим хүчний нэгдсэн системийн хөтөлбөр батлагдаж байж энэ асуудлыг бид нар хойноос нь хөөцөлдөж эхэлж байгаа юм шүү. Одоо харин энэ судалгаа нь дуусаад, энэ судалгаагаа бид нар албажуулаад ирэх ондоо тендер нь сонгон шалгаруулалт гүйцэтгэгчийнх нь сонгон шалгаруулалтыг нь зарлана. 

Могойн голын хувьд гүйцэтгэгч компани хөрөнгө оруулагч компаний хүсэлт тавьсны дагуу өөрсдийнх нь судалгаа тэр тооцоогий нь авч үзээд, Завхан аймгийн Тэлмэн сум руу шилжүүлэхээр шийдэж байгаа. Тийм байдлаар техник, эдийн засгийн үндэслэл нь батлагдсан. Ийм байдлаар Концессын гэрээ хийгдэхээр Төрийн өмчийн хороо руу шилжсэн байгаа. 70 км нүүрсээ зөөнө гэсэн үг. 

Н.Энхболд: -Баярлалаа. Ганхуяг гишүүн асууя.

Д.Ганхуяг: -Баярлалаа. УИХ нэгдүгээрт хууль баталдаг. Хоёрдугаарт, хуулийн хэрэгжилтдээ хяналт тавьдаг. Энэ Ерөнхий сайдад асуулга асууж байгаа, Засгийн газрын гишүүдэд асуулга асуулт тавьж байгаа энэ асуудал маш чухал асуудал. Энийг боловсронгуй болгомоор байгаа юм. Ингэх тусмаа энэ 2008 оноос хойш маш үр дүн муутай болж байгаа. Одоо жишээлбэл энд эрчим хүчний асуудал яригдаж байна, замын асуудал яригдаж байна ганцхан сайд. Ингээд байдаггүй. Тэгээд УИХ энэ талдаа анзаарахгүй бол болохгүй байна. 

Гишүүдийн асуулганд Ерөнхий сайд нь ирэхгүй байтугай ирээд хариулт өгөхгүй бол зөв оновчтой хариулт өгөхгүй бол бат зогсоод, хариултаа зөв авдаг, ийм чиглэл рүү явж байна шүү дээ. Нэг ийм замбараагүй, зохион байгуулалт муутай, нэгдсэн чуулган  чуулж байхад тэр чигээрээ томилолтоор гадагшаа явчихдаг энэ асуудлаа бас УИХ-ын удирдлагууд нэг анзаарахгүй бол болохгүй болж ирж байна.  

Тэгээд ихэнх асуулт давхацсан учраас товчхон асууя. Энэ нийслэлийн цахилгаан, дулааны үүсгүүрийн асуудал, хангамжийн асуудал, хэрэв 5 дугаар үүсгүүр баригдахгүй бол яах юм? Ер нь хүрэлцээгүй болох хугацаа нь хэзээ юм? Судалгаа дуусаад, тэгээд ажилд ороод 5 дугаар үүсгүүр баригдаж дуусах хугацаа нь хэзээ хүртэл байхад хангалттай юм. Энэ тал дээр цаг хугацааны төлөвлөлт гэж юм байна уу? 2008 оноос хойш бол үндсэн чиглэлд суугаад яваад байгаа. Тэгээд судалгаа хийгдээд яваад байна. Санхүүгийн эх үүсвэрийг нь яаж шийдэх гэж байгаа юм. Хувийнх юм уу, зээл юм уу, эсвэл хэрхэн шийдэх юм бэ, энэ дээр бас нэг тодруулга өгөөч ээ гэж ингэж хэлэх байна.

Хоёрдугаар асуудал бол Монгол Улс эрчим хүчний асар их зөв шийд байгаа. Эрчим хүч экспортлох асуудал яригдаад байсан. Энэ одоо бас судалгаан дээрээ явж байгаа юу? Шивээ-Овоо дээр цахилгаан станц барих энэ асуудал яригдаж байсан. Энэ тал нь ямар байна вэ? Ер нь манай эрчим хүчний үйлдвэрлэж байгаа энэ цахилгаан станцуудын техник, технологи бол асар их хоцрогдсон байгаа шүү дээ. Тэрнээсээ болоод өртөг их өндөртэй байдаг. Гайгүй шиг техник технологи оруулж ирэх энэ тал дээр бодвол судалгаа хийгдэж байгаа байх гэж ингэж ойлгож байна.

2009 онд 8 мянган тэрбум төгрөг төсвийн тодотголоор УИХ-ын гишүүд бид санаачлаад энэ Улаанбаатарыг тойроод цахилгаангүй байж байгаа 12 мянга орчим өрх цахилгаантай болохоор байсан. Тэгтэл одоо хүртэл жишээлбэл Баянзүрх дүүрэгт 19 дүгээр хороо, еще 2 хороон дээр нөгөө тендер нь зарлагдаад хийгдэж дуусаагүй, тэгээд хотын, үнэхээр хотод ирчихсэн улсууд цахилгаангүй байна гэдэг бол үнэхээр хүнд байх юм байна шүү дээ. Тэгээд одоо жил болгон гэр хороолол нэмэгдэж байгаа, энэ төсвийн тодотголоор бас болж өгвөл тэр амин чухал хэрэгтэй цахилгааныг нь татаж өгмөөр байна. Энэнтэй холбоотой ямар өртөг, ямар төсөв суулгах шаардлагатай байгаа юм? төсвийн тодотгол эд нараар. Ийм тоо байвал тодруулж өгөөч ээ гэж хүсэх гэсэн юм. Баярлалаа.

Н.Энхболд: -Баярлалаа. Зоригт сайд хариулъя. Түр хүлээж байгаарай.

Эрдэнээ гишүүний урилгаар Баянгол дүүргийн иргэдийн төлөөлөгчид өнөөдөр Төрийн ордны хуралдааны байдалтай, явцтай танилцаж байгаа юм байна. Та бүхэнд УИХ-ын гишүүдийн нэрийн өмнөөс аз жаргал, хамгийн сайн сайхан бүхнийг хүсэн ерөөе. (алга ташив)  

Зоригт сайд хариулъя.

Даш.Зоригт: -Саяны энэ судалгаа нийслэлийн цахилгаан дулааны эх үүсвэрийн хувьд төлөвлөлтийн хувьд 15 онд эхний ээлж нь орох ёстой гэж бид нар үзэж байгаа. 15 онд. 20 онд дараачийн ээлж нь ороод үндсэндээ ингээд 680 мгВт-ын цахилгаан дулаанаар бол 1509 ккалори цаг гэсэн ийм хүчин чадалтай байх ёстой гэж бид нар үзэж байгаа. Хэрвээ энэ ажлыг 15 он гэхэд бид нар явуулахгүй бол нэлээн хүнд байдалд орно. Өнөөдрийн байдлаар дулаан гэхэд л одоо ерөнхийдөө бид нар 30 гаруй ккалори л үлдсэн байгаа. Тийм учраас энэ ажлыг яаралтай хийж эхлэх ёстой.

 Санхүүгийн эх үүсвэрийн хувьд энэ төслийн хувьд яг өнөөдрийн байдлаар цахилгааны үнэ, дулааны үнэ, зах зээлийн үнээс доогуур байгаа учраас хувийн хөрөнгө оруулалтыг татаж оруулах маш хүндрэлтэй. Хүн бол ийшээ мөнгөө алдъя гэж хөрөнгөө оруулахгүй нь ойлгомжтой. Тийм учраас бид нар цахилгаан дулааны асуудлаар сая энэ батлагдсан УИХ-ын тогтоол асар их ач холбогдолтойгоос гадна энэ салбарыг зах зээлийн горимд шилжүүлээд, дээрээс нь болж өгвөл бусад орнуудаас хөнгөлөлттэй зээл хэлбэрээр юм уу олон улсын санхүүгийн байгууллагаас хөнгөлөлттэй зээл, бусад арга механизмыг ашиглаж байж энэ томоохон төсөл босно. 

Нийт өртөг нь бид нарын тоолж байгаагаар бол шугам нь ороод, дэд бүтэц нь ороод, бусад бүх юм нь ороод хамгийн багадаа 920-иод сая доллар болж байгаа. Одоогийн байдлаар шүү дээ техник эдийн засгийн үндэслэл дуусаагүй байдлаар ярихад. Тийм учраас энэ бол нэлээдгүй том төсөл байх учраас аль аль одоо энэ санхүүжилтийн эх үүсвэрүүдийг ярихгүй бол болохгүй ээ. 

Улаанбаатар хотын хувьд энэ асуудал хүнд байгаа. Ер нь Улаанбаатар хотын гэр хороололд амьдарч байгаа хүмүүсийн тоо сүүлийн 10 жилд дахин нэмэгдсэн гэсэн тооцоог Улаанбаатар хотын захиргаа бас тухай тухайн үедээ гаргаж өгч байсан. Тэгэхээр энэ гэр хороололд амьдарч байгаа амьдралд шилжин суурьшиж байгаа хүмүүсийн тоо нэмэгдэхийн хэрээр энд улсын төсвөөс орж байгаа мөнгө төгрөг нэмэгдэх ёстой. Өнөөдрийн байдлаар дахиад 2011 оны төсөвт 1.1 тэрбум төгрөг суусан байгаа. Энэ мөнгөөр бид нар энэ нийт яригдаж байгаа айлуудын бодвол нэг 10 хүрэхгүй айлын л асуудлыг, 10 хүрэхгүй хувийн асуудлыг нь шийдэх байх. 

Ер нь энэ дээр бас ямар асуудал байдаг вэ гэхээр ихэнх ялангуяа шинээр шилжиж суурьшиж ирж байгаа айлуудын хувьд бол газрын зөвшөөрлөө аваагүй байдаг учраас газрын зөвшөөрөлгүй айл дээр цахилгаан татах асуудал хүндрэлтэй байдаг ихэнх айлууд нь. Одоо үлдээд байгаа айлуудын нэлээдгүй нь тийм байгаа. Тийм учраас энэ асуудлыг давхар шийдэхгүй бол болохгүй байгаа юм. Тооцооны хувьд бид нар Сангийн яамтайгаа эцэслэж байж, Сангийн яамаараа дамжуулж тоогоо өгөх нь зохистой болох байхаа гэж үзэж байна.

Н.Энхболд: -Баярлалаа. Мөн өнөөдрийн хуралдааны явцтай, төрийн ордны байдалтай танилцахаар Сэдванчиг гишүүний урилгаар Батлан хамгаалахын их сургуулийн Цэргийн командын сургуулийн төрийн захиргаа, эрх зүйн тэнхмийн менежмент төрийн захиргааны 1г ангийн оюутнууд ирсэн байна. Та бүхэнд сурлага, хөдөлмөрийн өндөр амжилт гишүүдийнхээ нэрийн өмнөөс хүсч ерөөе. (алга ташив)

Гүндалай гишүүн асууя.

Л.Гүндалай: -Баярлалаа. Тэгэхээр энэ танилцуулгаас үзэж байхад Улаанбаатар хотын 5 дугаар цахилгаан станцыг барьж байгуулахын тулд техник, эдийн засгийн үндэслэлийг хийх, тэгээд газрын гүний усны нөөцийг тодорхойлохын тулд Азийн хөгжлийн банкнаас хөрөнгө мөнгө гуйж байгаа. Тэгээд тэр нь шийдэгдээгүй байна гэсэн ийм тайлбар байна л даа. Тэгэхээр миний хувьд энэ бол арай хэтэрхий цаг хугацаа алдсан асуудал юм байна. Улаанбаатар хотод 5 дугаар цахилгаан станцыг бариагүй цагт бид нар энэ утаанаасаа салж чадахгүй, тэр 40 мянган айлын орон сууц гэдэг зүйлээсээ биелүүлж чадахгүй ийм байх ёстой юм.

Тийм учраас төрийн зүгээс ингэж цаг хугацаа алдаж байгааг одоо юу гэж тайлбарлах юм гэж асуумаар байна. Яахаараа бид нар техник эдийн засгийн үндэслэл хийх ч юм уу, аль эсвэл байгаль орчинд ямар нөлөөлөх тухай үнэлгээ хийнэ гэх мэтээр ингэж цаг хугацаа алдах ёстой юм бэ? Энэ бол арай хэтэрч байгаа юм биш үү. Ингээд суугаад байвал хэн ч суугаад байж чадна шүү дээ. Ажил хийхгүй. Байгаль орчны үнэлгээ хийлгэнэ гэж. Тэр байгаль орчны үнэлгээ хийлгэж яах гээд байгаа юм ер нь. Арай хэтэрч байна шүү дээ.

Хамгийн гол шалтгаан нь байгаль орчны үнэлгээ хийх гэж байгаа байхгүй юу. Тэр үнэлгээ хийх мөнгө хайж байгаа юм гэж байна. Юу гэсэн үг юм. Байгаль орчны үнэлгээ хийлгэхгүй хийх хэрэгтэй шүү дээ. Юугий нь үнэлэх гээд байгаа юм. 5 дугаар цахилгаан станц хэрэгтэй биз дээ. Харин тэр 5 дугаар цахилгаан станц чинь байхгүй байгаа учраас юун байгаль орчин байтугай хүн хордоод явж байна. Үхсэнийх нь байгаль орчны үнэлгээ хийх энэ тэр гээд л. Худлаа шүү дээ, байгаль орчны үнэлгээ хийлгэнэ гээд дандаа нэг худлаа юм хийлгээд л, тэгээд хэдэн төгрөг аваад, тэгээд л тэндээ дандаа л хэрэггүй юм хийцгээж байдаг шүү дээ. Ийм ийм тэнэг тэнэг юм хийдэг ийм асуудлуудыг таслан зогсоож, цаг алдахгүй ажлаа хиймээр байна. Энэ яам, тамгын газрууд нь ажил төрлөө хиймээр байгаа юм.

Ер нь зарим нэг юмыг ер нь одоо шуудхан хийсэн нь дээр байдаг юм. Түүнээс биш энд байгаль орчны үнэлгээ хийлгэнэ гээд л ингээд яваад байдаг, юугаа хийж тэгж цаг алддаг юм. Би ийм зүйлийг хэлмээр байна. Ерөөсөө энэ төрийн ажил маш их цаг алдаж байгаа. Бид нар худлаа энд хий эргэсээр байх хооронд дэлхий ертөнц хөгжөөд, гүйцээд бүр түрүүлээд тасраад алга боллоо. Монголчууд бид нар энд л шавар ухаад л, нухаад л ингээд худлаа дүрэм журам яриад ингээд суугаад байдаг. Ерөөсөө тийм юм баймааргүй эрхэм сайдаа. Ямар юмных нь байгаль орчны үнэлгээ. Та энийгээ өөрөө уншаарай. Энийг би асуумаар байна.

Улаанбаатар хотын зам сүүлийн үед нэлээд сайжирч бас овоо гайгүй замаа засч  янзлаад байгаад би нэгдүгээрт баяртай байна. Хоёрдугаарт, бөглөрөлттэй холбоотойгоор Төв шуудангийн урд талын замыг нэг урсгалтай болгосон ийм нэг тойрог зам хийж болдоггүй юм уу? нэг нарийхан замд ингээд 2 урсгалтай, нэг урсгалтай болчихвол арай л илүү өөр болчихмоор санагдах юм. Мөнгө төгрөг шаардахгүйгээр бөглөрлийг багасгасан ийм арга хэмжээ авах боломж байна уу гэж энэ Хотын замын газрын дарга Одоос асуумаар байна. Өөр ямар арга хэмжээ авмаар байна? Түгжрээг багасгаж байгаа талаар гэсэн ийм асуулт байна.

Н.Энхболд: -Баярлалаа. Зоригт сайд хариулъя. ТЭЗҮ байгаль орчны үнэлгээ гэсэн хогоор яадаг юм бэ гэж байна. Тэрэнд хариулт өгье.

Даш.Зоригт: -Гүндалай гишүүний асуултанд хариулъя. Гүндалай гишүүн бодвол уншаад ойлгоогүй юу, буруу ойлгосон байхаа. Харин энэ асуудал нь өөрөө удаашраад байсан учраас бид нар Азийн хөгжлийн банкнаас мөнгө авч судалгаагий нь хийгээд дуусч байна гэсэн юм. Судалгаагий нь хийгээд дуусч байгаа шүү дээ. Харин ч энэ судалгаагий нь хийгээгүй байсан учраас урд нь энэ тендер зарлаад амжилтгүй болоод байна. Үнэ өртөг нь ойлгомжгүй, цаашдынх нь хөгжлийнх нь тоо нь ойлгомжгүй, хэдий хэмжээнд яаж өртгөө эргэж авах нь ойлгомжгүй. Энэ бүх асуудлыг эд нараар тодруулаад одоо ингээд дахиад 2 сарын эцсээр судалгааг дуусч байна гэдгийг бид нар хэлсэн юм нэгд.

Ер нь ажил ажил удааширч байгаа нь үнэн. Улс төржөөд байгаа учраас удаад байгаа. Могойн гол үүний нэг жишээ. Аль хэдийнэ шийдчихсэн ёстой байсан асуудал одоо хойшлоод л байна. Харин одоо бид нар энэ техник эдийн засгийн үндэслэлийг нь сая бид нар баталж байгаа юм чинь одоо ажил нь явнаа явна.

Н.Энхболд: -Мөнхбаатар дарга хариулъя. Төв шуудангийн урд талыг нэг урсгалтай болгох.

Б.Мөнхбаатар: -Түгжрэл багасгах чиглэлээр Улаанбаатар хотод одоо бид нар яриад байгаа хуучин байгаа замаа шинэчилж тавих, шинээр тавихаа л ярьж байгаа болохоос энэ бол түгжрэлийг бууруулж чадахгүй л дээ. Тэгэхээр Улаанбаатар хотод бид нар түгжрэлийг бууруулахын тулд хоёр, гурван арга хэмжээ авмаар байгаа юм. Тэгээд яахын аргагүй давхар замын гүүрүүдийг бид нар шулуун явдаг, шууд баруун 4 зам дээр бид нар зураг хийсэн байгаа. Их тойруугийн дутуу байсан буюу энэ жил Нарантуулын гүүрийн гарцыг Их Хурлаас бидэнд бололцоо олгосны дагуу гүйцэтгэж байж шалгаруулж, эцсийн шатандаа явж байна. Нарантуулын гүүрийн гарцыг эргэн төлөгдөх нөхцөлтэйгээр хийх гэж байна. Одоо тэрнийх нь урд талд Баянмонгол хорооллын урд талд зам тавигдаад дуусч байгаа. 

Ингээд Энгельсийн гүүрийн гарц хийгдээд дуусвал 1.5-2.5 жилийг их тойруугийн ... дуусах байгаа. Энэнтэй холбоотой баруун 4 зам дээр давхар замууд хийх учиртай байгаа. Тэгэхээр Энхтайваны өргөн чөлөөгөөр явж байгаа замууд маань шууд уулзвар дээр хүлээхгүйгээр даваад даваад явчихвал энэ асуудлууд шууд хурдтай явбал түгжрэлийг багасгахад их чухал байгаа. Ер нь бас хамгийн гол нөлөөлж байгаа юм бол төмөр замын багалзуурууд болчихоод байгаа юм. Замын цагдаагийн урд талын түгжээ, Таван шарын түгжээ, төмөр замууд дээр очоод бид нар яахын аргагүй ингээд хамаг түгжрээд байгаа. Төмөр зам дээр ер нь бид нар асуудлыг тавьсан. Төмөр замын зүгээс мөнгө байхгүй л гэсэн хариулт өгөөд байгаа юм.

Тэгэхдээ ер нь энийг бид нар төмөр зам гэж хүлээхгүйгээр Замын цагдаагийн тэрийг өргөтгөх, таван шарыг өргөтгөх зэрэг асуудлууд дээр нэлээн анхаарал тавьж ажиллах учиртай гэж хот өөрөө бас үзэж төлөвлөж байгаа. Мөн замын хөдөлгөөний менежментийг боловсронгуй болгох чиглэлээр хэд хэдэн уулзваруудыг анхаарах нь зүйтэй гэж бодож байгаа. Тухайлбал, Гадаад харилцааны яамны уулзвар, Нийслэлийн ахмадын холбооны байсан байр буусан байгаа. Энэнтэй холбоотой энэ уулзварыг өргөтгөж томсгож байгаа. Шангреллагийн урд талын ногоон талбайгаас бид нар тодорхой хэсгийг оруулаад, тэр уулзвар дээр нэг мушгиралдсан нэг жаахан дөрвөлжин байдалтай тойрч гараад байгаа учраас аль болох энэ болон бусад уулзваруудыг бид нар боловсронгуй болгож, нэвтрэх чадварыг нь сайжруулах чиглэлээр хэд хэдэн юун дээр анхаарах нь зүйтэй гэж үзэж байгаа.

Ер нь давхар нэг яаж байгаа бол явган хүн бас гарц гарч байгаа дээр их байдаг учраас ер нь явган хүний хөдөлгөөнүүдийг бид нар зайлшгүй чухал чухал газрууддаа, газар доогуур тунелийг бид нар оруулах ажлуудыг шийдэх учиртай гэж байгаа. Энэ утгаараа УИХ-аас бас ирэх жил Сансарын тунелийн тэнд 3 чиглэлээр гарах нүхэн гарцын зардлын эхний хэсгийг шийдэж өгсөн байгаа. Гэх мэтчилэн бид нар Ард кино театрын тэр хэсэг, нэлээн олон газрууд дээр явган хүний зорчигчийг бас газар доогуур оруулж өгснөөр хориглох тэмдгийг тавиад машинуудыг шууд шулуухан явуулдаг байдалд орох нь зүйтэй гэж үзэж байгаа.

Н.Энхболд: -Баярлалаа. Шинэбаяр гишүүн асууя.

Ц.Шинэбаяр: -Баярлалаа. Тэгэхээр энэ эрчим хүчний асуудлын талаар асуулга тавьж байгаатай холбоотой нэг асуулт. Энэ эрчим хүчний нэгдсэн системийн талаар бид нар их бага ярьж байна. Ерөөсөө Монгол Улсын эрчим хүчний тухай ярихаараа л дандаа нэг хэсэгчилж, тасдаж авсан ийм юм яриад байх юм. Уг нь энэ Монгол Улс чинь цагийн 3 бүстэй, эрчим хүчний нэгдсэн систем, зүүн бүс, төвийн бүс, баруун бүс дээрээ эрчим хүчний системийг хооронд нь холбоод, энэ цагийн бүсийн энэ давуу талаа ашиглаад, энэ цагийн эрчим хүчний ачааллын горимыг тохируулдаг ийм хэтийн бодлоготой байх ёстой байхад энийг ерөөсөө орхичихоод, нэгд 5 дугаар ТЭЦ тойрсон юм яриад байна шүү дээ.

Тэгэхээр одоо бол сая Зоригт сайдын хариулж байгаагаар 5 дугаар ТЭЦ-ийг одоо бол арай зөв ойлголттой болсон байна хуучнаасаа. Ямар ч байсан 5 дугаар ТЭЦ-ийг Улаанбаатар хотод шууд 5 дугаар ТЭЦ гэдгээр нь барихгүй, энийгээ салгаад дулааны ачааллаа төвдөө үлдээгээд, Багануур юм уу Шивээ-Овоогийн эсвэл салхин сэргээгдэх эрчим хүч маягаар шийднэ гэдэг бол энэ зөв шийдэл. Гэхдээ энэ сэргээгдэх эрчим хүчийг энэ төвийн эрчим хүчний системийн ачаалалд оруулах гэж байгаа бол энэ хууль эрх зүйн орчныг нь сайжруулах тал дээр анхаарах ёстой гэдгийг бол бодох ёстой. Энэ дээр ямар юм хийх гэж байгаа вэ гэдгийг хоёрдугаарт асууж байна.

Дараагийн нэг зүйл нь заавал энэ төвлөрсөн дулааны хангамж гэдгийг бид нар яриад байгаа юм. Энэ өндөр хөгжилтэй томоохон хотуудад төвлөрсөн дулааны хангамжийг зөвхөн төр хариуцдаггүй шүү дээ. Зарим халаалтын системийг аж ахуйн нэгжүүдэд нь өөрт нь ногдуулдаг шүү дээ. Тэгэхээр бид нар энийг сайн цаашдаа бодохгүй бол заавал одоо энэ аж ахуйн нэгжийн, энэ Улаанбаатар хотын өргөжин тэлэлтийг төвлөрсөн халаалтын системээр шийднэ гэдэг бодлогын хувьд буруу шүү. Энийгээ цаашдаа яаж шийдэх гэж байгаа вэ? Энэ дээр бас хариу сонсмоор байна.

Дорнодын цахилгаан станцын өргөтгөл, баруун бүсийн цахилгаан эрчим хүчний хангамж, Говь-Алтай, Завханы тал дээр сая та хариулчих шиг боллоо. Ер нь энийг ингээд холбож, цагийн бүсийнхээ давуу талыг ашиглах тал дээр яг юу хийх гэж байгаа вэ. Энэ дээр бас нэг тодорхой хариулт авмаар байна.

Н.Энхболд: -Баярлалаа. Зоригт сайд хариулъя.

Даш.Зоригт: -Шинэбаяр гишүүний асуулт бол маш зөв асуулт тавьж байгаа юм. Тийм ч учраас бид нар энэ Өндөрхаантай холбосон 220-ын шугамыг хийж гүйцэтгэсэн байгаа шүү дээ. Энэ Өндөрхааны энэ шугам үндсэндээ гол үүрэг нь таны саяны ярьдаг үүргийг гүйцэтгэх ёстой юм байгаа юм. Хэрвээ одоо ялангуяа төвийн бүсийн систем нь наад талын хэдэн аймгуудаар асуудал үүсэх юм бол Дорнодоос наашаа нийлүүлэх, татах гэсэн энэ бодлогын хүрээнд авч үзэж байгаа юм. Энийг цаашаа хэрэгжүүлж явах ёстой. Энэ хөрөнгө, цаашаа тэр шугамынх нь үргэлжлүүлж барих энэ шугамынх нь асуудлыг бид нар ирэх жил шийдээд, энэ зураг төсвийнх нь ажлыг хийж гүйцэтгэнэ гэж бодож байгаа.

Энэ сүүлийн үед гарсан бас нэг нааштай ахиц гэх юм бол ерөөсөө өчигдөр Говь-Алтай аймгийн Дарви сумыг Ховдын Дарви сумаас холбосон байгаа. Говь-Алтай Дарви холбогдсоноор наашаа Говь-Алтайн Төгрөг, хэд хэдэн сум руу, нийтдээ ингээд 5 сум холбогдоод Говь-Алтай аймгийн 5 сум цахилгаантай боллоо. Энэ бол мэдээжийн хэрэг баруун бүсийн систем, энэ төвийн эрчим хүчний системийг хооронд нь холбосон гэж хэлэхэд мэдээжийн хэрэг томдоно. Тэгэхдээ энэ бас баруун бүсээс наашаа холбож эхэлж байгаагийн эхний алхам болж байгаа юмаа гэдгийг хэлэх гэсэн юм. 

Сэргээгдэх дээр бол асуудал юундаа байгаа вэ гэхээр өнөөдрийн байдлаар сэргээгдэх эрчим хүчний тухай хуулин дээр заасан энэ хөтөлбөр дээр заасан үнэ нь бол 9 центээс доошгүй байдлаар энэ сэргээгдэх эрчим хүч үйлдвэрлэж байгаа хүмүүсээс эрчим цахилгаанаа худалдаж авнаа гэсэн байгаа. Энэ 9 цент нь бол яг одоо байгаа үнээсээ бараг 50 хувиар илүү байгаа юм. Тэгэхээр энэ асуудлыг шийдэхэд хамгийн төрөөс хийх ёстой том алхам бол сэргээгдэх эрчим хүч үйлдвэрлэж байгаа хүмүүст татаас өгөхөөс өөр аргагүй болж байгаа юм. Жилдээ юу гэдэг юм төдөн төгрөгний татаасыг яг сэргээгдэх эрчим хүч үйлдвэрлэж байгаа хүмүүсээс цахилгаан худалдаж авахад зориулсан татаас гэдэг ийм л юм зоохоос өөр аргагүй болж байгаа юм.

Тэгэхээр хэрвээ энэ бодлогыг цаашид үргэлжлүүлж хэрэгжүүлнээ гэх юм бол бид нар татаасын асуудлыг зайлшгүй барих  ёстой болно. Энэ бол бас тодорхой хэмжээнд асуудлыг шийднээ. Төвлөрсөн дулаан хангамжийн асуудлыг та ярилаа. Бид нар өнөөдөр бас энэ судалгааныхаа хүрээнд нэг зүйлийг ярьж байна л даа. Жишээ нь Улаанбаатар хотод огт шинээр дулааны эх үүсвэр барихгүй байх юм бол энэ жижиг дулааны эх үүсвэрүүдийг бариад, хэдийг барих шаардлагатай вэ, яаж шийдэх бололцоотой вэ гээд судалгаа хийхэд жишээлбэл одоо нэгдсэн том дулааны станц, дулаан цахилгааны станц барихгүй юм бол 5 ийм дулааны эх үүсвэр барих болоод байгаа. Тэр 5 дулааны эх үүсвэр гээд тэгэхэд жишээлбэл бүгдээрэн рүү нь нүүрс зөөж аваачна, бүгдээрэнд нь төмөр замыг  нь шийдэх болно. 

Байгаль орчны бохирдлын асуудлыг нь бүгдээрэн дээр нь шийдэх ёстой болно. Гэх мэтээр их хүндрэлтэй асуудал байгаа учраас бид нар аль болох эхний ээлжинд томоор энэ ТЭЦ 3 дээр энэ дулааны төвлөрсөн, дулаан цахилгааны энэ хосолсон, тэгэхдээ дулааныхаа асуудлыг түлхүү шийдэх нь эх үүсвэрээ барья. Бусад газрууд, зарим нэг газрууд дээр бол ялангуяа энэ дээшээ Чингэлтэй, зуслангууд руугаа ойртоод явж байгаа энэ хэсгүүд рүү яаж ч шугам татаад дулаан өгөх бас боломжгүй газар их олон байгаа юм л даа. Тийшээ бол харин таны ярьдаг саяын энэ аж ахуйн нэгжүүдэд өөрт нь концессын гэрээгээр тодорхой хэмжээний дулааны эх үүсвэрүүдийг барих бололцоо бол байгаа юм. Жишээлбэл, энэ уул өөд их хүнд газрууд байгаа шүү дээ. Одоо айл өрхүүд тийшээ ороод суучихсан. 

Тэгээд тэнд нь зарим газар нь бол цэвэр усны шугам явж эхэлж байна. Тэгэхээр ийм газрууд бол жишээлбэл дулааны эх үүсвэрүүдийг автоном байдлаар нь тавьж, автоном дулааны эх үүсвэрүүдийг тавих ийм бололцоо байгаа гэдгийг хэлэх гэсэн юм. Энэ судалгааг бид нар зарим нэг хувийн аж ахуйн нэгжүүдтэй хийж байгаа. Концессын гэрээнд оруулж байж, ялангуяа Улаанбаатар хотоос өөрсдөө санаачилж концессынхоо жагсаалт нь Улаанбаатар хот оруулж байж энэ асуудлыг бас хийх бололцоотой гэдгийг хэлэх гэсэн юм. 

Н.Энхболд: -Баярсайхан гишүүн асууя.

Г.Баярсайхан: -Баярлалаа. Миний санал, асуулга хоёр давхцаад явчих байхаа. Гишүүд бол ерөнхийдөө асуучих шиг боллоо. 2008 оноос хойш нэлээн хугацаа өнгөрлөө. 3 жил боллоо. 2008 оны үед энэ 5 дугаар эх үүсвэрийн асуудал яригдаж байсан. Тэгээд энэ бол зайлшгүй бид 2008 оноос өмнө энэ яригдаад, ажил хэрэг болгоод явах зүйл л дээ. Өнөөдөр Улаанбаатар хотын агаарын бохирдол хүн амын эрүүл мэндэд шууд нөлөөлж байна. Уушигны хавдар маш их өсч байна. Уушигны хавдраас болж нас баралт маш өндөр болж байна. Эхийн эндэгдэл маш их байна. Ураг нярайн эндэгдэл бас маш их байна. Тэгэхээр үүнийг би шууд шийдэхийн тулд цахилгаан станцтай нь холбож үзэж байгаа юм л даа. 

Тэгээд би одоо ер нь харж байхад 2008 оноос хойш засгийн хийсэн ажил бол маш их гэрээнд гарын үсэг зурдаг, маш их л гаднаас зээл тусламж авдаг. Тэгээд сая одоо тайлбарыг нь сонсож байхад 5 дугаар цахилгаан станцын эх үүсвэрийг барихад тэр Азийн хөгжлийн банкнаас зээл аваад явуулж байгаа юм гэнэ л дээ. 2009 оны эдийн засаг, 2008 оны тэр Дэлхийн эдийн засгийн хямрал чинь аль хэдийнэ өнгөрчихсөн байгаа шүү дээ. Аль хэдийнэ өнгөрөөд, тэгээд одоо мөнгө бол олох дээрээ тулбал тэр жаахан төслийг хэрэгжүүлээд явчих мөнгө олдоно шүү дээ. Тэгээд ингээд хамтарсан Засгийн газар дэвшүүлсэн зорилтоо биелүүлэхгүй ингээд суугаад байна гэхэд үнэхээр харамсалтай байна.

Хамгийн одоо үндэсний аюулгүй байдал, иргэдийн эрүүл мэндтэй холбоотой асуудлууд би энэ 5 дугаар цахилгаан станц гэж харж байгаа. Тэгээд ч одоо үүнийг зайлшгүй шуурхай, яаралтай хэрэгжүүлэх нэг гол үндэс бол гаднаас эрчим хүчний хараат байдалд бид нар олон жил явж байгаа. Тэгэхээр одоо хичнээн сайхан хамтраад, хичнээн сайхан үлгэр яриад байсан ч гэсэн энэ хугацаандаа хийж чадахгүй нь байна шүү дээ. Тэгэхээр бид нар баахан л хоосон яриад байдаг. Ингээд хоосон яриад дэмий суугаад байх хэрэг байгаа юм уу ер нь эцсийн эцэст. Тэгээд би бол ер нь Гүндалай гишүүний байр суурьтай ижилхэн байна. Тэгээд ерөөсөө нэг том төсөл ярихаар дандаа нэг жижиг тийм шалтаг тоочиж байдаг. 

Тэгээд сая таны сайдын тайлбарыг сонсож байхад цахилгаан ороогүй тийм гудам, гэр хороо манай Чингэлтэй дүүрэгт байгаа л даа. Тэгэхээр 150 сая гаруй төгрөг бас мөн 500 сая гаруй төгрөг зарцуулсан гэж байна. Хичнээн мөнгө хаана зарцуулаад байгаа юм бэ? Манайд Чингэлтэй дүүрэгт гэрэлгүй, цахилгаангүй айл өчнөөн зөндөө байна. Маш их дандаа гомдол, санал хүсэлтийг нь би уламжлаад явуулдаг, шийдэгдсэн зүйл байхгүй байна шүү дээ. Тэгээд хэзээ цахилгаан станцаа барих юм, хэзээ тэр шугамаа татах юм бэ? Одоо энэ хоосон зээл аваад байдгаа боль л доо. Хэзээ үүнийгээ яг хүрсэн дээр нь ард иргэд дээрээ буулгах юм бэ? Би ийм л саналтай байна.

Нэг эсвэл барина гэдгээ баталгаатай хэлчих, барихгүй зүгээр улс төрийн шоу хийж байгаа юм бол шоугаа хэлчих. 

Н.Энхболд: -Санал гэж ойлгох уу таныхыг? Тэр хичнээн төгрөг зарсан гээд байна, хаана хэдэн айл гэрэлтэй болгосноо баримт байвал Зоригт сайд хэлчих.

Даш.Зоригт: -Чингэлтэй дүүргийн хувьд би өөрөө энэ дүүргээс сонгогдсон гишүүний хувьд хэлэхэд өнгөрсөн онд 500-гаад айл өрх холбогдсон. Цахилгаангүй байсан 500-гаад айл өрх холбогдсон. Энэ нарийвчилсан тоо судалгаа шаардлагатай бол гаргаж өгье. Энэ дүүргийн хэмжээнд ер нь Улаанбаатар хотын хэмжээнд 2009 онд нэлээдгүй ажил хийгдсэн шүү дээ. 2009 онд нэлээдгүй ажил хийгдсэн, 2010 онд ч гэсэндээ нэлээдгүй ажил хийгдсэн. Би захаас нь эхлээд уншихад Чингэлтэй дүүргийн 10, 12, 13, 16, 17, 19 дүгээр хорооны цахилгаан эрчим хүч нь холбогдоогүй айл өрхүүдийг цахилгаан эрчим хүчинд холбосон. Чингэлтэй дүүргийн 10 дугаар хорооны Дэнжийн 28, 29, 30, 32, 33, 34, 35, 36, 37, 38, 39, 41, 42 дугаар гудамжинд 04-ийн гаргалгаа, 230-ын шугамын ажлыг дуусгасан гээд танд би тайлан тооцоогий нь өгч болно. Өгье танд. Чингэлтэй дүүрэг дээр бас нэлээдгүй ажил хийгдсэн байгаа. 

Хоёрт, би таны асуултанд хариулахад. Энэ ажил үе шаттай хийгдэж байгаа. Ирэх жилийн хувьд дахиад хэлье. Тэрбум 100 төгрөг төсөвт суусан. Чингэлтэй дүүрэг, бусад хотын дүүргүүд дээр хуваарилагдаад энэ ажил бол хийгдэнэ. Агаарын бохирдлын хувьд бол мэдээж хэрэг ТЭЦ 5-тай энийг шууд холбох боломжгүй ээ. Яагаад вэ гэвэл эцсийн дүндээ энэ гэр хорооллын айлуудаас гаргаж байгаа энэ агаарын бохирдлыг бууруулахын тулд цэвэр түлшний асуудал, гэрийн дулаалгын асуудал, гэр хороололд амьдарч байгаа, ялангуяа орон сууцанд амьдарч байгаа байшингуудынх нь дулаалгын асуудал, энэ бүх асуудлыг цогцоор нь шийдэж байж энэ асуудал шийдэгдэнэ. Энэ ажил хийгдэж явж байгаа гэдгийг хэлэх гэсэн юм.

ТЭЦ 5-ын асуудал бол яг эрчим хүчний тогтолцооны өөрийнх нь найдвартай, урт хугацааны үйл ажиллагаатай шууд холбоотой гэдэгтэй санаа зовж байгаатай бол би нийлж байна. Гэхдээ агаарын бохирдлыг шийдэх ганцхан бөгөөд шууд ... гэж хэлэхтэй санал нийлэхгүй ээ. 

Н.Энхболд: -Тлейхан гишүүн асууя.

А.Тлейхан: -Баярлалаа. Эрчим хүчний нэгдсэн систем хөтөлбөр 2007 онд батлагдсан. Энэ хөтөлбөрийн хэрэгжилт ямар нэгэн хэмжээгээр нийгэмд байр суурь өгч байгаа гэдэгтэй хүмүүс эргэлзэхгүй байхаа. Би ганцхан тоо хэлье. Өнгөрсөн жилүүдэд хээрийн сум суурин газруудын цахилгаан хангамж эрс өөр болсон. Бид 90 онд 9 аймгийн 90 сум гэрэлтэй байсан бол өнөөдөр 19 аймгийн 300 гаруй сум байнгын гэрэлтэй болсон. Энэ бол нэгдсэн систем хөтөлбөрийн ач үр дүн гэж хэлж болох юм.

Засгийн газар 5 дугаар цахилгаан станц барих асуудал дээр хойрго байгааг үнэхээр хойрго байгаа юм. Энийг хэлэхгүй байж болохгүй. Олон жил саатсан, газрын зөвшөөрөл олгосон ч юм шиг, олгоогүй ч юм шиг, ингээд ярьдаг, явдаг байсан. Харин сүүлийн жилд нэлээн эрчимтэй явж, судалгаа хийж, үр дүн гаргаж, саяхан бидний одоо энэ түлш эрчим хүч дээр авах арга хэмжээний тогтоолын 6 дугаар заалтан дээр тодорхой бодлогыг гаргачихсан шүү дээ. Цахилгааны эх үүсвэрийг нь Багануурт бариад, нааш нь утсаар татаад ир. Дулааны асуудлыг нь 3, 4 дүгээр цахилгаан станцын хүчин чадлыг нэмэгдүүл, өргөтгөн шинэчлэх замаар дотоодын Улаанбаатарын хэрэгцээг хангаа гэдэг чиглэл гаргаад өгсөн. Энэ хэмжээний асуудал яригдана гэж ойлгож байгаа.

Зоригт сайдаас тодруулах нэг хэд хэдэн зүйл байна. Нэгдүгээрт, 3 дугаар цахилгаан станцын дунд даралтын хэсэг дээр 600-гаад мгВт-ын хүчин чадалтай станц барих тийм юм ярилаа. Тэр чинь талбай их бага шүү дээ. Одоо ... мэдээж өндөр чадлын ... тавих хэрэгтэй. Тэнд 600 мгВт-ын хүчин чадалтай станц барьчихаар тийм зай байхгүй шүү дээ. Тэрнийг ямар үндэслэлээр гаргаад байна вэ? 3 дугаар цахилгаан станцын дунд даралтан дээр ... барина гэдэг бол үнэхээр зөв. Улаанбаатарын агаарын бохирдлыг бодсон ч гэсэн. Дэд бүтцийн .. гэсэн энэ зөвөө гэж мэргэжлийн хувьд хэлмээр байна.

Хоёр дахь миний асуух гэж байгаа юм бол нэгдсэн систем хөтөлбөрт баруун бүсийн 3 аймгийг Ачит нуурын дулааны цахилгаан станц барьж байгуулах замаар хангана гэж тусгасан байдаг. Энэ бол Хотгорын уурхайг түшиглэн барина гэсэн үг л дээ. Энэ ажил ямар түвшинд байна вэ? Ерөөсөө яригдахгүй юм, дуулдахгүй ч үгүй юм. Харин Ховд аймгийн Хөшөөтийн уурхайг түшиглэж станц барина гэсэн яриа байдаг. Энэ аль нь вэ, энэ асуудлууд хэзээ шийдэгдэх юм бэ?

Дараагийн асуудал 50 мгВт-ын усан сэнс цахилгаан станц барих асуудал нэг систем хөтөлбөрт бий. Энэ асуудал маань ямар шатанд байна вэ. Энэ эхэлсэн үү, юу болсон бэ? Дараагийн нэг асуудал энэ хотын дулаан хангамжийн асуудал маш хүнд байгаа. Өнөөдөр цахилгаан станцуудаас горимын хэмжээнд дулааны ус гарч байгаа боловч хэрэглэгчид очих замдаа маш их хэрүүл уруул болдог, бүрэн хэмжээгээр хүрдэггүй. Энэ хэрэглэгчийн зам дээр орон сууцны контор гээд нэг юм байдаг. Сууц өмчлөгчийн холбоо гээд нэг юм байдаг. Ерөөсөө учраа олдоггүй нэг байгууллагууд байдаг. Тэгэхээр энэ ямар учиртай юм. Өнөөдөр даарч хөрч яваа хичнээн орон сууц, хичнээн хороолол байна. Хэвлэл, мэдээллээс харах юм бол Ховд аймаг хүнд байгаа бололтой юм. Улаанбаатарт өнөөдөр хүндрэлтэй байгаа, дулаан хүрэхгүй байгаа, даарч байгаа аль аль хороолол байна вэ? Энийг сайжруулах боломж юу байна?

Ер нь орон сууцны контор, эрчим хүчний үйлдвэрүүд, СӨХ-тэй хамтарч ажиллах ажиллагааг сайжруулж болохгүй юм уу гэсэн ийм 3 төрлийн асуултыг асууя.

Н.Энхболд: -Зоригт сайд хариулъя.

Даш.Зоригт: -Тлейхан гишүүний асуултанд хариулъя. ТЭЦ 3-ыг яг үе шаттайгаар яаж хүчин чадлыг нь нэмэгдүүлэх вэ гэдэг асуудлаар манай Цэрэнпүрэв дарга хариулна. Эхний ер нь 680-ийг 15 он, 20 он гэсэн 2 үе шаттайгаар хэрэгжүүлнэ гэсэн ийм төлөвлөгөөтэйгээр судалгаа тооцоо бол одоо хийгдэж байгаа. Энэ талаар Цэрэнпүрэв дарга нэмээд хариулчихаарай.

Дараагийн асуудлын хувьд бол энэ усан цахилгаан станцын хувьд тусгай зөвшөөрлийг нь бид нарт өгсөн. Компани бол Морьт импекс гэдэг компани тусгай зөвшөөрлөө тухайн үедээ 2007, 2008 онд авсан. Энэ компани өөрөө хөрөнгөө босгоод ажлаа хийх ёстой байсан. Одоогийн байдлаар энэ ажлыг хийгээгүй байгаа. Эргээд 2010 онд бид нар концессын хууль батлагдсантай холбогдуулаад яг усан цахилгаан станц барих асуудлыг бол, заалтыг бол концессын жагсаалтанд оруулсан байгаа. Одоо хэрвээ энэ Морьт импекс компани нь тодорхой хугацаа өгөөд хөрөнгөө босгоод ажлаа эхлүүлэхгүй бол бид нар өгсөн тусгай зөвшөөрлийг нь цуцалж, шинээр энэ усан цахилгаан станц барих тендерийг зарлана. Бас нэлээдгүй хөрөнгө орох ёстой юм байна лээ ер нь тооцоогоор бол.

Хотын дулааны хувьд Мөнхбаатар дарга, Ганхүү дарга хариулаарай. Ачит нуурын хувьд одоогийн байдлаар Хөшөөтийн энэ нүүрсний уурхайг түшиглэж барих цахилгаан станц дээр 12 мгВт-ын хүчин чадалтай цахилгаан станц барих зөвшөөрлийг нь өгсөн байгаа. Тусгай зөвшөөрлийг нь. Энэ ажлыг одоо усныхаа хайгуулын ажлыг дуусмагц тэд нар барьж эхэлнэ гэсэн ийм төлөвлөгөөтэй байгаа. Эхний ээлжинд бид нар Хөшөөтийг голлож байгаа нь Хөшөөтөөсөө баруун бүсийн системийн найдвартай ажиллагааг хангахаасаа гадна наашаа Говь-Алтай, Завхан руу бас болж өгвөл өгүүлэх ийм бодолтойгоор энэ 12 мгВт-ыг болж өгвөл цаашаа 36 руу хүргэх ийм нэмэгдэх, чадлыг нь нэмэгдүүлнэ гэсэн ийм тооцоотой байгаа.

Ачит нуур дээр нэмж хэлэх зүйл байвал Цэрэнпүрэв дарга хариулаарай.

Н.Энхболд: -Цэрэнпүрэв дарга.

Т.Цэрэнпүрэв: -Баделхан гишүүний асуултанд хариулъя. Тэгэхээр баруун бүсийг төвийн бүсийн эрчим хүчний системтэй холбох асуудал болоод эрчим хүчинд нэгдсэн систем хөтөлбөрт тусгагдаад явж байгаа. Тэгэхдээ тухайн бүс нутгийн хэрэгцээ хэрэглээний өсөлттэй уялдуулж асуудлыг шийднэ гэсэн байдалтай явж байгаа. Ер нь бол 3 хувилбараас усан цахилгаан станцтай 4 хувилбар яригддаг. Хотгор шанага дээр дулааны цахилгаан станц барья. Хар торго дээр цахилгаан станц барья, Хөшөөт дээр 12 мгВт-ын станцыг өргөтгөж 36 болгох тийм саналууд яаманд ирж байсан. Тэгэхдээ өнөөдөр баруун бүс экспорт, импортын асуудлаар асуудлаа шийдээд үндсэндээ 60 саяын клВт цагийн эрчим хүч аваад явж байгаа.

Яамны бодлогын хүрээнд гэх юм бол энэ уурхайнуудын техник, эдийн засгийн үндэслэлийг авч үзээд, үүний үндсэн дээр тухайн бүс нутгийн хэрэглээний өсөлт, байршил, үнэ тариф дээр эцсийн шийдлийг гаргана гэсэн байдалтай байж байгаа. Өнөөдөртөө бол эрчим хүчний системийн хэвийн ажиллаж байгаа гэсэн утгаараа яг станцын асуудлыг тэрэн дээр барина гэсэн тогтсон шийдлийг хараахан гараагүй байгаа. Яамны шинжлэх ухаан, технологийн зөвлөлийн хурлаар асуудлыг шийдэх ёстой гэж хариулмаар байна. 

Н.Энхболд: -Хэзээ гарах юм? Урьдчилж багцаалсан тооцоо байна уу наад тооцоонууд чинь?

Т.Цэрэнпүрэв: -Ер нь бол нэгдсэн систем хөтөлбөрийг бид нар 3 үе шаттай төлөвлөсөн нэг ёсондоо. 2015 он, 2020 он, 2040 он гэж. Тэгээд энийг бол дунд хугацааны зорилтын хүрээнд засч шийдэгдэнэ гэдгийг ойлгож байна. Нэг ёсондоо 2020 оны наана тэр станцын асуудлыг бүрэн шийднэ гэж ойлгож байгаа.

Н.Энхболд: -Баярлалаа. Ц.Батбаяр гишүүний асуулгад ирүүлсэн хариулттай холбогдуулаад гишүүд нэмж тодруулж асууж, асуулт хариулга. Нэмэх юм байвал тэндээс нэмчих. Эрчим хүчний газрын дэд дарга Ганхүү хариулж байна. 

П.Ганхүү: -Баярлалаа. Тлейхан гишүүний асуултанд хариулъя. Сууц өмчлөгчийн холбоо, орон сууцны контор, Дулааны шугам сүлжээ зэрэг энэ олон байгууллагуудын хоорондын харилцаа холбоо уялдаа муутай ажиллаж байснаас хэрэглэгчдийн дулаан хангамжийн хувьд хүндрэл гарч, нэлээд их гомдол ирдэг ээ гэж энэ бол үнэн. Сүүлийн жилүүдэд энэ байгууллагуудын хоорондын төлбөр тооцооны асуудал байна. 

Мөн дулааны шугам сүлжээний 2 дугаар контороос цаашаа яг хэрэглэгчийн орон сууцны байрны гадаахь хуваарилах байгууламжаас доторхи орон сууцны конторын эзэмшлийн шугам сүлжээ, мөн байрны доторхи сууц өмчлөгчдийн холбооны нийтийн эзэмшлийн энэ шугам сүлжээтэй холбоотойгоор энд хийгдэхгүй байгаа шинэчлэлтийн ажил, энд шугам сүлжээгээ солихгүй байгаатай холбоотойгоор үндсэн гарч ирж байгаа гомдол бол дулааны шугам сүлжээнээсээ болж гэдэг юм уу энэ байгууллагууд бие биен рүүгээ ингээд асуудлаа түлхсэн байдлаар ингэж бас их хүндрэлүүд гарч байгаа. 

Ер нь Улаанбаатар хотын дулааны хангамжийн шугам сүлжээ маань дулааныхаа ачааллаас гадна шугам сүлжээний нийт баригдсан шугам сүлжээний маань 60, 70 хувь нь бас хуучирч, ашиглалтын шаардлагыг 100 хувь хангахгүй болсон байгаа. Үүнтэй холбоотой хүндрэлүүд гарч байгаа. Мөн яг хэрэглэгч дээр очиж байгаа хүндрэлүүдийн нэлээд хэсэг нь энэ сууц өмчлөгчдийн холбоо, орон сууцны конторуудтай холбоотой ийм хүндрэлүүд байгаа. Энийг бид байнга ярьж уулзаж ингэж асуудлыг шийдэх талаар ажиллаж байгаа.

Н.Энхболд: -Гишүүд асуулт асууж, хариултаа авч дууслаа. Одоо асуулга тавьсан Ц.Батбаяр гишүүнд үг өгье. Саналаа хэлнэ.

Ц.Батбаяр: -Би түрүүн хэлсэн. Монгол Улсын Засгийн газраас дулаан цахилгааны ... холбоотой асуудлаар бас төрийн бодлого ямархуу түвшинд явж байгаа юм бэ гэдэг асуудлаар хамтад нь өнөөдрийн энэ асуулгын гол байсан. Тэр тусмаа нийслэл Улаанбаатар хоттой холбоотой 5 дугаар цахилгаан станц гэж яригдсанаас миний мэдэхийн 2004 оноос хойшхи яригдсан яг энэ эрчимтэй яригдсан үе. 

Тэгээд сая ярьж байна л даа. Одоо өнөөдөр 5 дугаар цахилгаан станц бол Улаанбаатарт баригдахаа байж байгаа юм байна. Энийг Монгол Улсын Засгийн газар, Монгол Улсын Ерөнхий сайд, Эрчим хүчний сайд ард түмэндээ нэгдүгээрт нь зарлаарай. 5 дугаар цахилгаан станцын барихгүй шүү гэдгээ нэгдүгээрт нь зарлах хэрэгтэй байна гэдгийг хэлье. 

Хоёрдугаарт нь, өнөөдөр энэ эрчим хүчний сайдын хариулт, өнөөдөр энэ оруулж ирж байгаа хариулт үнэхээр хариуцлагагүй байна. Бид Монгол Улсын Их Хурал дээр ингэж сонсож, ингэж өнөөдөр Засгийн газар нь хариулж байгаа юм бол өнөөдөр энэнтэй бид яах ёстой юм бэ. Нэг юмны л хоёр талыг хийсэн болж, хийлгэсэн болж, нэг нь сонссон болж ингэж л өнөөдөр асуудалд хандаж байна шүү даа. Бодитой үр дүнтэй ажил нэг ч алга. Сая Эрчим хүчний сайд ярьж байна. 3 дугаар цахилгаан станцыг өргөтгөөд, баруун талаа зүүн талд нь Амгалан, Улаанхуаран, Шар хад, Маахуур толгой, Алтан-Өлгий гээд энэ орчимд хэзээ дэд бүтцийн талаар, хэзээ аваачиж дулааныг нь тавьж өгөөд, тэр үед би бас энэ 2008 оны сонгуулиар амалж байсан нэг юм бий. Гэр хорооллыг орон сууцжуулъя. Гэр хорооллыг орон сууцжуулах хамгийн чухал зүйл бол дулаан, цахилгаан, цэвэр, бохир ус. Энэ 4 юм хийхгүйгээр ямар ч асуудал яригдаад өнөөдөр үр дүн хүрэхгүй ээ.

Тийм учраас өнөөдөр энэ удаа 2 гол асуудал өнөөдөр дулаан нь эрчим хүч хоёр нь өнөөдөр энэ сайдын мэдэлд байгаа. Сайдын хийх ёстой ажил. Монгол төрийн хийх ёстой ажил. Хамгийн их хөрөнгө зарагддаг, хамгийн их ажиллагаа ихтэй, тэгээд ийм асуудал дээр одоо бид өнөөдөр ингэж яриад, нэг нь асуусан болж, тэгээд монгол Улсын Ерөнхий сайд нь за тэгээд Батбаярын асуултанд хариулаад ч яах вэ дээ, тэр Эрчим хүчний сайд нь чи очоод хариулсан бол доо гээд явдаг. Нэг ийм системийг бид өөрчилмөөр байна.

Тэгэхгүй бол битгий Их Хурал дээр ингэж сонсоно гэж Их Хурлын гишүүдийн санал асуулгыг сонсоно гэж битгий ийм юм зохион байгуулаач. Их Хурлын даргаас би дахин хүсмээр байна. Би түрүү ч хэлсэн. Ингэж хоёрын хооронд юм хийж байхаар хийхгүй байсан нь дээр байдаг байхгүй юу. Тийм учраас энэ тал дээр нэлээн анхаарлаа хандуулаач ээ. Тэгээд сая яриад байна. Хэзээ бэлэн болгоод, би дахиад асуулга тавина. Тэр 3 дугаар цахилгаан станцыг хэзээ шинэчлэх юм, тэр Улаанхуаран юун чиглэлийн больё л доо, тэр Улаанхуарангаа бүр хаяя. Энэ 14 дүгээр хороолол буюу энэ Нарантуулын цаашаагаа ингээд хороолол баригдана гээд төлөвлөөд хийчихсэн шүү дээ. Дулаан байхгүй, цахилгаан байхгүй. 

Хамгийн наад талынх нь жишээ ярья л даа. Тэнд нэг хүн манай Их Хурлын дэд дарга байсан Гомбожав гуай айлуудын газрыг аваад Алтан-Өлгийн хойхно талд байшингууд барьчихсан. Дулааны эх үүсвэр байхгүй учраас одоо барьж чадахгүй гээд 9 давхар байшингийн карказ тэнд зогсож байна. Цаана нь өчнөөн айлууд гэр хорооллоо надтай ярьдаг, би амалчихсан. Газрыг байраар сольё гээд. Тэгээд нэг амалчихсан чинь энэ ажил нь хийгдэх гэхээр саяны энэ 2 том юм дээр очоод гацчихдаг. Хэзээ дахиж энийг хийх юм бэ гэдэг асуудал дээр би нэгдүгээрт нь дахиж одоо болохгүй бол өдөр болгон л асуулга тавихаас. Энэ асуудлаар тодорхой надад хугацаатай хариулж өгөөрэй гэдгийг нэгдүгээрт нь Эрчим хүчний сайдаас гуймаар байна.

Дараагийн нэг асуудал өнөөдөр судалж байна гээд бид үндсэндээ хангалттай судаллаа шүү дээ. Түрүүн эрчим хүчний сайд судалгаа байхгүй зүгээр ярьсан гэж ярьж байна. Тэгж худлаа ярихгүй шүү. Энэ судалгаагий чинь би бас хотын дарга байхдаа бас тодорхой түвшинд хийгдээд, хот өөрөө ажиллаад, эрчим хүч тэр үеийн Эрдэнэбаатар сайдтай би гэрээ байгуулаад, тодорхой түвшинд энэ судалгаанууд хийгдээд, бас техникийн үндэслэлүүд боловсруулж байсан юм бий шүү. Энэ шинэ сайд нь гарч ирэхээрээ урд сайдынхаа юмыг хаядаг, урд сайдынх нь хэдэн улсууд нь халагдаад алга болдог. Халагдаад алга болохоороо хэдэн нөгөө байр савтай, нөгөө хийсэн юмаа аваад алга болдог. Нэг ийм л төрийн ажлын үндсэн зарчим бий болчихоод байна шүү дээ.

Дараагийн нэг асуудал бол Эрчим хүчний сайдыг би одоо эрчим хүчний сайдын гэрэл тасардаггүй байх л даа. Энэ сайдын гэрлийг нэг тасалчихаад, 7 хонуулах юмсан. Тэгээд Эрчим хүчний сайд надтай нэг Баянзүрх дүүргээр нэг яваадахаач. 

Н.Энхболд: -5 минутанд, би танд нэг минут өгчихье. Та санаагаа гүйцээчихээ.

Ц.Батбаяр: -Тэгэхээр одоо энэ асуудал дээр нэлээн Эрчим хүчний сайд минь надтай та бүр цуг яваад бодит нүдээрээ нэг харчихаасай гэдгийг хүсмээр байна. Хоёрдугаарт, энэ Цэрэнпүрэв гээд Эрчим хүчний яамны зарим улсууд бий. Хүний мөнгөөр гадагшаа явчихдаг, газар дээр нь очиж үзчихээд, энд ирээд баахан ажил болгож болгож байгаад төслийг нь өгөхөөр энэ чинь болохгүй байна, тэр чинь болохгүй байна гэсэн энэ төслүүдээ дэмжмээр байна. Хувийн хэвшлийнхэн өөрсдөө хийгээд гүйгээд байхад чинь Монгол төр өөрөө энийг хийлгэхгүй ээ гээд яваад байх юм. 

Энэ дээр Эрчим хүчний сайд тэр Цэрэнпүрэвээс асуугаарай тэр. Тавдугаар цахилгаан станцтай холбоотой, шингэрүүлсэн юутай холбоотой асуудлаар ямар газар, хаагуур хэдүүгээр зугаалсан юм, энийгээ яахгүй бол би гаргаад өгье. Эрчим хүчний яамныхан хэзээ, хаашаа хаашаа явсныг би гаргаад өгье.

Хоёрдугаарт нь, хувийн хэвшлийнхнээс энэ концессын гэрээгээр, энэ ажлуудыг яаралтай эхлүүлээч ээ. Энэ дээр бодлого боловсруулж гаргаж өгөөч ээ гэдгийг бол сайдаас дахин хүсье. Тэгээд дахин асуулга...               

Н.Энхболд: -Баярлалаа. Их Хурлын гишүүн Ц.Батбаяраас Ерөнхий сайдад хандаж Улаанбаатар хотод 5 дугаар дулааны цахилгаан станц барих, нийслэлийн авто замын засвар арчлалт, шинээр авто зам тавих ажлын явцын байдлаар тавьсан асуулгын хариуг чуулганы нэгдсэн хуралдаан дээр сонслоо.

Ер нь асуулгын хариуг сонсох энэ процедур дээр гаргах шийдвэрийн хэлбэр загварын тал дээр анхаарах зүйлүүд байдаг. Гишүүд олон удаа ярьж байгаа. Энэ бол бас гишүүдээсээ өөрснөөс нь шалтгаалж болох зүйл байгаа юм. Яагаад вэ гэвэл энэ талынхаа хууль тогтоомжийг өөрчилъё, асуулгын дараа ийм арга хэмжээ авч, ийм хэлбэрээр чиглэл үүрэг өгч эхэлсэн. Дэгийнхээ хуультай асуудлыг боловсронгуй болгоход бас бидэнд ийм боломж байгаа. Энийг цаашдаа  бүгдээрээ анхааръя.

Өнөөдрийн хуралдааны ажил дууслаа. Баярлалаа гишүүдэд. Тэвчээртэй сууж хурлаа дуустал байсан гишүүддээ бүр их баяр хүргэе.             (10.31-16.41 Д.Энэбиш)

Хуралдаан 16 цаг 41 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш
